
Монгол Улсын Их Хурлын 2020 оны намрын ээлжит чуулганы
11 дүгээр сарын 27-ны өдөр /Баасан гараг/-ийн нэгдсэн хуралдааны
товч тэмдэглэл

 



Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 
 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газрын хуралдаанаас Гамшгаас хамгаалах тухай хуулийн дагуу бүх нийтийн бэлэн байдлын зэрэгт шилжүүлэх хугацааг сунгасан тул  Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Улсын Их Хурлын чуулганы нэгдсэн хуралдааныг цахим хэлбэрт шилжүүлж, Улсын Их Хурлын дарга Г.Занданшатар, Улсын Их Хурлын дэд дарга Т.Аюурсайхан, С.Одонтуяа, Улсын Их Хурал дахь Монгол Ардын намын бүлгийн дарга Д.Тогтохсүрэн, Улсын Их Хурал дахь Ардчилсан намын бүлгийн дарга Д.Ганбат, Аюулгүй байдал, гадаад бодлогын байнгын хорооны дарга Б.Баттөмөр, Боловсрол, соёл, шинжлэх ухаан, спортын байнгын хорооны дарга Ж.Мөнхбат,  Ёс зүй, сахилга хариуцлагын байнгын хорооны дарга Б.Бат-Эрдэнэ, Нийгмийн бодлогын байнгын хорооны дарга М.Оюунчимэг, Төрийн байгуулалтын байнгын хорооны дарга Л.Энх-Амгалан, Төсвийн байнгын хорооны дарга Б.Жавхлан, Үйлдвэржилтийн бодлогын байнгын хорооны дарга С.Чойжилсүрэн, Хууль зүйн байнгын хорооны дарга С.Бямбацогт, Эдийн засгийн байнгын хорооны дарга Ж.Ганбаатар,  Улсын Их Хурлын гишүүн Н.Алтанхуяг, Ц.Туваан, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Байгаль  орчин, аялал жуулчлалын сайд Д.Сарангэрэл, Улсын Их Хурлын гишүүн, Хууль зүй, дотоод хэргийн сайд Х.Нямбаатар нар Төрийн ордны “Их хуралдай” танхимаас, бусад гишүүд байгаа газраасаа MyParliament программ болон онлайн хэлэлцүүлгийн программыг ашиглан чуулганы нэгдсэн хуралдаанд цахимаар оролцов.

Хуралдаанд оролцвол зохих 74 гишүүнээс 43 гишүүн цахим хуралдааны программын ирцэд бүртгүүлж, 58.1 хувийн ирцтэйгээр хуралдаан 10 цаг 00 минутад “Их хуралдай” танхимд эхлэв.
Чөлөөтэй: У.Хүрэлсүх;



Эмнэлгийн чөлөөтэй: Н.Учрал;

Тасалсан: П.Анужин, Х.Болорчулуун, Г.Тэмүүлэн, Б.Энх-Амгалан.

Улсын Их Хурлын дарга Г.Занданшатар 11 дүгээр сард төрсөн Улсын Их Хурлын гишүүн Ч.Ундрам, Б.Жаргалмаа нарт Улсын Их Хурлын гишүүдийн нэрийн өмнөөс төрсөн өдрийн баярын мэнд хүргэж, эрүүл энх, аз жаргал, сайн сайхныг хүсэв.

Хэлэлцэх асуудлын дараалалтай холбогдуулан Улсын Их Хурлын гишүүн Б.Пүрэвдорж үг хэлж, Улсын Их Хурлын Тамгын газрын Хууль, эрх зүйн газрын дарга Э.Түвшинжаргал тайлбар хийв. 
Нэг.Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Монгол Улсын Ерөнхийлөгч 2020.04.23-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгч Х.Баттулга, Монгол Улсын Ерөнхийлөгчийн Тамгын газрын дарга Ө.Шижир, Ерөнхийлөгчийн Соёл, нийгмийн хөгжлийн бодлогын зөвлөх С.Ламбаа, Байгаль орчин, хөдөө аж ахуйн хөгжлийн бодлогын зөвлөх Я.Санжмятав нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Хонгорзул, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.
Монгол Улсын Ерөнхийлөгч Х.Баттулга Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалын талаар илтгэлийг танилцуулав. 
Монгол Улсын Ерөнхийлөгч Х.Баттулга Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Шүүгчийн эрх зүйн байдал, сахилга, хариуцлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдээ татан авч буйгаа мэдэгдэв.

Улсын Их Хурлын дарга Г.Занданшатар Монгол Улсын Ерөнхийлөгч Х.Баттулга Улсын Их Хуралд өргөн мэдүүлсэн Шүүхийн тухай багц хуулийн төслөө татан авсан талаар танилцуулав. 

Улсын Их Хурлын чуулганы хуралдааны дэгийн тухай хуулийн 20.3-т заасны дагуу хууль санаачлагч төслөө татан авсанд тооцлоо.
Уг асуудлыг 11 цаг 03 минутад хэлэлцэж дуусав.

Хоёр.“Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Хонгорзул, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.

Тогтоолын төслийн эцсийн хэлэлцүүлэгтэй холбогдуулан Улсын Их Хурлын гишүүн Б.Жавхлан, С.Бямбацогт нар Улсын Их Хурлаас 2020 оны 11 дүгээр сарын 13-ны өдөр баталсан Монгол Улсын 2021 оны төсвийн тухай хуульд Монгол Улсын Ерөнхийлөгч бүхэлд нь хориг тавьсан тул тогтоолын төслийн эцсийн хэлэлцүүлгийг түр хойшлуулах нь зүйтэй гэсэн горимын санал гаргав.

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-д заасны дагуу санал хураалтыг MyParliament программ болон онлайн хэлэлцүүлгийн программыг ашиглан цахим хэлбэрээр явуулав.
Г.Занданшатар: Улсын Их Хурлын гишүүн Б.Жавхлан, С.Бямбацогт нарын гаргасан, “Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг хойшлуулъя гэсэн горимын саналыг дэмжье гэсэн санал хураалт явуулъя.
Зөвшөөрсөн:
42

Татгалзсан:

22

Бүгд:


64

65.6 хувийн саналаар горимын санал дэмжигдлээ. 

Горимын санал дэмжигдсэн тул тогтоолын төслийн эцсийн хэлэлцүүлгийг хойшлуулахаар тогтов. 

Уг асуудлыг 14 цаг 38 минутад хэлэлцэж дуусав.

Гурав.Гаалийн албан татвараас чөлөөлөх тухай хуулийн төсөл /Засгийн газар 2020.11.20-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Газар тариалангийн бодлогын хэрэгжилтийг зохицуулах газрын дарга В.Үнэнбат, Хуулийн хэлтсийн дарга Э.Цолмонжаргал нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Ш.Ариунжаргал, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа нар байлцав.

Төслийн үзэл баримтлалын талаар илтгэлийг Хүнс, хөдөө аж ахуй, хөнгөн үйлдвэрийн сайд З.Мэндсайхан, хуулийн төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Пүрэвдорж нар “Их хуралдай” танхимаас танилцуулав. 

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.9-д заасны дагуу асуулт асууж, үг хэлэх Улсын Их Хурлын гишүүдийн нэрсийг цахимаар, “Их хуралдай” танхимаас дэлгэцээр авч цахим хэлбэрээр явуулав. 
Илтгэл болон Байнгын хорооны санал, дүгнэлттэй холбогдуулан “Их хуралдай” танхимаас Улсын Их Хурлын гишүүн Ж.Ганбаатар, Б.Жавхлан, Ц.Туваан, Л.Энх-Амгалан, Д.Ганбат, Н.Алтанхуяг, М.Оюунчимэг,  Б.Пүрэвдорж, Х.Булгантуяа, цахимаар Улсын Их Хурлын Б.Саранчимэг, Ц.Даваасүрэн, С.Чинзориг, Н.Ганибал, Ж.Батжаргал, Ж.Бат-Эрдэнэ, Ж.Сүхбаатар, Э.Бат-Амгалан, Г.Мөнхцэцэг, Ц.Цэрэнпунцаг, С.Ганбаатар нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан “Их хуралдай” танхимаас хариулж, тайлбар хийв. 

Улсын Их Хурлын гишүүн Д.Тогтохсүрэн, С.Бямбацогт, Л.Энх-Амгалан, М.Оюунчимэг, Б.Пүрэвдорж нар “Их хуралдай” танхимаас, Улсын Их Хурлын гишүүн Ж.Батжаргал цахимаар үг хэлэв. 

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-д заасны дагуу санал хураалтыг MyParliament программ болон онлайн хэлэлцүүлгийн программыг ашиглан цахим хэлбэрээр явуулав.
Г.Занданшатар: Байнгын хорооны саналаар Гаалийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
42

Татгалзсан:

23

Бүгд:


65

64.6 хувийн саналаар Байнгын хорооны санал дэмжигдлээ. 

Гаалийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 13 цаг 35 минутад хэлэлцэж дуусав.

Дөрөв.Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2020.11.20-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Газар тариалангийн бодлогын хэрэгжилтийг зохицуулах газрын дарга В.Үнэнбат, Хуулийн хэлтсийн дарга Э.Цолмонжаргал нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Н.Цогтсайхан, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Ш.Ариунжаргал, Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа нар байлцав.

Төслийн үзэл баримтлалын талаар илтгэлийг Хүнс, хөдөө аж ахуй, хөнгөн үйлдвэрийн сайд З.Мэндсайхан, хуулийн төслийг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Х.Булгантуяа нар “Их хуралдай” танхимаас танилцуулав. 

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.9-д заасны дагуу асуулт асууж, үг хэлэх Улсын Их Хурлын гишүүдийн нэрсийг цахимаар, “Их хуралдай” танхимаас дэлгэцээр авч цахим хэлбэрээр явуулав. 
Илтгэл болон Байнгын хорооны санал, дүгнэлттэй холбогдуулан “Их хуралдай” танхимаас Улсын Их Хурлын гишүүн Б.Пүрэвдорж, Н.Алтанхуяг, цахимаар Улсын Их Хурлын гишүүн С.Ганбаатар, Г.Мөнхцэцэг, Б.Бат-Эрдэнэ нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан “Их хуралдай” танхимаас хариулж, тайлбар хийв. 

Улсын Их Хурлын гишүүн Ц.Даваасүрэн цахимаар үг хэлэв. 

Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-д заасны дагуу санал хураалтыг MyParliament программ болон онлайн хэлэлцүүлгийн программыг ашиглан цахим хэлбэрээр явуулав.
Г.Занданшатар: Байнгын хорооны саналаар Нэмэгдсэн өртгийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
38

Татгалзсан:

27

Бүгд:


65

58.5 хувийн саналаар Байнгын хорооны санал дэмжигдлээ. 

Нэмэгдсэн өртгийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 13 цаг 59 минутад хэлэлцэж дуусав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга З.Нямцогт, мөн хэлтсийн референт Б.Туул, шинжээч М.Номиндулам, Э.Сувд-Эрдэнэ нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн ахлах референт Ч.Тунгалаг, референт Ч.Алтантөр, С.Мөнхтөр, шинжээч Б.Хаш-Эрдэнэ, Б.Эрдэнэбаяр нар хариуцан ажиллав.  

Хуралдаан 4 цаг 00 минут үргэлжилж, ирвэл зохих 74 гишүүнээс 68 гишүүн хүрэлцэн ирж, 59.5 хувийн ирцтэйгээр 14 цаг 00 минутад өндөрлөв.

 
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА


  


Л.ӨЛЗИЙСАЙХАН
 


Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ 

ШИНЖЭЭЧ






Ц.АЛТАН-ОД

МОНГОЛ УЛСЫН ИХ ХУРЛЫН
2020 ОНЫ НАМРЫН ЭЭЛЖИТ ЧУУЛГАНЫ
11 ДҮГЭЭР САРЫН 27-НЫ ӨДӨР /БААСАН ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Г.Занданшатар: Улсын Их Хурлын гишүүдийн амгаланг айлтгая. 10.00 цаг болох гэж байна. 1 минут дутуу байна. 
 

Дэлхийн эрүүл мэндийн байгууллага, Засгийн газар, Улсын Онцгой Комисс, мэргэжлийн байгууллагуудаас КОВИД-19 цар тахлын онцгой нөхцөл байдалтай холбогдуулан гаргасан зөвлөмж, шийдвэр болон онцгой нөхцөлд хэрэглэх Улсын Их Хурлын чуулганы хуралдааны дэгийн хуульд заасны дагуу Улсын Их Хурлын гишүүд цахим хуралдааны MyParliament болон ZOOM программыг ашиглан ирцээ бүрдүүлж нэгдсэн хуралдаанд цахимаар оролцож байна. 
 

Улсын Их Хурлын гишүүдийн ирц бүрдсэн байна. Чуулганы танхимаас Улсын Их Хурлын даргын дэргэдэх зөвлөлийн 11 гишүүн оролцож байна. ZOOM-аар 33 гишүүн оролцож байна. Ингээд 43. Ирц бүрдсэн тул чуулган хуралдаан нээснийг мэдэгдье. 
 

Улсын Их Хурлын 2020 оны намрын ээлжит чуулганы 11 дүгээр 27-ны өдрийн нэгдсэн хуралдаан нээснийг мэдэгдье. 
 

Индэр дээр ганцаараа байгаа учраас маскаа авлаа. 
 

Чуулганы нэгдсэн хуралдаанаар хэлэлцэх асуудлыг танилцуулъя. 
 

Нэгдүгээрт, Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 

Шүүгчийн эрх зүйн байдал, сахилга, хариуцлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 

Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
 

Дөрөвдүгээрт, Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай Улсын Их Хурлын тогтоолын төсөл. 
 

Тавд, Гаалийн албан татвараас чөлөөлөх тухай хуулийн төсөл. 
 

Зургаа, Нэмэгдсэн өртгийн албан татвараас чөлөөлөх тухай хуулийн төслүүд хэлэлцэнэ. 
 

Б.Пүрэвдорж гишүүн бичиг ирүүлсэн байсан. 
 

Хэлэлцэх асуудалдаа оръё. 
 
Нэг. Монгол Улсын шүүхийн тухай хуулийн 
шинэчилсэн найруулгын төсөл болон хамт өргөн мэдүүлсэн 
хуулийн төслүүд /Монгол Улсын Ерөнхийлөгч 2020.04.23-ны өдөр
өргөн мэдүүлсэн, хэлэлцэх эсэх/
 

Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг хэлэлцэнэ. 
 

Монгол Улсын Ерөнхийлөгч Халтмаагийн Баттулга үг хэлнэ. Хууль санаачлагчийн илтгэлийг. 
 
Х.Баттулга: Улсын Их Хурлын дарга, эрхэм гишүүд ээ,

 

Миний өргөн мэдүүлсэн Шүүхийн багц хуулийн төслийг Улсын Их Хурал хэлэлцсэн мэт байдлаар буцаах болсонтой холбогдуулан Үндсэн хуулийн Гучин гуравдугаар зүйлийн 3 дахь хэсэгт заасан бүрэн эрхийнхээ хүрээнд өнөөдрийн чуулганы хуралдаанд өөрийн биеэр оролцож, байр сууриа илэрхийлэх нь зүйтэй гэж үзлээ.

 

Юуны өмнө Монгол Улсын Үндсэн хуульд орсон нэмэлт, өөрчлөлтийн дагуу хийгдэх ёстой шүүхийн багц хуулийн шинэчлэл, өөрчлөлтийн асуудал хэт их улс төржсөн, иргэд олон нийтийг илэрхий төөрөгдүүлсэн, үндэсний эв нэгдлийг хангах төрийн үйл ажиллагааны үндсэн зарчмыг бүдүүлгээр зөрчсөн нэн болхи үзэл суртлын хүрээнд нэгдмэл улсын ёсонд огт нийцэхгүй, монгол төрийн уламжлалд үл зохицох арга байдлаар явагдах болсонд харамсаж байгаагаа илэрхийлж, Улсын Их Хуралд өргөн мэдүүлсэн Монгол Улсын шүүхийн тухай, Шүүгчийн эрх зүйн байдал, сахилга, хариуцлагын тухай, Хуульчийн эрх зүйн байдлын тухай хуулийн төслүүдээ татан авч байгааг Та бүхэнд мэдэгдье.
 

Шүүхийн асуудал бол хэдхэн шүүгчийн асуудал биш, шударга ёс тогтоох, шударга нийгэм байгуулахад голлох нөлөөтэй, ард иргэдийн амьдрал, хувь заяаг шийдвэрлэх онцгой үр дагавартай шийдвэрүүд гаргадгаараа нийт иргэн, аж ахуйн нэгжүүдэд зүй ёсоор хамаарах өргөн хүрээний асуудал мөн.

 

Тиймээс шүүхийн багц хуулийн шинэчлэл, өөрчлөлтийн асуудал улс төрийн нэг нам, түүний доторх бүлэглэл фракцийн хэмжээнд, ард түмний баялагт эзэн суусан этгээдүүдийн явцуу ашиг сонирхлыг хангах байдлаар бус Монгол Улсын иргэн бүр хүний ёсоор үнэлэгдэж хуулийн өмнө эрх тэгш байх нөхцөлийг бүрдүүлэх, татвар төлөгчдийн мөнгийг тэрбум тэрбумаар нь зувчуулсан эрх баригч намын гишүүн торгуулаад өнгөрдөг, 50, 60-хан мянган төгрөгийн хэрэгт холбогдсон энгийн иргэн нь шоронд тарчилж байдаг увайгүй ёсыг халах тодорхой зорилтын хүрээнд олон талын оролцоог хангасан, ажил хэрэгч санал, санаачилгыг хүндэтгэсэн, тус тусын эх оронтой мэт авирлахын оронд авах гээхийн ухаан зарж хамгийн оновчтой зөв бодлогыг олоход чиглэсэн, ийм ухамсар, соёл, хандлагад тулгуурласан байдлаар явагдвал зохих байлаа.
 

Тодорхой жишээ хэлье. Нийгмийн даатгалын санг тонож, татвар төлөгчдийн 340 гаруй тэрбум төгрөгийг зувчуулсан Улсын Их Хурлын гишүүн асан, Монгол ардын намын гишүүн Б.Ундармаа торгуулсан болоод хэргээс мултарч байхад айлын цонхоор нэвтэрч 50 мянган төгрөг хулгайлсан энгийн иргэн, мөн баавгайн арьс, савар авч яваад ял авч шоронд хоригдсон энгийн иргэд Монгол Улсын Ерөнхийлөгчөөс уучлал гуйж байх жишээтэй. 
 

Тодруулах хэлэх юм бол сая хэллээ. 340 гаруй тэрбум төгрөг зувчуулсан Улсын Их Хурлын гишүүн 13 сая төгрөгөөр баавгайн арьс ачиж яваад торгуулсан, 3 жилийн ял авсан иргэн байгаа. 50 мянган төгрөгийн цонхоор орж авсан гээд 2 жилийн ял авсан иргэдийн харьцангуй байдлыг жишээ болгон дурдаж байгаа юм. Цаг бага байгаа учраас ийм жишээг бүгдийг нь дурдах боломж байсангүй. 
 

Үүнийг ярихгүй юм уу, шударга ёсыг хуулиараа тогтоохгүй юм уу, шүүхийн хэрэглэдэг хуулиудад шударга ёсоо суулгаж, хууль ёсыг шаардахгүй юм уу гэж ард түмэн Та бүхнээс хүлээж байгаа.

 

Харамсалтай нь Монгол ардын намын бүлэг улс төрийн шийдвэр гаргаж, Монгол Улсын Ерөнхийлөгчөөс өргөн мэдүүлсэн шүүхийн багц хуулийн төслийг хэлэлцэхгүй гэдгээ зарлан, төрийн ёсыг умартсан, илэрхий гүжирдсэн, олон нийтийг төөрөгдүүлэх тодорхой зорилготой, эрээ цээргүй дайрсан мэдэгдлүүд хийж, асуудалд хүч түрж, хэт улс төржсөн байдлаар туйлын бүдүүлэг хандсан нь эмгэнэлтэй гэхээс өөр дүгнэлтгүй болгож байна.
 

Шүүхийн асуудал бол хэдэн шүүгчийн биш ард иргэдийн амьдрал, хувь заяатай холбоотой асуудал гэдгийг би сая хэлсэн. Би энэ зарчмын хүрээнд шүүхийн асуудалд хандаж байгаа, цаашид ч ингэж хандах тул элдвээр мушгин гуйвуулж, улс төржихгүй байхыг Монгол ардын намын бүлгийн гишүүдэд мөн анхааруулъя.
 

Мөн үүнтэй холбогдуулж нэг зүйлийг бас хэлье. Би Үндсэн хуулийн нэмэлт, өөрчлөлтийг батлахад оролцохдоо ч, мөн шүүхийн багц хуулийн төслийг боловсруулахдаа ч зөвхөн “шударга ёс тогтоох, шударга нийгэм байгуулах” ганцхан зарчим баримталж, Монгол Улсын Ерөнхийлөгчид хуулиар олгогдсон Шүүхийн ерөнхий зөвлөлийн бүрэлдэхүүнийг томилох, Шүүхийн ёс зүйн хороо буюу одоо байгуулагдах сахилгын хорооны бүрэлдэхүүнийг томилох тодорхой бүрэн эрхүүдээс өөрийн биеэр татгалзаж, энэ чиглэлийн өөрчлөлтийг бүрэн дэмжсэн. Үүнийг энгийн ухамсрын түвшинд хэн бүхэн ойлгоно.
 

Магадгүй үүгээрээ би шударга бусын хонгил байгуулж байсан, тийм хонгилыг удирдаж байсан Ерөнхийлөгчдөөс өөр, бүрэн эрхээ огт нэмэгдүүлж байгаагүйгээс гадна тодорхой бүрэн эрхүүдээс татгалзсан анхны Ерөнхийлөгч болж байна. Цаашид хэн нэгэн, хэсэг бүлэг этгээд, эсвэл улс төрийн аль нэг нам, уул уурхайгаар сүлбэлдсэн тодорхой бүлэглэл, фракцид шударга бусын хонгил үүсгэх, хонгилоо хамгаалах, сэргээн байгуулахыг би зөвшөөрөхгүй, бас тэвчихгүй ээ.
 

Монгол Улсын Ерөнхийлөгч бол өөрийн бүрэн эрхийн мандатыг нийт ард түмнээс авсныхаа хувьд төр засгийн тогтвортой байдлыг хангах, төрийн тэргүүний хувьд улсынхаа тусгаар тогтнол, бүрэн эрхт байдлыг хангах ашиг сонирхлын үүднээс хууль тогтоох, гүйцэтгэх, шүүх засаглалын эрх мэдлийг хэрэгжүүлдэг байгууллагууд зүй зохистой харилцан ажиллах тэнцвэрийг хангахад дэмжлэг, нөлөө үзүүлэх эрхийг зүй ёсоор хадгалдаг цорын ганц албан тушаалтан байдаг. Энэ бол миний үзэл, дүгнэлт биш, Монгол Улсын Үндсэн хуулийн үзэл санаа, зарчим, шаардлага. Монгол Улс оршин тогтнох хэдэн зуун, хэдэн мянган жилийн туршид энэ үзэл санаа, зарчим, шаардлага хэрэгжсээр байх болно.

 

Тиймээс би цаашид энэ эрх, ард түмнийхээ өмнө хүлээсэн үүрэг, хариуцлагын хүрээнд Та бүхэнд зохих шаардлагуудыг тавьж ажиллана.

 

Хуулиар хонгил бэлддэг нөхдүүд одоо ч мөн хуулийн аргаараа, мөн л шинэчлэлийн гоё сайхан уриагаар халхавчлан, нөгөө л зорилгынхоо төлөө улайран ажиллаж байгаа нь нууц биш, ил болсоор байна.

 

Үнэн юм шиг, үүнээс нь өөр гарцгүй юм шигээр итгэтэл нь ярьж олон нийтийг төөрөгдүүлдэг, үндэсний эрх зүй, хууль тогтоомжийг үл тоодог, дур зоргоороо өөрчлөхийг санаархдаг, уншсан ном автсан онол, соёлоо тулгадаг, төрийн бодлого болгох гэж улайрдаг, ард түмний амьдрал, өв уламжлал, онцлогийг үл тоомсорлодог, үндэстний болон өөрийн улсын оршин тогтнохын баталгаа, эрсдэлийг тооцох мэдрэмжгүй, тийм хэмжээнд асуудлыг харах чадваргүй, зарим талаар бүр ойлголт ч үгүй гэж хэлж болох нөхдүүд Монгол Улсын Үндсэн хуулийн үзэл санаа, үндэслэлийг элдвээр мушгин, өнгөрсөн жил оруулсан Үндсэн хуулийн нэмэлт, өөрчлөлтийн ач холбогдол, зорилгыг үнэгүйдүүлэх эрсдэл үүсгэж байгааг хууль тогтоогчид нухацтай ажиглаж анхаарах нь зөв өө.

 

Үндсэн хуулийн нэмэлт, өөрчлөлтийн хүрээнд хөндөгдсөн нэг том асуудал бол шүүхийн асуудал мөн байсан. Шүүхийн үйлчилгээний чанарыг сайжруулах, оновчтой хүртээмжтэй болгох чиглэлд шүүхийг тойргийн зарчмаар байгуулж болох, шүүгчийн хараат бус, шүүхийн бие даасан байдлыг хангах үндсэн зорилгын хүрээнд ажиллах ёстой Шүүхийн ерөнхий зөвлөлийн бүрэлдэхүүнийг өргөтгөх, шүүгчийг албан тушаалаас нь түдгэлзүүлэх, огцруулах болон сахилгын бусад шийтгэл ногдуулах чиг үүрэг бүхий Шүүхийн сахилгын хороог байгуулах зэрэг тодорхой ач холбогдол бүхий гурван нэмэлт, өөрчлөлт Монгол Улсын Үндсэн хуульд орж баталгаажсан.

 

Эдгээр нэмэлт, өөрчлөлтийн хоёрыг нь миний бие төрийн тэргүүний хувиар санал болгож, нэгийг нь зөвшөөрч дэмжсэнээр батлагдсан. Мөн энэхүү нэмэлт, өөрчлөлт Ерөнхийлөгчийн институц, Улсын Их Хурал дахь олонх, цөөнхийн бүлэг, улс төрийн намууд, эрдэмтэн судлаачид, иргэд, олон нийт болон иргэний нийгмийн байгууллагуудын идэвхтэй оролцоо, нийгмийн томоохон хэлэлцүүлэг, зөвшилцөл, ойлголцлын үр дүнд батлагдсаныг мартах загасны ой санамжтай хүн энэ танхимд байхгүй байх гэдэгт би одоог хүртэл итгэж найдсаар байна.

 

Шүүхийн шинэчлэл аль хэдийн, тодорхой хэлбэл Үндсэн хуулийн нэмэлт, өөрчлөлт батлагдсан өдрөөс эхэлсэн юм, Улсын Их Хурлын гишүүд ээ!

 

Тиймээс шүүхийн асуудлыг хэт улс төржүүлж, шинэчлэл өөрчлөлтийг эхлүүлж, удирдаж байгаа мэтээр өөрийгөө дөвийлгөн бусдыг гутаах гэсэн өчүүхэн зорилгоо орхиод үлгэрээ зогсоо, ашиг сонирхлоо тат, асуудалд нухацтай ханд. Үүний тулд Та бүхэн нөхцөл байдлаа эргэн харж, дүгнэ.
 

Өнгөрсөн хугацаанд юу болов! Нөхцөл байдал ямар байсан бэ?

 

Та бүхэн санах хэрэгтэй. Үнэхээр ард түмний шүүхэд итгэх итгэлийг бүрэн царцаасан, шүүх эрх мэдлийн нэр хүндийг шалдаа буулгасан, үндэсний аюулгүй байдлын бүрэлдэхүүнд зүй ёсоор хамаардаг нийгэм-төрийн байгууллын болон иргэдийн эрх, эрх чөлөөний аюулгүй байдалд ноцтой аюул занал учруулахуйц туйлын хүнд, бусармаг байдалд шүүхийг оруулсан, анхаарч арга хэмжээ авахаас өөр аргагүй байдалд шүүх эрх мэдэл орсон байсныг өнгөрсөн хугацаанд бид бүгд ярьсан, бүгдээрээ хэлэлцсэн юм.
 

Дүн өвлийн хүйтнээр Улсын Их Хурлын 5 гишүүн МАНАН дэглэмийг нураах, шударга ёс тогтоох тэмцэл хөдөлгөөн өрнүүлж, 30 мянган иргэн дэмжин жагсаж байсныг Та бүхэн мартаагүй байх. Өнөөдөр эдгээр гишүүдийн зарим нь Улсын Их Хурлын дэд дарга, Засгийн газрын Хэрэг эрхлэх газрын дарга, Хууль зүй, дотоод хэргийн сайдын өндөр албан тушаалд дэвшин ажиллаж байна.

 

Аливаа асуудал мөн шалтгаантай, бас шийдэлтэй байдаг. Монгол төрийн түүхэнд үндэсний эрх ашгийг дээдэлсэн, нэн чухалд тооцогдох олон бодлого нуран унаж байсныг бид бас мартах учиргүй ээ.

 

Өнөөгийн хүчин төгөлдөр мөрдөгдөж байгаа Монгол Улсын шүүхийн тухай, Шүүхийн захиргааны тухай, Шүүгчийн эрх зүйн байдлын тухай, Шүүхийн иргэдийн төлөөлөгчийн эрх зүйн байдлын тухай хуулиудыг 2012 оны 3, 5 дугаар саруудад Монгол ардын намын гишүүдээс олонх нь бүрдсэн, Д.Дэмбэрэл даргатай Улсын Их Хурал батлуулж байсан.

 

Эдгээр хуулиар Шүүхийн ерөнхий зөвлөлийн болон Шүүхийн ёс зүйн хорооны гишүүдийг томилж байх бүрэн эрхийг тухайн үеийн Ерөнхийлөгч Ц.Элбэгдоржид олгож, үр дүн муутай, маш сул хариуцлагын тогтолцоог шүүхэд бий болгосон юм.

 

Үр дүнд нь Монголын төр хараат бус байдлын ард нуугдсан шударга бус шүүгч нартаа хариуцлага тооцож чадахгүй хэмжээнд хүрсэн, шударга бусын хонгил үүссэн, ард түмний баялагт эзэн суусан этгээдүүд хууль шүүхийн байгууллагыг авлигадан хүссэнээрээ хөдөлгөж, өөртөө үйлчлүүлэн ажиллуулдаг болсон зэрэг үндэсний аюулгүй байдлын хэмжээнд авч үзэхээс өөр аргагүй ноцтой нөхцөл байдал бодитой бий болсон байсан. Үүнийг мөн л бүгд мэдсэн, нотлогдсон, шүүмжилсэн, арга хэмжээ авахыг шаардсан.
 

Хамгийн тодорхой жишээгээр Салхитын мөнгөний ордын хэрэгт холбогдсон 17 шүүгчийн асуудлыг дурдъя. Өөр олон жишээ баримтыг шударга бусын хонгилоор ороод гарсан хүмүүс бас ярьдаг.

 

Хуулиар хийгдсэн, хараад суухад хэцүү, эвлэрээд явах боломжгүй ийм бусармаг байдлыг залруулах, шүүх эрх мэдлийн нэр хүндийг аврах, нийгэм-төрийн байгуулал, иргэдийн эрх, эрх чөлөөний аюулгүй байдлыг хангах, дур зоргоо татаж, зөвхөн хуульд захирагдан ажиллахыг шүүх болон шүүгчдээс шаардах төрийн бодлого тухайн үед нэн чухал болоод байсныг өнөөдөр үндэсний аюулгүй байдлыг эрхэмлэдэг, иргэдийн эрх, эрх чөлөөг дээдэлдэг хүмүүс бүрэн ойлгож байгаа.
 

Энэ хүрээнд төрийн бодлого гарсан. 2019 оны 3 дугаар сарын 25-ны өдөр хуралдсан Үндэсний аюулгүй байдлын зөвлөлийн хуралдаанаас шийдвэр гарч тус зөвлөлөөс зөвлөмж гарсан тохиолдолд шүүгчийн бүрэн эрхийг түдгэлзүүлж болох хуулийн төслийг боловсруулж Улсын Их Хуралд өргөн мэдүүлэх үүргийг Монгол Улсын Ерөнхийлөгчид хүлээлгэсэн бөгөөд үүний хүрээнд өргөн мэдүүлсэн хуулийн төслийг Улсын Их Хурал тухайн үед нь хэлэлцэн баталсан билээ.
 

2019 оны 3 дугаар сарын 25-ныг ярьж байна шүү.
 

Амаргүй цаг үед гарсан энэ хууль туйлын зөв биш байж болох ч тухайн цаг үедээ гаргахаас өөр аргагүй Монголын төрийн арга ядсан арга хэмжээ байсныг Та бүхэн мэдэх хэрэгтэй. Арга барсандаа хийсэн гэдгийг нотолж ярьж байгаа юм. 

 

Хууль шүүхийнхэнд цочроо өгч, хэсэг хугацаанд ч болов хуулиа барих гэж, шударга ажиллах гэж хичээхэд хүргэсэн энэ хууль ач холбогдлоо бас үзүүлсэн гэж боддог. Энэ бол зөвхөн миний биш чамгүй олон хуульч, өмгөөлөгчдийн илэрхийлсэн дүгнэлт.

 

Гэтэл сүүлийн үед шударга, сайхан байсан шүүхийн тогтолцоог нураасан юм шиг, Ерөнхийлөгч болон Үндэсний аюулгүй байдлын зөвлөлийн 3 гишүүн шүүгч нарыг хүссэнээрээ чөлөөлж, огцруулах эрх мэдлийг олж аваад түүнийгээ дур зоргын байдлаар хэрэгжүүлээд байгаа юм шигээр олон нийтийг илт төөрөгдүүлсэн, бодит байдлыг илэрхий мушгин гуйвуулсан үзэл суртлыг нийгэмд түгээж, шүүхийн шинэчлэл нэгэнт эхэлсэн, холбогдох хуулийн төслүүд Улсын Их Хурлын түвшинд хэлэлцэгдээд эхэлчихсэн байхад тусгайлсан хууль өргөн барьж, өөрсдөдөө тохирсон бяцхан улс төр хийж байгаа нь өрөвдөлтэй, бас эмгэнэлтэй санагдаж байна. 
 

Үндэсний аюулгүй байдлын зөвлөл бол Монгол Улсын тусгаар тогтнол, нутаг дэвсгэрийн бүрэн бүтэн байдал, монголын ард түмэн, соёл иргэншил оршин тогтнох, үндэсний эв нэгдэл, хүний эрх, эрх чөлөө баталгаатай хангагдсан байдал, эдийн засгийн тогтвортой, экологийн тэнцвэрт хөгжил болон үндэсний язгуур ашиг сонирхлыг хамгаалж, аюулгүй байдлыг хангахад хяналт тавьж ажилладаг төрийн зөвлөлдөх байгууллага бөгөөд зөвлөлийн гишүүд болох Ерөнхийлөгч, Ерөнхий сайд, Улсын Их Хурлын дарга 3 санал нэгдсэнээр шийдвэр гаргадаг хуультай.
 

Үндэсний аюулгүй байдлын зөвлөл аливаа асуудлыг энэ хүрээндээ харж, шийдвэрлэн ажилладаг болохоос шүүгчийн ёс зүй, мэргэжлийн алдаа, сахилгын зөрчил мэтийг хэлэлцдэг, ийм шалтаг шалтгаанаар, эсвэл бүр ямар ч үндэслэл шалтгаангүйгээр шүүгчийн бүрэн эрхийг түдгэлзүүлдэг, өөрсдийн үзэмжээр халж солих шийдвэрийг хуйвалдан гаргадаг өчүүхэн зорилготой байгууллага огт биш юм. Үүнийг хоёрхон хууль уншаад бүрэн ойлгож болно. Эрүүл ухаантай хүн бүр Үндэсний аюулгүй байдлын тухай болон Монгол Улсын Үндэсний аюулгүй байдлын зөвлөлийн тухай хуулиудыг уншаад энэ талаар маш тодорхой ойлголтыг авч чадна гэдгийг Улсын Их Хурлын танхимд онцлон хэлье.

 

Өнгөрсөн хугацаанд Монгол Улсын Үндэсний аюулгүй байдлын зөвлөлөөс 17 шүүгчийн бүрэн эрхийг түдгэлзүүлэх асуудлын хүрээнд нэг удаа зөвлөмж гаргасан. Ямар асуудал үүсээд, яагаад ийм шийдвэр гарсан бэ? Улсын Их Хурлын гишүүд Та бүхэн Үндэсний аюулгүй байдлын зөвлөлд хадгалагдаж байгаа баримт материалтай зохих журмаар нь мөн танилцаж болно.

 

Хамгийн энгийнээр тайлбарлая. Бүх насаараа хөдөлмөрлөж зүтгэчихээд эцэст нь тэтгэврийн зээлд дарлуулан, чадан ядан амь зууж байгаа нийт ахмадуудын өрийг бүрэн тэглэх хэмжээний үр өгөөжтэй ард түмний баялаг, ордыг эзэмшиж, хууль шүүхийн байгууллагыг авлигадан өөртөө үйлчлүүлж, хоорондоо тэмцэлдэж байсан гадны иргэдийн зүй бус үйл ажиллагаанд хувийн ашиг сонирхлоор татагдан оролцсон, энэ үйлдлээрээ Монголын төрийн үнэлэмжийг үнэгүйдүүлэн, нийгэм-төрийн байгууллын аюулгүй байдалд ноцтой сөрөг үр дагавар бий болгох эрсдэл үүсгэсэн шүүгчдийн гэмт үйлдлийг таслан зогсоох, хуулийн өмнө хүн бүр тэгш байх Үндсэн хуулийн зарчим, шаардлагын дагуу зохих хууль, хяналтын байгууллагад шударгаар шалгуулах, энэ үйл ажиллагаанд албан тушаалын халдашгүй бүрэн эрхээ ашиглан аливаа байдлаар нөлөө үзүүлэхийг хориглох зорилгоор Үндэсний аюулгүй байдлын зөвлөл энэхүү зөвлөмжийг гаргасан юм аа.
 

Зөвлөмжийг Шүүхийн ерөнхий зөвлөл хүлээн авсан бөгөөд бүрэн эрхээ түдгэлзүүлэн шалгуулсан зарим шүүгчдийн гэм буруу зохих түвшиндээ тогтоогдон, ял шийтгэлээ хүлээгээд явж байгаа бол гэм буруугүй нь тогтоогдсон шүүгчдийн бүрэн эрх зохих журмынхаа дагуу сэргэн, ажил, албан тушаалдаа хэвийн ажиллаж байна. Үүнийг мушгин гуйвуулаад, улс төржүүлээд байх огт шаардлагагүй ээ.
 

Хууль тогтоогчид Та бүхэн нөхцөл байдал, учир шалтгааныг цогцоор нь харж, бас бодож баймаар байна. Өнөөдөр юу болж байна, юу өөрчлөгдөв гэдгийг ч сайн бод!

 

Бас нэг зүйлийг бас тодорхой хэлье. Өнгөрсөн хугацаанд Монголын төр, ард түмний зовлон болж байсан нөхцөл байдлыг бүрэн өөрчиллөө. Үндсэн хуульд нэмэлт, өөрчлөлт оруулж, шүүгчийн сахилга, хариуцлагыг дээшлүүлэх, хараат бус байдлыг нь хангах нөхцөл боломжийг бодитойгоор бүрдүүлсэн.

 

Тиймээс би өргөн мэдүүлсэн шүүхийн багц хуулийн төсөлдөө Үндэсний аюулгүй байдлын зөвлөлийн зөвлөмжөөр шүүгчийн бүрэн эрхийг түдгэлзүүлж болдог хуулийн заалтыг тусгалгүйгээр хасаж. Дээрх заалтыг гэсэн үг шүү.  Цаашид ийм хууль, ийм зохицуулалт шаардлагагүй гэдгийг тов тодорхой илэрхийлсэн.

 

Мөн үүнийхээ хамт иргэдийн шударга шүүхээр шүүлгэх эрхийг бүрэн хангах, шүүхэд итгэх иргэний итгэлийг бүрэн сэргээх хэмжээний шударга, үр дүнтэй тогтолцоо бий болгох шаардлагатай хэмээн үзэж, олон улсын жишигт нийцсэн, шүүх эрх мэдлийн хариуцлагыг эрс дээшлүүлж, хараат бус байдлыг нь бүрэн хангах хэмжээний маш тодорхой бодлого, зохицуулалтыг боловсруулсан.

 

Харамсалтай нь Монгол ардын намын бүлгийн улс төрийн шийдвэрээр миний өргөн мэдүүлсэн шүүхийн багц хуулийн төсөл Улсын Их Хурлаар хэлэлцэгдэхгүй болж байна. Иймээс хууль тогтоогчид Та бүхэн асуудлыг олон талаас нь харж, нухацтай судлан, холын зорилго үгүй бол ойрын зовлон үл тасрахыг санан хичээж, бүтээлчээр ажиллах хэрэгтэйг энэ индрээс сануулъя.
 

Би Монгол төрийн тэргүүний хувьд өмнөх Засгийн газраас боловсруулж, Улсын Их Хуралд өргөн мэдүүлсэн шүүхийн тухай хуулийн төсөлд шүүмжлэлтэй хандаж байгаа.

 

Энэ хуулийн төсөл одоо мөрдөгдөж байгаа Монгол Улсын шүүхийн тухай, Шүүхийн захиргааны тухай, Шүүгчийн эрх зүйн байдлын тухай, Шүүхийн иргэдийн төлөөлөгчийн эрх зүйн байдлын тухай хуулиудыг хуулан нэгтгэсэн, эдгээр хуульд байгаа ололт, дэвшилттэй зарим зохицуулалтуудыг хассан, хүчингүй болоод удаж байгаа 2002 оны Шүүхийн тухай хуулиас ашиг сонирхолдоо нийцсэн зарим зүйл, заалт, зохицуулалтыг сэргээн тусгаж, нэг ёсондоо ухралт хийсэн, шүүхийн хүрээний асуудал, шаардлагыг ул суурьтайгаар судлан дүгнээгүй, олон нийт, эрдэмтэн, судлаач, мэргэжилтнүүдээр огт хэлэлцүүлээгүй алдаа дутагдалтай, шударга ёс, өөрчлөлт, шинэчлэлтийг хүсэн хүлээж байгаа иргэд, олон нийтийн итгэл найдварыг бүр мөсөн бөхөөх хэмжээний нэн хариуцлагагүй төсөл болсон гэж дүгнэж байна.
 

Монгол түмний хүсэн хүлээж байгаа шударга ёс, шүүх эрх мэдлийн шинэчлэлийг ийм хэмжээнд харж хийх нь Үндсэн хуулийн нэмэлт, өөрчлөлтийг үнэгүйдүүлж, ач холбогдлыг нь бүрэн алдагдуулж байгаа юм. Үүнийг ганц би биш хууль зүйн салбарын чамгүй олон эрдэмтэн судлаачид, хуульчид хэлж, Засгийн газраас өргөн мэдүүлсэн хуулийн төслийг нийгмийн хөгжил, нийтийн эрх ашигт нийцүүлэн засаж сайжруулах шаардлагатай гэсэн байр суурийг давамгай илэрхийлж байгаагаас бүрэн харж болно.

 

Монгол Улсын Үндсэн хуульд орсон нэмэлт, өөрчлөлтөөр ганц шүүх эрх мэдэлд биш нийгмийн бусад салбаруудын хүрээнд ч мөн шинэчлэл, өөрчлөлт хийгдэж, улс орны хөгжил, ард түмний ахуй, амьдралд ахиц дэвшил гарч, тодорхой үр дүнд хүрэх ёстой. Асуудалд ийм байдлаар хандаад байж хэрхэвч болохгүй.

 

Хууль тогтоогчид Та бүхэн үүнийг анхаарч, шүүхийн багц хуулийн шинэчлэлд хандахдаа Монгол Улсын Үндсэн хуулийн суурь үзэл баримтлал, Үндсэн хуульд орсон нэмэлт өөрчлөлтийн үзэл санаа, зорилгыг хатуу баримталж, асуудлыг нийт ард түмний эрх ашиг, аюулгүй байдлын үүднээс харж, ач холбогдлыг нь өргөн хүрээнд дүгнэж ажиллах хэрэгтэй, бас тийм шаардлагатай байна гэдгийг онцлон сануулья.
 

Монгол ардын намын бүлэг, Улсын Их Хурлын ажлын хэсгийн зүгээс өмнөх Засгийн газрын өргөн мэдүүлсэн хуулийн төслийг сайжруулна гэх зүйл ярьж, сурталдаж байгаа боловч хатуухан хэлбэл Монгол Улсын Үндсэн хуулийн суурь үзэл баримтлалыг илэрхий гажуудуулсан, Үндсэн хуульд орсон нэмэлт, өөрчлөлтийн үзэл санаа, зорилгын эсрэг гэж хэлж болох, нийгэмд шударга ёс тогтоох бус шударга бус байдлыг улам бэхжүүлэх ноцтой үр дагавар бүхий олон асуудалтай, хуучнаа хуулсан, ухарсан үзэл баримтлалын хүрээнд бичигдсэн хуулийн төслийг тухайн үзэл баримтлалаас нь ангид, тодруулж хэлбэл уг хуулийн үзэл баримтлалд огт тусгагдаагүй асуудлуудаар хачирлан сайжруулах боломж хууль зүйн хувьд байгаа эсэх нь эргэлзээтэй, Улсын Их Хурал энэхүү хуулийн төслийг батлагдсан үзэл баримтлалынх нь хүрээнд хэлэлцэхээр шийдвэрлэсэн байгаа нь завхралд хөтлөх хуулийн төслийг хэлэлцүүлгийн явцад засаад сайжруулчихна гэсэн итгэл, үнэмшлийг огт төрүүлэхгүй байна.
 

Нөхцөл байдал ийм байхад миний өргөн мэдүүлсэн төслийг ач холбогдолгүй, эрх мэдлээ хамгаалах ганц хоёр заалттай, бусад нь хуулбар мэтээр сурталдаж суух нь хэр оновчтой вэ?
 

Би Та бүхэнд бас нэг зүйлийг тодорхой хэлье. Миний бие Монгол төрийн тэргүүн, Монголын ард түмний эв нэгдлийг илэрхийлэгчийн хувьд Үндсэн хуулийн нэмэлт, өөрчлөлтийн дагуу хийгдэх шүүхийн багц хуулийн шинэчлэл, өөрчлөлтийн ажлыг салбарын яам хариуцах нь зөв гэдэг байр суурийг баримталж, тодорхой арга хэмжээг авч ажилласан.

 

Тухайлбал, 2020 оны 2 дугаар сарын 7-ны өдөр Хууль зүй, дотоод хэргийн яам Монгол Улсын шүүхийн тухай хуулийн төсөлдөө санал авахаар манай Тамгын газарт ирүүлсэн байдаг. Мөн 2020 оны 3 дугаар сарын 5-ны өдөр. Сарын даргаа гэсэн үг. Монголын Хуульчдын холбооноос шүүхийн багц хуулийн талаарх тодорхой санал, төслийг надад ирүүлж, хууль санаачлах бүрэн эрхийнхээ хүрээнд хууль зүйн салбарын эрдэмтэн, судлаачид, хуульчдын байр суурь, бодлогыг тусгасан хуулийн төслүүдийг Улсын Их Хуралд өргөн мэдүүлж, хэлэлцүүлэхийг хүссэн.
 

Миний зүгээс эдгээр хуулийн төслүүдийг судлах ажлын хэсгийг байгуулж, салбарын яам болон мэргэжлийн холбооноос тус тус ирүүлсэн хуулийн төслүүдийн нэгтгэсэн буюу тодруулж хэлбэл Хууль зүйн яамны төслийг зөвтгөж, залруулсан хувилбарыг боловсруулан, 2020 оны 3 дугаар сарын 17-ны өдөр Хууль зүй, дотоод хэргийн яаманд тухайлан хүргүүлж, зарчмын зөрүүтэй асуудлуудыг судлан, олон нийт, эрдэмтэн судлаачид, мэргэжилтнүүдээр өргөн хүрээнд хэлэлцүүлж, ажил хэрэгч саналуудыг тусган, зөрчил маргаан багатай, оновчтой зөв бодлого, шийдэл бүхий хуулийн төслийг салбарын яам нь эцэслэн боловсруулж, Засгийн газраас Улсын Их Хуралд өргөн мэдүүлж хэлэлцүүлэх нь зөв гэдэг байр суурийг албан ёсоор илэрхийлсэн. 2020 оны 3 сарын 17-ны өдөр.
Гэвч Хууль зүй, дотоод хэргийн яам боловсруулсан хуулийн төслөө олон нийт, хуульчдаар хэлэлцүүлэх, эрдэмтэн судлаачид болон мэргэжлийн холбооны тавьж байгаа үндэслэл бүхий санал, шаардлагуудыг харгалзан үзэх, шийдвэрлэх арга хэмжээг огт авалгүй, нэг ёсондоо үл тоомсорлосон байдлаар алдаа завхрал ихтэй хуулийн төслөө шууд өргөн мэдүүлсэн. Тиймээс би хууль зүйн салбарын эрдэмтэн, судлаачид, хуульчдын саналд үндэслэн боловсруулагдсан шүүхийн багц хуулийн төслийг бүрэн эрхийнхээ хүрээнд Улсын Их Хуралд өргөн мэдүүлж, Засгийн газрын төсөлтэй нэгтгүүлэн, сайн мууг нь сайтар шүүсэн, эрсдэл хийдэл багатай, оновчтой зөв хууль гаргахыг зорьсон. Харамсалтай нь Монгол ардын намын бүлгийн улс төрийн шийдвэрээр энэ боломж өнөөдөр бүрэн хаагдаж, хууль зүйн салбарын эрдэмтэн, судлаачид, хуульчдын санал ор тас хаягдлаа.
 

Хэдий нөхцөл байдал ийм хэмжээнд хүрч байгаа боловч би Монгол төрийн тэргүүний хувиар шүүхийн багц хуулийн шинэчлэлд анхаарч тусгах, Засгийн газрын төсөлд зохих ёсоор нь засаж залруулах шаардлагатай бодлого, зарчмын зөрүүтэй асуудлуудын талаар хууль тогтоогчид Та бүхэнд тодорхой тайлбар өгч, өргөн мэдүүлсэн төслүүдийнхээ хүрээнд Улсын Их Хуралд саналаа илэрхийлье гэж бодлоо.
 

Нэгдүгээрт. Шүүх эрх мэдэлд өнөөгийн улс төрийн намуудын арга барил, замналыг тулгаж огт болохгүй гэдгийг хэлье.
 

Засгийн газрын төсөлд энгийнээр хэлбэл улс төрийн намуудын их хурал шиг шүүгчдийн төлөөлөгчдөөс бүрдсэн “Шүүгчдийн зөвлөл” гэх бүтэц бий болгох, түүний бүрэлдэхүүнд Улсын дээд шүүхийн нийт шүүгчид, анхан болон давж заалдах шатны шүүхийн шүүгчдийг сонгож оруулах, энэ зөвлөлөөс Шүүхийн ерөнхий зөвлөлийн гишүүн, Шүүхийн сахилгын хорооны гишүүн, Шүүхийн мэргэшлийн хорооны гишүүнийг тус тус сонгох, Шүүгчийн ёс зүйн дүрмийг батлах зэрэг асуудлууд туссан.

 

Энэ нь шүүх эрх мэдлийн хүрээнд явцуу зорилго, эрх ашгаар нэгдсэн бүлэглэл, фракцуудыг хуульчлан байгуулах, Шүүхийн ерөнхий зөвлөл, Шүүхийн сахилгын хороо, Шүүхийн мэргэшлийн хороонд өөрсдийн төлөөллийг оруулж нөлөөллөө тогтоох гэсэн өрсөлдөөн тэмцэлд шүүгчдийг татан оруулах, ноёрхлоо тогтоож чадсан бүлэглэл, фракц нь бүхнийг мэддэг, шийддэг, бусад шүүгч нартаа нөлөөлдөг, хууль бус аливаа дарамт, шахалтыг үзүүлдэг нэн зохисгүй байдалд шүүхийг оруулах, шүүгч өөрийн эрх ашгийг хамгаалах шаардлагын үүднээс аль нэг бүлэглэл, фракцид эрхгүй татагдан орох, нэгдэх байдлаар хараат бус байдлаа бүр мөсөн алдаж, өнөөгийн байгаа нөхцөлийг улам дордуулах эрсдэлд хүргэнэ.
 

Өнөөдөр Монгол Улсад нийтдээ 520 гаруй шүүгч ажиллаж байна. Эдгээр шүүгчид эрх тэгш байж, ямар ч болзол шалгуургүйгээр саналаа илэрхийлж дотоод асуудалдаа оролцох эрх, боломжоор бүрэн хангагдсан байх ёстой. Үүнийг би өргөн мэдүүлсэн төсөлдөө бүрэн хангаж, тусгасан болно. Ялгааг нь олж хараарай. 
 

Хоёрдугаарт. Шударга бусын хонгилыг төрийн бодлогоор сэргээж, хуульчлан баталгаажуулж болохгүй гэдгийг хэлье. 
 

Засгийн газрын төсөлд Улсын дээд шүүхээс бусад шүүхийн Ерөнхий шүүгчийг тухайн шүүхийн шүүгчид дотроосоо сонгодог байх зохицуулалтыг тусгажээ.

 

Аливаа сонгууль оролцогчдоо тодорхой эрх ашгаар нэгдэх, түүндээ захирагдах, хамтран ажиллах, харилцаа холбоо тогтоох, өөр хоорондоо үүрэг хүлээх, үгсэл тохиролцол хийх, байнгын хамтын ажиллагаа үүсгэх зэрэгт зүй ёсоор түлхдэг бөгөөд үүнийг үгүйсгэх аргагүй, дэлхий нийтэд тогтсон зарчим гэж хэлэхэд болно.
 

Тиймээс Ерөнхий шүүгчийг сонгох тухай энэ зохицуулалт мөн л шүүгчдийг эрх ашгаар нэгдсэн бүлэглэл фракцуудад хуваагдах, өрсөлдөх, хуйвалдан тэмцэлдэх нөхцөл рүү түлхэж, шүүхийг өнөөгийн улс төрийн намуудаас өөрцгүй хэмжээнд ортол нь улам дордуулах бодит эрсдэлийг бий болгох бөгөөд үүнийг зөвшөөрч даамжруулбал Улсын дээд шүүхийн шүүгчдээс анхан шатны шүүхийн шүүгчид хүртлээ ашиг сонирхлоор сүлбэлдсэн, талцаж хуваагдсан том, тодорхой бүлэглэл фракцуудыг хуулиар байгуулж, шүүх эрх мэдлийг хэдэн хэсэгт тасчин, Ерөнхий шүүгчдийг авч, ноёрхлоо тогтоосон бүлэглэл нь хонгилоо байгуулдаг, түүнийгээ удирддаг хууль ёсны мэт зүй бус систем тогтоох аюултай.
 

Нөгөө талаас Ерөнхий шүүгчийг сонгох утга бүхий энэ зохицуулалт нь Монгол Улсын Үндсэн хуулийн 51 дүгээр зүйлийн 2 дахь хэсгийн заалтыг илт зөрчсөн, дур зоргын шинжтэй зохицуулалт хийх оролдлого гэдгийг мөн онцлон хэлэе.
 

Үндсэн хуулийн нэмэлт, өөрчлөлтөөр Шүүхийн ерөнхий зөвлөлийн бүрэлдэхүүнийг 10 болгон өргөтгөсөн бол өргөн баригдсан хуулийн төслүүдэд энэ зөвлөлийн бүрэлдэхүүнийг Улсын Их Хурал томилохоор нэгэн адил тусгагдсан байгаа. Ийм нөхцөлд Ерөнхий шүүгчдийг ур чадвар, туршлагыг нь харгалзах тодорхой болзол, шалгуурын хүрээнд Шүүхийн ерөнхий зөвлөл сонгон шалгаруулж, Үндсэн хуулийн дагуу томилох нь зөв болно.

 

Нэгдсэн Үндэстний Байгууллагын Ерөнхий Ассамблейгаас 1985 онд сайшаан баталсан Шүүхийн бие даасан байдлын талаарх үндсэн зарчмуудын 13-т “Шүүгчийг дэмжих буюу дэвшүүлэх тогтолцоо нь бодит хүчин зүйл, эзэмшсэн байх ур чадвар, туршлагад суурилсан байх ёстой” гэсэн байгааг олон улсаар удирдуулдаг хүмүүс олж хараагүй байна гэж ойлговол хэтэрхий гэнэн хэрэг болох байх.

 

Түүнчлэн Монгол ардын намын гишүүд Та бүхэн хууль тогтоох үйл ажиллагаанд хэт олонхоороо эрдэж, ингэж хүч түрэн, дур зоргын байдлаар хандах нь ямар эрсдэл дагуулж, ард түмний жигшил дургүйцлийг дээд зэрэгт хүргэдгийг өөрсдийнхөө 2017 онд баталсан, гэмт хэргийн хөөн хэлэлцэх хугацааг будилаантуулах замаар зарим нэгэндээ хамаарч, хардагддаг олон зуун тэрбумын хохиролтой, 13 авлига, албан тушаалын хэргийг “хөөн хэлэлцэх хугацаа дууссан” үндэслэлээр хэрэгсэхгүй болгоход хүргэсэн Эрүүгийн хуулийн нэмэлт, өөрчлөлтөөсөө бүрэн харж болно. 2017 онд баталсан хууль шүү.
 

Ийм хуулийг санамсаргүй хийчих, анзаарахгүй баталчих боломж байгаагүй.

 

Гуравдугаарт.  Шүүх зөвхөн шүүн таслах ажлаа эрхэлбэл зохих бөгөөд шүүгчид бас ямар нэг байдлаар давхар дээл нөмрүүлэх гээд байх шаардлагагүй гэдгийг хэлье.  
 

Үндсэн хуулийн 47 дугаар зүйлийн 47.1, 49 дүгээр зүйлийн 49.2, 49,3, 49.4, 50 дугаар зүйлийн 50.1 дэх хэсгүүдийн хүрээнд шүүх буюу шүүгч зөвхөн шүүн таслах ажлаа эрхлэх, Шүүхийн ерөнхий зөвлөл “Шүүгчийн хараат бус, шүүхийн бие даасан байдлыг хангах” үндсэн зорилгынхоо хүрээнд бусад асуудлуудыг эрхлэхийг тодорхой харж болно. Тиймээс Та бүхэн Засгийн газрын төсөлд туссан Улсын дээд шүүхэд судалгаа, сургалтын ажил эрхлэх байдлаар захиргаа аж ахуйн шинжтэй үйл ажиллагаанд хутгалдан оролцох эрх олгож буй асуудалд шүүмжлэлтэй хандах хэрэгтэй.

 

Миний өргөн мэдүүлсэн төсөл Үндсэн хуулийн сая дурдсан үзэл санаа, зохицуулалтыг тууштай баримталж, Шүүхийн ерөнхий зөвлөлийн бүрэн эрх, үйл ажиллагааг улам төгөлдөржүүлэхээр боловсруулагдсан байгаа. 

 

Дөрөвдүгээрт. Үндсэн хуулийн нэмэлт, өөрчлөлтийг үнэгүйдүүлж, ач холбогдлыг нь алдагдуулж огт болохгүй гэдгийг хатуу хэлье.  
 

Шүүхийн ерөнхий зөвлөлийн бүрэлдэхүүнийг 10 болгон өргөтгөж, шүүгчийн хараат бус, шүүхийн бие даасан байдлыг хангах үүрэг бүхий энэ байгууллагыг бэхжүүлэх, үйл ажиллагааг нь улам төгөлдөржүүлэх нь Үндсэн хуулийн нэмэлт, өөрчлөлтийн нэг гол зорилго байсан.

 

Гэтэл Засгийн газар Шүүхийн ерөнхий зөвлөлийн 10 гишүүний 5-ыг орон тооны, 5-ыг нь орон тооны бус нөхцөлөөр ажиллуулах асуудлыг хуулийн төсөлдөө тусгасан бөгөөд энэ нь одоогийн байгаа нөхцөлөөс дээрдэх хувилбар огт биш юм. Тиймээс би өргөн мэдүүлсэн төсөлдөө Шүүхийн ерөнхий зөвлөлийн 10 гишүүнийг бүгд орон тооны байж, үр дүнтэй ажиллах нөхцөл боломжийг олгохоор тусгасан.
 

Тавдугаарт.  Шударга шүүхээр шүүлгэх иргэдийн эрхийг хөсөр хаяж, шударга бусын хонгилыг хамгаалж огт болохгүй гэдгийг хэлье. 
 

Өнгөрсөн хугацаанд шүүгчид хариуцлага тооцох чиг үүргийг орон тооны бус зарчмаар ажилладаг Шүүхийн ёс зүйн хороо гэдэг байгууллага хэрэгжүүлж ирсэн. Орон тооны бус зарчмаар шүү. 

 

Энэ хороо сүүлийн таван жилд буюу 2015 оноос энэ оны эхний хагас жилийн байдлаар давхардсан нийт тоогоор 1943 шүүгчид холбогдох 1303 гомдлыг хүлээн авч шалгаснаас 80 гаруй хувьд нь сахилгын хэрэг үүсгэхээс татгалзаж, 20 орчим хувьд нь сахилгын хэрэг үүсгэн шалгаж, нийт 69 шүүгчид сахилгын шийтгэл ногдуулсан байх боловч түүний 74 хувь нь шүүхийн шатанд хэрэгсэхгүй болж, зөвхөн 18 шүүгчид л сахилгын шийтгэл хүлээлгэсэн үр дүнтэй ажиллажээ.

 

Энэ бол өнөөх хонгилын нэг үзүүр тасалбал зохих ёстой сэжим гэдгийг харуулсан бодит үзүүлэлт юм. Ёс зүйгүй, шударга бус шүүгчид хариуцлага тооцож чаддаггүй энэ тогтолцоо төрөөс ямар алхам хийхэд хүргэснийг би дээр тодорхой дурдсан. Шүүхийн нэр хүнд ямар байгааг Та бүхэн надаар хэлүүлэлтгүй мэдэж байгаа. Хамгийн ихээр авилгад автсан, хүнд суртал нүүрлэсэн салбарын тоонд манлайлан явж байгааг тогтоосон судалгаа хүртэл байна.
 

Ийм байхад шүүхийг шинэчилнэ хэмээн хөөрцөглөж, гоё сайхан уриа лоозон болж яваа эрхмүүд шүүгчийн хараат бус байдал хэмээн ярьж дөвчигнөхөөс сахилга, хариуцлагыг нь дээрдүүлэх асуудлыг ор тас хөндөхгүй, ярихгүй байгааг нь би үнэхээр гайхаж байна.
 

Үндсэн хуулийн нэмэлт, өөрчлөлтөөр бий болгосон боломжийг ашиглаж, шүүгчийн хараат бус байдал болон сахилга хариуцлагын асуудлын торгон хил, хязгаарыг зөв тогтоож, иргэдийн итгэлийг хүлээсэн, эрхийг нь хангасан шударга тогтолцоог бүрдүүлэн, нэр хүндтэй шүүхийг байгуулахын төлөө ажиллаж, эрх зүйн шинэтгэлийн нэг том хэлэлцүүлэг, бодлогыг үүнд чиглүүлэх ёстой.

 

Харамсалтай нь миний өргөн мэдүүлсэн төсөлд тусгалаа олоод байгаа, олон улсын жишиг хандлагад бүрэн нийцсэн тодорхой бодлого, зорилтоос өөр санал, санаачилга огт алга.

 

Засгийн газар нь төсөлдөө Шүүхийн сахилгын хороог 9 гишүүнтэй байхаар, 9 гишүүнийх нь 3 нь орон тооны, бусад нь орон тооны бус нөхцөлөөр ажиллахаар тусгажээ. Үндсэн хуулийн шаардлагаар байгуулагдаж байгаа Шүүхийн сахилгын хороог одоо ажиллаж байгаа Шүүхийн ёс зүйн хорооноос огт ялгарахааргүй, ор нэр төдий байгууллага болгон, хонгилын тогтолцоог хамгаалж бэхжүүлэхээр санаархаж байгааг зүй бус эрх ашиг гэж дүгнэхээс өөр аргагүй байна.
 

Үндсэн хуулийн нэмэлт, өөрчлөлтийн үзэл санаа, зорилгыг эрх баригчид, Монгол ардын намын гишүүд хаана гээчихсэн бэ? Шударга ёс, шударга нийгэм, өөрчлөлт, шинэчлэлтийг горьдон хүлээж байгаа Монголын ард түмэнд үүнийгээ Та бүхэн тайлбарлах ёстой байх.

 

Нийтээр хэлэлцэж, зөвлөлдөж, зүтгэн байж хийсэн Үндсэн хуулийн нэмэлт, өөрчлөлтийг ингэж үнэгүйдүүлэх, ач холбогдлыг нь алдагдуулах, шударга шүүхээр шүүлгэх иргэний эрхийг хөсөрдүүлэх, шүүх эрх мэдлийн хариуцлагыг дээшлүүлэх бус өөгшүүлэх ийм бодлого нь өнөөгийн өөрчлөлт, шинэчлэлт мөн үү.

 

Би хувьдаа шинэчлэлт биш гэж үзэж байна. Тиймээс шүүгчийн сахилга, хариуцлагын асуудлыг шинэ түвшинд гаргах бие даасан хуулийн төслийг миний бие боловсруулж өргөн мэдүүлсэн. Энэ төсөлдөө Үндсэн хуулийн шаардлагаар байгуулагдах Шүүхийн сахилгын хороог орон тооны 12 гишүүнтэйгээр цоо шинээр байгуулахаар тусгасан бөгөөд шүүгчийн сахилгын зөрчил хянан шийдвэрлэх ажиллагааг мөрдөн шалгах ба шүүн таслах гэсэн 2 үндсэн чиглэлд, давхцалгүй хэрэгждэг байхаар зохицуулсан. Энэ бол олон улсад тогтсон, шүүгч хараат бусаар сахилга, хариуцлагын асуудлаа шийдвэрлүүлэх сайн жишгийг нэвтрүүлэх алхам байсныг онцлон тэмдэглэе.
 

Зургадугаарт. Үндсэн хуулийн үзэл санаа, зарчмын дагуу ард түмэнд, түүний төлөөлөлд өгсөн эрхийг аархан булааж болохгүй гэдгийг хэлье. 
 

Үндсэн хуулийн нэмэлт, өөрчлөлт хэлэлцэгдэж байх үед буюу 2019 оны 09 дүгээр сарын 06-ны өдрийн Улсын Их Хурлын чуулганы нэгдсэн хуралдаанаар “Шүүхийн ерөнхий зөвлөлийн 5 гишүүнийг Улсын Их Хурлын холбогдох байнгын хороо нэр дэвшүүлж, томилгооны сонсгол хийж, гишүүдийн гуравны хоёроос доошгүйн саналаар томилох” зохицуулалтыг Үндсэн хуульд тусгахаар санал хураалт явуулахад чуулганд оролцсон 59 гишүүний 52 нь дэмжээгүйгээр энэ зохицуулалт унасан юм.
 

Гэтэл Засгийн газар төсөлдөө Улсын Их Хурлаар дэмжигдээгүй энэ зохицуулалтыг агуулгаар нь бүрэн сэргээж, Шүүхийн ерөнхий зөвлөлийн 3 гишүүнийг нэр дэвшүүлэх, сонгон шалгаруулах, томилох эрхийг Хууль зүйн байнгын хороо хэрэгжүүлэхээр тусгасан нь ноцтой үр дагавартай, хууль тогтоох, гүйцэтгэх, шүүх эрх мэдэл хоорондоо харилцан тэнцвэртэй, хяналттай байх Үндсэн хуулийн зарчмыг илэрхий гажуудуулсан, бусармаг бодлого мөн боллоо.
 

Шулуухан хэлье. Энэ бодлого бол шүүх эрх мэдлийг Улсын Их Хурлын, үүгээр дамжуулан  Улсын Их Хуралд олонхийг бүрдүүлсэн намын, үүний дотор улс төрийн нам дахь уул уурхай, авлига, ашиг сонирхлоор сүлбэлдсэн тодорхой фракцийн хэсэг бүлэг улс төрчдийн эрхшээлд бүрэн оруулж, нураах гэж ядаж байгаа хонгилыг хуулиар хамгаалж, хуулийн дагуу сэргээн авч байгаа хэрэг бөгөөд өнө мөнхөд үргэлжлэхгүй ч өнөөдөртөө байгаа хэт олонхийн хүчээр Үндсэн хуулийг өшигчин, улайрч байгаа хэсэг нөхдийн энэ бусармаг үйлдэл нь өнөөгийн хямралыг дараагийн 30 жилд үргэлжлүүлэх болхи явдлын үндсэн суурь болно.
 

Тэд Хүний эрхийн үндэсний комиссын гишүүдийг сонгож, томилсон саяхны жишгээ сайрхан, ил тод сурталдаж байна. Хүний эрхийн комисс бол Улсын Их Хурлын харьяаны байгууллага, тиймээс би ч бас энэ сонгон шалгаруулалтыг дэмжиж байна.
 

Харин Шүүхийн ерөнхий зөвлөл, Шүүхийн сахилгын хороо зэрэг шүүх эрх мэдлийн хүрээний байгууллагыг Улсын Их Хурлын харьяаны байгууллагатай адилтгаж, олон нийтийг төөрөгдүүлэх байдлаар явцуу зорилго, сонирхлоо гүйцэлдүүлэх нь нэн зохисгүй бөгөөд зохимжгүй хийрхэл гэдгийг онцлон хэлье.

 

Улсын Их Хурлын сонгууль бүрийн дараа төрийн албанд халгаа сэлгээ өрнөж, албан хаагчдыг хямраадаг байсан бол одоо шүүх эрх мэдлийг савчуулж, шүүгчийн хараат бус шүүхийн бие даасан байдалд улс төрчид эрээ цээргүй халддаг болох нь. Үүнийг би эрс эсэргүүцэж байна.
 

Хууль тогтоох, гүйцэтгэх, шүүх эрх мэдэл хоорондоо харилцан тэнцвэртэй, хяналттай байх нь хэн ч үл зөрчих Монголын их цааз, Үндсэн хуулийн шаардлага гэдгийг хатуу анхааруулъя.

 

Эрх баригчид нь ийм ноцтой асуудалд шүүх эрх мэдлийг хөтөлж байгаа учраас би хуулийн төсөл өргөн мэдүүлж, Шүүхийн ерөнхий зөвлөлийн 5 гишүүнийг Улсын Их Хурал томилохоор тусган, Үндсэн хуулийн зарчим, шаардлагын үүднээс томилох эрх бүхий байгууллага нь нэр дэвшүүлэх буюу сонгон шалгаруулах үйл ажиллагаа явуулахгүй байх, үүний оронд ард түмний төлөөлөлд зүй ёсоор хамаарах Монголын нийт хуульчдаас, 6000 гаруй гишүүнтэй Хуульчдын холбооноос Шүүхийн ерөнхий зөвлөлийн 3 гишүүнийг нээлттэй нэр дэвшүүлж өргөн мэдүүлэх, тэдгээрийг Улсын Их Хурал томилгооны сонсгол явуулсны үндсэн дээр томилж байхаар тусгасан.
 

Энэ нь мөн л засгийн бүх эрх ард түмний мэдэлд байх Үндсэн хуулийн үзэл санаа, зарчмыг төгөлдөржүүлсэн, хуулиар хүрсэн ололтыг хадгалсан, эрх мэдлийн хуваарилалт, хяналт-тэнцлийг хангахад чиглэсэн зохицуулалт болж байгаа. Хууль тогтоогчид Та бүхэн 6000 гаруй гишүүнтэй мэргэжлийн холбоог байнгын хорооноосоо байгуулагдсан ажлын хэсгийн 9 хүнээс дорд үзэж яав ч болохгүй гэдгийг дахин дахин анхааруулъя. Би зарим гишүүдийн сурталдаад байгаа Хүний эрхийн комиссын гишүүний сонгон шалгаруулалтыг жишээлэн хэлж байгаа юм шүү. Энэ бол тэс өөр байгууллага.
 

Мөн Шүүхийн ерөнхий зөвлөл болон Шүүхийн сахилгын хороог бүрдүүлэх, гишүүдийг нь сонгож томилох асуудлын хүрээнд тэгш байдлыг анхаарах шаардлага бас зүй ёсоор үүсч байна. Өөрөөр хэлбэл Шүүхийн ерөнхий зөвлөл болон Шүүхийн сахилгын хороонд нэр дэвшигчдийн зарим нь нийтийн сонсголоор ордог, Улсын Их Хурал дээр улалздаг, зарим нь буюу шүүгчдээс сонгогдож байгаа нь ордоггүй, олон нийтээс далдуур томилогдоод байж болохгүй юм.
 

Тиймээс шүүгчдээс сонгогдож байгаа Шүүхийн ерөнхий зөвлөлийн болон Шүүхийн сахилгын хорооны гишүүдийг ядаж Улсын Их Хурлаар оруулж, танилцдаг байх нь зөв болно.

 

Долдугаарт. Шүүгч хэрэг, маргааныг шийдвэрлэхдээ багцаалддаг бус шударга мэдлэгээр хууль ёсыг тогтоодог байх шаардлагатай гэдгийг хэлье. 
 

Засгийн газрын төсөл нь эрүү, иргэний чиглэлийн анхан болон давж заалдах шатны шүүхийг аймаг, сум дундын шүүхэд тус бүр нэг шүүх болгон нэгтгэх зарчмыг баримталсан нь шүүхийг дагнан ажиллуулах чиглэлд нэгэнт хүрсэн өнөөдрийн амжилтаас ухарсан хэрэг болж байна.

 

Нүдний эмчээр шүд эмчлүүлэх гээд байгаатай адилтгаж болмоор ийм ухралтыг хийх нь хууль ёсны шүүхээр шүүлгэх иргэний эрхийн баталгааг улам дордуулна гэдгийг бодох хэрэгтэй. Би өргөн барьсан төсөлдөө шүүхийг дагнан ажиллуулах зарчмыг алдагдуулахгүй байх зохицуулалтыг бүрэн тусгасан.

 

Наймдугаарт. Шүүхийн үйл ажиллагаа, шийдвэрт иргэний хяналт хэрэгтэй юм бол иргэдийн төлөөлөгч нь мануухай шиг байж болохгүй гэдгийг хэлье. 
 

Батлагдсан цагаасаа хойш бодлого, зарчмынхаа хүрээнд хэрэгжээгүй нэг хууль байна. Энэ бол Шүүхийн иргэдийн төлөөлөгчийн эрх зүйн байдлын тухай хууль юм. Агуулга, ач холбогдлоор нь дүгнэвэл хэрэгтэй хууль.

 

Харамсалтай нь Засгийн газар энэ хуулийг амилуулах, иргэдийн төлөөлөгчийн эрх зүйн байдал, үүрэг оролцоог боловсронгуй болгох чиглэлд огт санаачилга гаргасангүй.

 

Шүүхийн шийдвэр, үйл ажиллагаанд иргэний хяналт байх ёстой юм бол тодорхой үүрэгтэй байх шаардлагатай. Тиймээс би шүүх бүрэлдэхүүн шийдвэр гаргахдаа иргэдийн төлөөлөгчийн дүгнэлтийн талаарх үндэслэлээ шүүхийн шийдвэрийн үндэслэх хэсэгт тодорхой тусгах, энэ шаардлагыг давах болон хяналтын шатны шүүхийн магадлал, тогтоолд нэгэн адил хамааруулах зэрэг тодорхой зохицуулалтуудыг тусгайлан зааж тусгасан.

 

Ингэж байж шүүх эрх мэдэл дэх ардчилсан ёсны тусгал болсон иргэдийн төлөөлөгчийн дуу хоолой шүүхийн шийдвэр, магадлал, тогтоолын салшгүй хэсэг болж, түүний үндэслэгээг сайжруулах, хөгжүүлэх нэг хөшүүрэг нь болно гэж үзсэн юм.

 

Есдүгээрт. Шүүхийн шийдвэр албан захидлын хэмжээнд байгаад байж болохгүй гэдгийг хэлье. 
 

Шүүхийн шийдвэр биелдэггүй, биелүүлдэггүй бусармаг байдлыг шүүхийн багц хуулийн шинэчлэл, өөрчлөлтийн хүрээнд зайлшгүй авч үзэж, зохих бодлого, зохицуулалтыг тусгах ёстой, бас тийм шаардлагатай байгаа нь нэн тодорхой юм.
 

Тодорхой жишээ хэлье. 2016-2019 оны хооронд Захиргааны болон Иргэний хэргийн анхан шатны шүүхээс хянан шийдвэрлэсэн төрийн байгууллага, албан тушаалтны буруутай шийдвэр, үйл ажиллагааны улмаас иргэн, хуулийн этгээд өөрт учирсан хохирлоо нэхэмжилсэн нийт хэргийн 90 гаруй хувийг төрийн албан хаагчийг ажлаас хууль бусаар өөрчилж, чөлөөлсөнтэй холбоотой маргаан эзэлж байна. 90 гаруй хувийг шүү.

 

Энэ хугацаанд төрийн байгууллага, албан тушаалтнуудын зүгээс 1986 иргэн, төрийн жинхэнэ албан хаагчийг албан тушаал бууруулах, чөлөөлөх, халах шийдвэр гаргасныг шүүх хянаж, 1525 тохиолдлыг иргэний талд шийдвэрлэн, 13 тэрбум орчим төгрөгийн хохирлыг нэхэмжлэлийнх нь дагуу олгуулахаар шийдвэрлэсэн байна.

 

Гэвч шүүхийн шийдвэр нь биелэхгүй, биелүүлэхгүй байх үзэгдэл газар авч, энэ олон иргэдийг хохироосон хууль бус үйл ажиллагаа тасралтгүй үргэлжилж байна. Хууль тогтоогчид Та бүхэнд ч өргөдөл, гомдол тасралтгүй ирж байгаа байх.

 

Харамсалтай нь Засгийн газар үүнийг огт анхаараагүй бөгөөд өргөн мэдүүлсэн төсөлдөө шүүхийн шийдвэр нэгэнт гарсан бол заавал хэрэгждэг, түүнийг хэрэгжүүлдэг байхад чиглэсэн оновчтой бодлого, зохицуулалтыг олж тусгахыг эрмэлзээгүй болно.

 

Тиймээс би өргөн мэдүүлсэн төсөлдөө шүүхийн шийдвэрийг биелүүлээгүй албан тушаалтныг огцруулах, чөлөөлөх хүртэл арга хэмжээ авах, шүүхийн шийдвэр гарсан бол заавал биелдэг, биелүүлдэг байхад чиглэсэн тодорхой зохицуулалтуудыг тусгасан байгаа.

 

Аравдугаарт.   Шүүхийг босоо удирдлагатай болгож болохгүй бөгөөд шүүгч шүүгчээсээ ч хараат бус байх ёстой гэдгийг хэлье. 
 

Шүүгчийн хараат бус байдлыг хангахад юуны түрүүнд шүүгч шүүгчдээ нөлөөлдөг, шүүн таслах үйл ажиллагаанд нь хууль бусаар оролцож, дарамт шахалт учруулдаг байдлыг бүрэн халах өөрчлөлтийг хуулийн шинэчлэлээр хийх шаардлагатай.

 

Шүүгч нь шүүн таслах чиг үүргээ хэрэгжүүлэхдээ зөвхөн хуульд захирагдаж, бусдаас, түүний дотор тухайн шүүхийнхээ ерөнхий шүүгч, давж заалдах болон хяналтын шатны шүүхийн шүүгчдээс хараат бус байх ёстой юм.

 

Гэтэл Засгийн газар хуулийн төсөлдөө давж заалдах болон хяналтын шатны шүүх нь бүрэлдэхүүн шүүгчийн ажил хэргийн чадвар, мэргэшлийн түвшинг тогтоолгох дүгнэлтийг гаргуулахаар Шүүхийн мэргэшлийн хороонд хандах, түүнийх нь үр дүнд шүүгчийг ажлаас нь чөлөөлөх, огцруулах хүртэл арга хэмжээ авч болох зохицуулалт тусгасан байх бөгөөд энэ нь шүүгчийг хараат бусаар ажиллуулах бус мэргэжлийн хариуцлагын арга хэмжээгээр дамжуулан шүүгчийг дээрээс нь дарамтлах, удирдах, хууль бус нөлөөлөл, шахалтыг үзүүлэх нөхцөл боломжийг хуулиар бүрдүүлэн өгч байгаа хэрэг болж байна.
 

Мөн Засгийн газрын төсөлд шүүгчийн мэргэжлийн хариуцлагын зөрчил гэх өнөөгийн хууль тогтоомжид байхгүй ойлголтыг зориуд бий болгож, Үндсэн хуулийн нэмэлт, өөрчлөлтийн хүрээнд Шүүхийн сахилгын хороонд хадгалагдах учиртай чиг үүргийг Шүүхийн ерөнхий зөвлөлд хамааруулж, шүүгчийг ажил хэргийн чадвар, мэргэжлийн түвшингийнх нь хувьд шүүгчийн албан тушаалд тэнцэхгүй үндэслэлээр огцруулах бус чөлөөлөхөөр заасан байгаа нь шүүгчийг дээд шатны шүүхээс улам бүр хараат байдалд оруулах, Шүүхийн ерөнхий зөвлөлд Үндсэн хуулиар олгогдоогүй чиг үүргийг хариуцуулах учир дутагдалтай зохицуулалт бас байна. Ийм зориудын шинжтэй алдааг гаргахгүй байх, засаж залруулах өөрчлөлтийг би өргөн барьсан хуулийн төсөлдөө тусгайлан зааж залруулсан байна.
 

Арван нэгдүгээрт.    Шүүх эрх мэдэл хууль тогтоох болон гүйцэтгэх эрх мэдлийн эрхшээлд байж болохгүй нь нэн тодорхой гэдгийг нотлон хэлье.   
 

Сүүлийн таваас долоон жилийн байдлаар шүүхэд хөрөнгө оруулалтын шинжтэй нэг ч төгрөг улсын төсвөөр хуваарилагдсангүй, шүүхийн хөрөнгө оруулалтыг Улсын Их Хурал улсын төсвөөс тогтмол хасаж ирлээ. Энэ нь хууль тогтоох, гүйцэтгэх эрх мэдэл нь шүүх эрх мэдэлдээ саад учруулсаар байгааг харуулж буй хэрэг мөн бөгөөд Засгийн газрын зүгээс үүнийг даруй залруулж, шүүхийн үйлчилгээний чанар, үйл ажиллагааны нөхцөлийг нь сайжруулахад анхаарах ёстой байтал улам хамааралтай болгох бодлого, хуйвалдаан явуулж байгааг зөвтгөх аргагүй юм.

 

Засгийн газрын төсөлд шүүхийн бие даасан байдлыг хангахад анхаарч чиглэсэн дорвитой бодлого, зохицуулалт огт тусгагдаагүй, зөвхөн шүүхийн үйл ажиллагааг тасралтгүй явуулах нөхцөлийг төр хангах агуулга бүхий хэт ерөнхий, өнгөц бодлогоор асуудалд хандсан нь учир дутагдалтай байна.

 

Тиймээс би бүх шатны шүүхийн үйл ажиллагааны болон эдийн засгийн баталгааг хангахад зориулагдсан төсвийг өмнөх жилийнхээс нь бууруулахгүй байх, тухайн жилийн төсвийн төслийг хэлэлцэхдээ Шүүхийн ерөнхий зөвлөлийн үндэслэл, тайлбарыг Улсын Их Хурал нь сонсдог, харгалзан шийдвэрлэдэг байхад чиглэсэн тодорхой зохицуулалтуудыг хуулийн төсөлдөө тусгасан.
 

Үүнийг хууль тогтоогч Та бүхэн анхаарч шүүхийн төсвийг хүрэлцэхүйц хэмжээнд төсөвлөдөг байх, шүүхүүдийг иргэдэд үйлчилгээ үзүүлэх наад захын стандарт шаардлагыг хангасан байртай болгох зэрэг нэн тулгамдсан асуудлуудыг нь тухай бүрт шийдвэрлэх замаар шүүхэд хандах хандлагаа өөрчлөх ёстойг хэлье.
 

Арван хоёрдугаарт. Монгол Улсын Ерөнхийлөгчийг Шүүхийн ерөнхий зөвлөлийн бичиг хэргийн ажилтан болгох, төрийн тэргүүний зарлигийг Шүүхийн сахилгын хорооноос дуусгавар болгох хэмжээнд төрт ёсыг үгүйсгэсэн бодлогыг хуулиар гүйцэлдүүлж болохгүй гэдгийг мөн хатуу хэлье.
 

Монгол Улсын Ерөнхийлөгчийн бүрэн эрх бол иргэн Х.Баттулгын эрх биш юм. Би энэ үүднээс ирээдүйн олон Ерөнхийлөгчдийн өмнөөс асуудалд хандаж байна.

 

Засгийн газрын төсөлд Шүүхийн ерөнхий зөвлөлөөс шүүгчид томилуулахаар нэр дэвшүүлсэн хүнийг Ерөнхийлөгч 14 хоногийн дотор томилж байх үүрэг хүлээх зохицуулалт туссан бол Шүүхийн сахилгын хороо шүүгчийг огцруулах, чөлөөлөх шийдвэр гарснаар тухайн шүүгчийг томилсон Монгол Улсын Ерөнхийлөгчийн зарлиг өөрийнх нь оролцоогүйгээр мөн дуусгавар болж байх ёстой гэсэн зохисгүй үзэл суртал чамгүй тараагдаж байна. Үүнийг бас анхаараарай.
 

Дахиад уншъя. Ерөнхийлөгч Шүүхийн ерөнхий зөвлөлөөс шүүгчид томилуулахаар нэр дэвшүүлсэн хүнийг Ерөнхийлөгч 14 хоногийн дотор томилж байх үүрэг хүлээх зохицуулалт туссан бол сахилгын хороо шүүгчийг огцруулах, чөлөөлөх шийдвэр гарснаар тухайн шүүгчийг томилсон Монгол Улсын Ерөнхийлөгчийн зарлиг өөрийнх нь оролцоогүйгээр мөн дуусгавар болгоно гэж заасан байгаа юм. 

 

Эдгээрийн аль нь ч Үндсэн хуулийн суурь үзэл баримтлал, зарчим, шаардлагад нийцэхгүй гэдгийг тодотгож, байж болох хэмжээнд, баримжаатайгаар асуудалд хандахыг зөвлөн, өргөн мэдүүлсэн хуулийн төслүүдийнхээ гол бодлого, зарчмын асуудлуудын талаарх танилцуулгаа ингээд өндөрлөе.

 

Манай анхны ардчилсан Үндсэн хуулийн эхийг баригч Бяраагийн Чимид гуай нэгэнтээ “хуульд үг нь байтугай таслал нь хүртэл утгатай байдаг” хэмээн хэлж байсныг Улсын Их Хуралд сууж байгаа хуульч гишүүд мэдэх байх. Хоёр хуулийн төсөлд цэг, таслал гэлтгүйгээр бодлого, зарчмын зөрүүтэй олон асуудал байна. Та бүхэнд хүсэл, эрмэлзэл байвал анхаарч, судлаарай гэж хэлье.
 

Мөн Үндсэн хуулийн нэмэлт, өөрчлөлтийн нэг гол ач холбогдол болсон шүүх эрх мэдлийн асуудлыг хатуу хөл хорио, онцгой дэглэм тогтсон, ард түмний элч болж ажиллах ёстой Улсын Их Хурлын гишүүд нь чуулганыхаа хуралдаанд өөрийн биеэр ирж, итгэл үнэмшлээрээ оролцох боломжгүй ийм үед, яаран сандран, цахим гэгч хурлаар, дэлгэцний цаанаас хоосон хөндий хэлэлцэхээр улайрч байгаа нь ямар эрх ашигт дөрлөгдсөнийг таах аргагүй буюу туйлын хариуцлагагүй, бас болчимгүй алхам болж байна.
 

Өнгөрсөн хугацаанд хууль, шүүхийн шинэчлэл гэх уриа лоозонд нийгмийг автуулдаг байсан боловч шударга ёс тогтох бодит өөрчлөлт гараагүйг иргэд олон нийт, ард түмэн мэдэж байгаа.

 

Хуулийн байгууллага, шүүх хараат бус, ямар нэг шахалт дарамтгүйгээр ажиллаад эхлэхээр Жижиг, дунд үйлдвэрлэлийг дэмжих санг үгсэн хуйвалдаж, зохион байгуулалттайгаар тонон дээрэмдсэн, Хөгжлийн банкны хөгжлийн зээлийг хамаарал бүхий аж ахуй нэгжүүдээрээ хуу хамсан, уул уурхай, ашигт малтмалын лицензийг олноор эзэмшигч бүлэглэл, фракц, олон зуун сая долларын оффшор данс эзэмшигчид, татвар төлөгчдийн мөнгийг чадамжгүй болсон банкинд хийж хувьдаа асар их хэмжээний хөрөнгө олж, банкийг дампууруулан, эргээд татвар төлөгчдөөр төлүүлдэг, авлига, хээл хахуулийн мөнгийг газар, барилга, банк бус санхүүгийн байгууллагуудаараа угаадаг, монгол төрийн эрх ашгийг уландаа гишгэн гадны иргэн, аж ахуй нэгжтэй үгсэн хуйвалдаж төрийн эсрэг гэмт хэрэг үйлддэг хэсэг бүлэг этгээдүүд өнөөдөр шүүх, хуулийн байгууллагад өөрсдийн хяналтыг тогтоох зорилгоор увайгүйгээр дайрч, Шүүхийн тухай хуулийг хэлэлцэхээр чармайж байгаа нь ил  тод болж байна.
 

Энэ нь улсын хөрөнгөөр хайгуул хийсэн стратегийн томоохон ордууд болох Эрдэнэт, Тавантолгой, Оюутолгойг тойрсон МАНАН бүлэглэлийн 7 Ерөнхий сайдаар толгойлуулсан улс төр, бизнесийн бүлэглэл, фракцуудын оролцоогоор нэн идэвхтэйгээр хийгдэж байгаа нь тодорхой боллоо.
 

Мөн бусармаг аргаар хөлжсөн, хөрөнгө орлогоо нотлон тайлбарлаж чадахгүйд хүрсэн, түүнийгээ нууж хаах боломжгүй болсон, уул уурхай, авлига, ашиг сонирхлоор сүлбэлдсэн тодорхой бүлэглэл, хэсэг улс төрчдийн явуулга гэж үзэхээс өөр арга алга.
 

Та бүхэнд хандаж хэлэх миний үг ингээд дуусаж байна. Эцэст нь Монгол Улсын Үндсэн хууль болон бусад хуулиар Ерөнхийлөгчид хууль тогтоох үйл ажиллагаанд оролцох, тодруулбал “Хууль санаачлахаас гадна Улсын Их Хурлаар хэлэлцэгдэж буй хууль тогтоомжийн төсөлд санал өгөх, батлагдсан хууль, Улсын Их Хурлын бусад шийдвэрт хориг тавих, Үндсэн хууль зөрчсөн хууль тогтоомжийн талаар Цэцэд хүсэлт гаргаж хянуулах” зэрэг тодорхой боломжуудыг олгосон байдаг тул цаашид энэ хүрээнд шүүхийн багц хуулийн шинэчлэл, өөрчлөлтийн асуудалд анхаарч, ард түмний өмнө хүлээсэн үүрэг, хариуцлагаа хэрэгжүүлж ажиллана гэдэгт итгэж байна.

 

Монголын ард түмэнд хүний ёсоор амьдарч, хууль, шүүхийн өмнө тэгш эрхтэй байх чин хүсэл, мөнхүү хүлээлт байгаа. Ямраар хариулах нь өнөөгийн Улсын Их Хурлын бүрэлдэхүүний ёс зүй, нам бүлгийнхээ эрх ашгийг урдаа барин улс төржөөд байдаггүй аливаад эрүүл ухаанаар хандаж чадах гишүүдийн оролцоо, хүч түрэн бяралхдаг бус үнэн бодит байдлыг дүгнэж ард түмэндээ үйлчлэх ухамсар, чадвар бүхий төрийн түшээдийн алсын хараа, бодлого, зүтгэлээс шууд хамаарна.
 

Хэрхэхийг эрхэм гишүүд Та бүхэн мэдэхтүн.
 

Мөнх тэнгэрийн хүчин дор шударга ёсны зам мөр цагаан байж бүх хүнд тэгш хүрэх болтугай”.

 

Г.Занданшатар: Монгол Улсын Ерөнхийлөгч Х.Баттулга үг хэллээ. 

 

Хууль санаачлагч хэлэлцүүлгийн аль ч шатанд хуулийн төслийг хууль тогтоолын төслөө татан авч болно гэж дэгийн тухай хуулийн 20.1-д заасан. 

 

Ингээд хууль санаачлагч хуулиудыг татан авсан учраас хууль тогтоолын төслийн хэлэлцүүлэг явагдахгүй ингээд хуулийг буцааж байна. 

 

Ингэснээрээ уншиж танилцуулах ёстой дэгийн дагуу Монгол Улсын шүүхийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Шүүгчийн эрх зүйн байдал, сахилга, хариуцлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдээ өргөн мэдүүлсэн Монгол Улсын Ерөнхийлөгч татан авч байгаагаа мэдэгдлээ. 

 

Ингээд үүгээр хууль санаачлагчид хуулийн төслүүдийг буцааж байна. Татан авч байна. 

 

Дараагийн асуудалд орно. Энэ Б.Пүрэвдорж гишүүн монгол бичгээр хүсэлт ирүүлсэн байна. Улсын Их Хурлын дарга Г.Занданшатар Танаа,
 

Миний бие Бөхчулууны Пүрэвдорж 2020 оны 11 дүгээр сарын 27-ны өдрийн чуулганы нэгдсэн хуралдаанаар хэлэлцэх асуудлын дарааллын талаар үг хэлэх тул зөвшөөрөл олгоно уу. 
 

11 сарын 05-ны өдрийн 16 цаг 36 минут. 
 

Монгол бичгийн хэв их гоё байна. Нэг алдаа байна шүү. 

 

Б.Пүрэвдорж гишүүн үг хэлнэ. Монгол бичгээр бол маш гоё бичсэн байна. 

 

Б.Пүрэвдорж: Их Хурлын дарга аа. Энэ өнгөрсөн тав дахь өдөр даргын зөвлөл хуралдаад тэгээд албан ёсоор бүх хэвлэлээр бүгдэд нь цацагдсан. Өөрөөр хэлбэл миний өргөн мэдүүлсэн 2 хуулийн төсөл энэ хэлэлцэх асуудлын жагсаалт дотор орсон юм. 

 

Өөрөөр хэлбэл НӨАТ-ын татварыг 5 хувь болгох энэ хуулийн төсөл орсон байсан. Энэ бол үнэхээр чухал хууль байгаа. Яагаад гэвэл үйлдвэрлэлийн үе шат болгон дээр нэмэгддэг. Энэ НӨАТ-ын татвар бол энэ ард түмнийг энэ орлого зогсчихсон. Өөрөөр хэлбэл дарга нарын орлого бол багассан байж магадгүй. Та нар бол цаашдаа орлого зогссон гэж ярих ёстой. Ард түмний орлого бол зогсчхоод байна. 
 

Яг энэ хүнд үед энэ үйлдвэрийн үе шат болгон дээр нэмэгддэг энэ НӨАТ-ын татварыг 5 хувь болгох энэ хуулийн төслийг буцаад ямар шалтгаантайгаар мэдэгдэхгүй ингээд татчихлаа. Тэгэхээр энэ хуулийг яаралтай хэлэлцэх юм бол илүү ард түмэнд хэрэгтэй ийм чухал хууль болох байсан юм. Энэ асуудлаар хариулт өгөөч. 
 

Хоёрдугаарт нь, өнөөдөр энэ онцгой татварын тухай хуульд өөрчлөлт оруулах тухай хуулийн төслийг бас өргөн барьсан байсан. Энэ бол одоо энгийнээр хэлэх юм бол хуурамч шатахуунтай тэмцэх тухай хууль. 

 

Өнөөдөр шатахууны хэрэглээ багассан байж байна. КОВИД-ын үед үнэхээр одоо энэ тээвэр хөдөлгөөн багассантай холбоотойгоор шатахууны хэрэглээ багассан. Яг энэ үед энэ хуурамч шатахуунд хольдог бүтээгдэхүүнийг онцгой татвартай болгох энэ хуулийн төслийг яаралтай хэлэлцэх ёстой. 
 

Өнөөдөр энэ долоо, наймхан компани энэ хуурамч шатахууныг үйлдвэрлэдэг. Үүнээсээ асар өндөр ашиг олдог. Швейцарийн нэг иргэн энэ бүх бизнесийн 70 хувийг хийдэг. Монголчуудын бүх хөрөнгийг идчихээд…/минут дуусав/
 

Г.Занданшатар: Б.Пүрэвдорж гишүүн гүйцээчихье. 1 минут. 
 

Б.Пүрэвдорж: Энэ бизнесийн 70 хувийг нь Швейцарийн нэг иргэн хийдэг. Гадаадад суучхаад Монголчуудын бүх эд хөрөнгийг идээд ингээд хамаг хөрөнгийг нь хуу хамаад сууж байгаа энэ хүмүүсийн эсрэг та нар яагаад тэмцэхгүй байгаа юм бэ? Яагаад Монголчуудын эд хөрөнгийг эвдэлсэн энэ хуурамч бүтээгдэхүүнийг. Өөрөөр хэлбэл бүх орж ирж байгаа нефтийн бүтээгдэхүүний 17 хувийг нь энэ хуурамч шатахуун, хуурамч бүтээгдэхүүн ордог энэ хуулийг яаралтай хэлэлцэх асуудал байсан. Харамсалтай нь энэ хуулийг хэлэлцэх, даргын зөвлөлийн хурлаар орсон байсныг нь татаад авчихлаа. Ямар эрх танд байгаа юм бэ? Олон нийтэд тараагдсан байсан энэ төслөөс яагаад ингээд байхгүй болчхов гэдэг ийм асуулт байна. 
 

Г.Занданшатар: Өнгөрсөн даргын дэргэдэх зөвлөлийн хурлаар Улсын Их Хурлын дэд дарга Салдангийн Одонтуяа, Ардчилсан намын бүлгийн дарга Дашдондогийн Ганбат нар энэ 2 хуулийн төслийг хэлэлцүүлэх санал гаргасан. 
 

Холбогдох Байнгын хороодын саналаар Улсын Их Хурлын Тамгын газар дээр хэлэлцүүлгийн шаардлага хангахгүй учраас энэ удаагийн чуулганд оруулахгүй гэсэн тайлбарыг өгсөн. Энэ тайлбарыг Э.Түвшинжаргал дарга хариулна. Улсын Их Хурлын Тамгын газар. 

 

Э.Түвшинжаргал: Гишүүний асуултад хариулъя. Даргын дэргэдэх зөвлөл маань долоо хоног бүрийн хэлэлцэх асуудлыг хэлэлцэж олонхоороо хэлэлцэж баталдаг. 

 

Өнгөрсөн долоо хоногийн даргын дэргэдэх зөвлөл Баасан гарагт бас цахимаар хуралдсан учраас Тамгын газраас яг энэ гаргасан гишүүний саналуудыг эцэслэн шийдвэрлэгдээгүй байхад цахим дээр тавиад ийм алдаа гаргасан байсан. Тийм учраас тэрийгээ даргын зөвлөлийн гишүүдийн бүх санал хураалтынх нь дүнг үндэслэн товыг шинэчлэн гаргасан юм. Тийм учраас энэ долоо хоногийн асуудал хойшлогдсон байгаа. 

 

Г.Занданшатар: Одоо хэлэлцэх асуудалдаа оръё. Дараагийн асуудалд орно. Гурвуулаа буцаагаад татчихсан. 

 

Хуульчийн эрх зүйн байдал татагдсан. Шүүхийн сахилга хариуцлагын хууль. 

 

Дараагийн асуудалд орно. 

 

Хоёр. “Монгол Улсын 2021 оны төсвийн тухай хууль баталсан холбогдуулан авах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/
 

Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай Улсын Их Хурлын тогтоолын төслийн эцсийн хэлэлцүүлгийг явуулна. 

 

Болдын Жавхлан гишүүн. Байнгын хороон дарга. 

 

Б.Жавхлан: Их Хурлын дарга аа. Нэг ийм зүйлийг нэг анхаарч үзээч ээ гэж санал гаргах гэснэ юм. 

 

Монгол Улсын Ерөнхийлөгч Х.Баттулга 2020 оны 11 сарын 24-ний өдрийн албан бичгээрээ 2021 оны Монгол Улсын төсөвт бүхэлд нь хориг тавьсан байгаа. Хоригийг хүлээж авах эсэх тухай хуулийн хугацаа дуусаагүй байгаа. Их Хурал дээр ирсэн байгаа. 

 

Тэгэхээр энэ хооронд хууль, төсөв батлагдсантай холбогдуулж дагаж гарах тогтоолын төслийг хэлэлцэж баталж гаргах нь бас зохимжгүй юм болов уу гээд. Яг дэг дээр бол нарийн зохицуулалттай зүйл бас байхгүй юм байна. Тэгээд хоригийг цаашид хэрхэн яаж Их Хурлаас хариу өгөхтэй холбогдуулж хойшлуулах ийм саналтай байна. 

 

Г.Занданшатар: Төсөвт тавьсан хоригийг Улсын Их Хурлын чуулганы хуралдааны дэгийн тухай хуулийн дагуу чуулган хуралдаж байгаа үед 14 хоногийн дотор хэлэлцэн шийдвэрлэхээр заасан. 

 

Өнөөдөр чинь ингээд өөр хэлэлцэх асуудал. Хоёр НӨАТ, Гаалийн татварын асуудал байгаа. 

 

Тамгын газраас энэ дээр чинь санал, хэлэлцүүлэг өрнөхгүй л дээ. Тамгын газар. 

 

Э.Түвшинжаргал: Дэгийн тухай хуулийн тухай 4.1.3-т заасны дагуу горимын санал гишүүн гаргах эрхтэй байгаа. 

 

Энэ асуудлаар Б.Жавхлан даргын хэлдгээр төсвийг бүхэлд нь Ерөнхийлөгч хориг тавьсан байгаа. Энэ өөрөө тогтоол маань яг төсөв баталсантай холбогдуулан авах арга хэмжээний тогтоол. Гэхдээ зарчмын хувьд тухайн төслийн хөрөнгө оруулалт юм уу, мөнгөн дүнд энэ тогтоол ямар нэгэн байдлаар нөлөөлөхгүй. Гэхдээ бас нөгөө агуулгаараа төсөв баталсантай холбогдуулан гэж тогтоолын гарчиг маань гардаг учраас Улсын Их Хурлын гишүүд горимын саналаар санал хураалтаа шийдвэрлээд явахад дэгийн хувьд болохгүй юм байхгүй. 
 

Г.Занданшатар: С.Бямбацогт гишүүн. Сандагийн Бямбацогт гишүүн. 
 

С.Бямбацогт: Би бас сая Б.Жавхлан гишүүний гаргасан горимын саналтай холбогдуулж горимын санал хэлэх гэж байгаа юм. 

 

Тэгэхээр нэгдүгээрт нь нэгэнтээ Монгол Улсын төсвийн хуульд Монгол Улсын Ерөнхийлөгч хориг тавьсан. Үүнтэй холбогдуулаад энэ төсвийг дагаж гарч, Төсвийн хуулийг дагаж гарах тогтоолыг одоо ярих нь зохимжгүй байх. 

 

Яг үүнтэй холбогдуулаад энэ төсөв дагаж гарах тогтоолдоо бид бас тодорхой заалт нэмж оруулъя. Ингэхийн тулд Төсвийн байнгын хороог дахин хуралдуулаач ээ гэсэн ийм санал хэлэх гэж байгаа юм. Өөрөөр хэлэх юм бол энэ төсөв дагаж гарах тогтоолдоо бид тэр вакцинтай холбоотой зардлыг хэрхэн шийдвэрлэх талаар тодорхой заалт тусгамаар байна. Төсвийн зарлагатай, орлоготой холбоотой заалтууд дээр бас тодорхой өөрчлөлт хиймээр байна. Тийм. Төсвийн зардлыг яаж хэмнэх вэ, яаж бууруулах вэ. Энэ төсөв захирагч нар төсвийн зардал хэмнэж байгаа тохиолдолд яаж урамшуулах вэ, дэмжих вэ. Төсвийн орлогыг нэмэгдүүлж байгаа энэ асуудал дээр эргүүлээд төсвийн орлогыг нэмэгдүүлэх ямар боломж бололцоо байна. Үүн дээр төсвийн ерөнхийлөн захирагч нар хэрхэн яаж анхаарч ажиллаад үүнийгээ хэрхэн нэмэгдүүлэх вэ. Энэ талаар бас нэг тогтолцоо нь хууль эрх зүйн хувьд томоохон шинэчлэл хийх шаардлагатай байгаа. 

 

Иймэрхүү асуудлуудыг энэ төсөв дагаж гарах тогтоолдоо оруулж өгөөд энэ дээр бид төсвийнхөө бодлогодоо бас нэг томоохон өөрчлөлт оруулах асуудлыг энэ дагаж гарах тогтоолдоо оруулж өгье. Ийм зайлшгүй шаардлага байна. Төсвийн зардлууд маань хэт үрэлгэн хэт цамаан байгаа. Энэ дээр бас анхаарах ёстой байгаа. 

 

Нөгөө талаасаа түрүүн хэлсэн. Тэр вакцинтай холбоотой асуудал. Энэ зардлыг бид бас тодорхой хэмжээнд анхаарах ёстой. Ийм учраас Төсвийн байнгын хороо өнөөдрийн хэлэлцэх гэж байгаа дагаж гарах тогтоолыг хойшлуулъя. Хойшлуулаад Ерөнхийлөгчийн хоригийг хэлэлцэх явцдаа Төсвийн байнгын хороог дахиж хуралдуулъя. Иймэрхүү асуудлуудаа бас нэмж оруулъя гэсэн ийм горимын саналыг гаргаж байна. 

 

Г.Занданшатар: Горимын саналаар санал хураалт шийднэ. Тийм ээ. Горимын саналаар санал хураалт шийднэ. Б.Жавхлан гишүүн, С.Бямбацогт гишүүдийн гаргасан горимын саналаар санал хураалт явуулна. 

 

Хоригийг өчигдөр ирсэн. Ирэх долоо хоног бүлэг, Байнгын хороод, чуулганаар хэлэлцэнэ. Шуурхай хэлэлцэх шаардлагатай. Ирэх долоо хоногт. Өнөөдөр чинь тав дахь өдөр шүү дээ. 

 

Эхлээд туршилтын санал хураалт явуулна. Цахим санал хураалтын MyParliament системийг шалгах тест туршилтын санал хураалт. iPad-аараа санал хураалт явуулна. 
 

Туршилтын санал хураалтаар 65 гишүүн оролцож, 24 гишүүн дэмжиж, 41 гишүүн татгалзсан гарч байна. 

 

Ер нь бас юу яах нь зөв юм байна шүү. Бас нэг нөхцөл байдалтай уялдуулаад дахиж хэлэлцээд гарах нь зөв байж магадгүй. С.Бямбацогт гишүүний хэлсэн санал. Санал хураалтыг. 

 

Улсын Их Хурлын гишүүд санал хураалт явуулах гэж байна. М.Оюунчимэг, Д.Ганбат, Б.Бейсен, Ц.Туваан гишүүдийнх эсрэг гараад байх юм. Эсрэг гарсан байна. 
 

Дахиад нэг туршилтын санал хураалт явуулъя. Тест хийнэ. Гишүүд анхааралтай. Санал хураалт явуулах гэж байна. Санал хураалт. 

 

Санал хураалтад 65 гишүүн оролцож, 40 гишүүн дэмжсэн байна. 

 

Одоо ингээд Болдын Жавхлан, Сандагийн Бямбацогт гишүүний гаргасан горимын саналаар Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай Улсын Их Хурлын тогтоолын төслийн хэлэлцүүлгийг хойшлуулъя гэсэн горимын саналаар санал хураалт явуулъя. Хойшлуулъя. 
 

Санал хураалтад 64 гишүүн оролцож, 42 гишүүн дэмжиж, 65.6 хувийн саналаар горимын санал дэмжигдлээ. 

 

Болдын Жавхлан, Сандагийн Бямбацогт гишүүн нарын гаргасан горимын санал дэмжигдсэн тул тогтоолын төслийн хэлэлцүүлгийг хойшлуулж байна. 
 

Дараагийн асуудалд орно. 

 

Гурав. Гаалийн албан татвараас чөлөөлөх тухай хуулийн 
төсөл /Засгийн газар 2020.11.20-ны өдөр өргөн мэдүүлсэн, 
хэлэлцэх эсэх/
 
Гаалийн албан татвараас чөлөөлөх тухай хуулийн төслийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Загджавын Мэндсайхан танилцуулна. З.Мэндсайхан сайдыг индэрт урьж байна. 
 
Ажлын хэсгийн гишүүд журмыг баримталж оролцоно. 
 
З.Мэндсайхан: Улсын Их Хурлын дарга, эрхэм гишүүд ээ,
 
Монгол Улсын Их Хурлаас 2020 оны 4 сарын 29-ний өдөр баталсан коронавирусын халдвар КОВИД-19 цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн 7.1.15-д цар тахлын болон нийгмийн эрүүл мэнд, ноцтой байдлын үед бэлэн байдлыг хангах, хариу арга хэмжээг авахад шаардлагатай хүнсний болон бусад нөөцтэй байх нөөцийн жагсаалтыг баталж, түүнийг бүрдүүлэхтэй холбоотой зардлыг шийдвэрлэх гэж заасан. 
 
Гэвч коронавирусын халдвар КОВИД-19 цар тархалт урьдчилан тодорхойлох боломжгүй нөхцөлд байгаа нь хүнсний хангамжийн тогтвортой байдлаа хангахын чухлыг улс орнуудад анхааруулсан дохио болж байна. 
 
Түүнчлэн цар тахлын болон байгаль, цаг уурын таагүй нөлөөллөөс шалтгаалж зарим улс орнуудад ажиллах, хүч дутагдах, ургац алдах, ачаа тээврийн хөдөлгөөн, саатах, экспортлох орны зах зээлийг хуваах байдал гарч байна. 
 
Дэлхийн зах зээлд цагаан будаа, ургамлын тосны нийлүүлэлт багасаж, үнийн индекс өсөж байна. Энэ нь дэлхийн зах зээлд оролцогч томоохон улс орнуудын экспортын бодлого, байгаль, цаг уурын таагүй нөхцөл байдал, шинэ эрэлт нийлүүлэлттэй холбоотой байна. 
 
Дэлхийн эрүүл мэндийн байгууллагаас коронавирусын халдварт цар тахлын хоёр дахь давлагаа эхэлж үргэлжлэх цаг хугацаа, үр дагаврын хувьд нөхцөл байдлыг урьдчилан таамаглах боломжгүй байгааг мэдэгдсээр байна. Халдварын тархалт нэмэгдсэн улс орнууд хөл хорио тогтоох, хилээ хаах, өндөржүүлсэн бэлэн байдалд шилжих зэрэг арга хэмжээг шат дараалан авсаар байна. 
 
Иймд цаг уурын онцлогоос хамааран дотоодын үйлдвэрлэл хязгаарлагдмал, импортын хэт хамааралтай хүнсний гол нэрийн зарим бүтээгдэхүүний импортыг түр хугацаанд дэмжих цаг үеийн шаардлага тулгарч байна. 
 
2020-2021 оны өвөл, хаврын бэлчээрийн даацыг баг бүрийн бэлчээрийн ургац, малын тоо, бэлчээрийн талбайн хэмжээ, бэлчээр ашиглах хугацаа зэрэг мэдээлэл дээр үндэслэн нийт нутгаар тооцоолж гаргалаа. 
 
Зүүн бүсээс, бусад аймагт хадлангийн гарц муудсан тул өвөлжилт, хаваржилтад шаардлагатай өвсийг зүүн аймгууд бэлтгэж байсан. Гэвч 8 дугаар сарын сүүлээр зүүн аймгуудын нийт нутгаар их хэмжээний бороо орсны улмаас хадланд бэлтгэл оройтсон. Энэ нь өвс, тэжээлийн нийлүүлэлтийн хомстол үүсэх, үнэ нь өсөх нөхцөл байдлыг үүсгэж байна. 
 
Иймд КОВИД-19 халдварт цар тахлын нөлөөллөөс урьдчилан сэргийлэх, хүнсний хангамжийн тогтвортой байдлыг хангах зорилгоор бүх төрлийн хүнсний будаа, үүнд цагаан будаа, гурвалжин бодоо, шар будаа, бусад ургамлын тос болон 2020-2021 оны өвөлжилт, хаваржилтыг хүндрэлгүй авахад шаардагдах өвс, бүх төрлийн мал, амьтны тэжээл, тэжээлийн үр, хүнсний улаан буудай, улаан буудайн үр, тослог ургамал, ургамлын түүхий тосыг импортын барааны гаалийн болон нэмэгдсэн өртгийн албан татвараас Монгол Улсын нутаг дэвсгэрт боловсруулсан ургамлын тос, дотооддоо боловсруулсан өвс, бүх төрлийн мал, амьтны тэжээл, бүх төрлийн хүнсний будааг нэмэгдсэн өртгийн албан татвараас батлагдсан өдрөөс 2021 оны 5 дугаар сарын 01-ний өдрийг хүртэл тус тус чөлөөлөх хуулийн төслийг боловсрууллаа. 
 
Энэ бодлого, зохицуулалтын арга хэмжээг авч хэрэгжүүлснээр хүн амын хүнсний хангамжийг тогтворжуулах, импортын хамааралтай хүнсний нийлүүлэлтийг тасалдуулахгүй байх, мал аж ахуйн салбарыг эрсдэлээс хамгаалах, 2020-2021 оны өвөлжилт хаваржилтыг өнтэй даван туулах нөхцөл боломж бүрдэнэ гэж үзэж байна. Баярлалаа. 
 
Г.Занданшатар: Одоо төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга Бөхчулууны Пүрэвдорж танилцуулна. Б.Пүрэвдорж гишүүнийг индэрт урьж байна. 
 
Б.Пүрэвдорж: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2020 оны 11 сарын 20-ны өдөр Улсын Их Хуралд өргөн мэдүүлсэн Гаалийн татвараас чөлөөлөх тухай хуулийн төслийн хэлэлцэх эсэх асуудлыг Төсвийн байнгын хороо 2020 оны 11 сарын 25-ны өдрийн хуралдаанаар хэлэлцлээ. 
 
Монгол Улсын Засгийн газраас коронавируст халдварт цар тахлын урьдчилан төсөөлөх боломжгүй нөхцөл байдалтай уялдуулан хүнсний хангамжийн тогтвортой байдлыг хангах зорилгоор төрөл бүрийн будаа, үүн дотроо цагаан бодоо, гурвалжин будаа, шар будаа зэрэг, ургамлын тос, мал аж ахуйн салбарыг эрсдэлээс хамгаалах өвөлжилт хаваржилтыг хүндрэлгүй давахад зориулагдсан малын тэжээл, тэжээлийн үр, өвс, хүнсний улаан буудай, улаан буудайн үр, тослог ургамал, ургамлын түүхий тосыг 2021 оны 5 дугаар сарын 01-ний өдрийг хүртэлх хугацаанд импортлоход гаалийн албан татвараас чөлөөлөхөөр хуулийн төслийг боловсруулсан байна. 
 
Байнгын хорооны хуралдаанаар төслийг хэлэлцэх үед Улсын Их Хурлын гишүүд асуулт асууж, хариулт авсан бөгөөд Улсын Их Хурлын гишүүн Г.Тэмүүлэн татварын хөнгөлөлт, чөлөөлөлтийн асуудал, хязгаарлагдмал хүрээнд зөвхөн хөдөө аж ахуйн салбарын цөөхөн аж ахуйн нэгжүүдэд үйлчилж байгаад онцгой анхаарах, хүн ам, хүнсний хангамжийг импортоос, хамааралтайгаар бус экспортыг дэмжсэн, өөрсдөө дотооддоо үйлдвэрлэдэг байх, орон нутаг бүр малынхаа үр тэжээлээ өөрсдөө тарьж дотоодынхоо хэрэгцээг хангадаг байх, цаашид эдийн засаг үйлдвэржилтээ дэмжсэн цогц бодлогыг боловсруулж батлуулах нь зүйтэй гэж саналыг гаргасан болно. 
 
Гаалийн албан татвараас чөлөөлөх тухай хуулийн төслийг үзэл баримтлалын хүрээнд дэмжих эсэх асуудлыг Байнгын хорооны хуралдаанд оролцсон гишүүдийн 90.0 хувийн саналаар дэмжиж, чуулганы нэгдсэн хуралдаанд хэлэлцүүлэх нь зүйтэй гэж үзсэн. 
 
Улсын Их Хурлын эрхэм гишүүд ээ, 
 
Гаалийн албан татвараас чөлөөлөх тухай хуулийн төслийн хэлэлцэх эсэх талаарх Төсвийн байнгын хорооны дүгнэлтийг хэлэлцэн шийдвэрлэж өгөхийг та бүхнээс хүсье. 
 
Анхаарал тавьсанд баярлалаа. 
 
Г.Занданшатар: Ажлын хэсгийн гишүүдийн танилцуулъя. 
 
Загджавын Мэндсайхан Хүнс, хөдөө аж ахуй, хөнгөн үйлдвэрийн сайд, Цэндгомбын Болорчулуун Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга, Ванягийн Үнэнбат Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга, Энхбаатарын Цолмонжаргал Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга нар оролцож байна. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд нэрээ бүртгүүлье. 
 
Асуулт асуух нэрс өгөхдөө ZOOM программын бүгдэд харагдах chat хэсэгт асуулт асууна гэж бичиж дараалалд орно. Тухайн үгнээс өөр ямар ч зүйл chat хэсэгт бичихгүйг анхаарна уу. Танхимаас дэлгэцээр нэр авсан. 
 
Танхимд 9 хүнээр тасаллаа. Б.Пүрэвдорж гишүүнээр тасаллаа. Танхимыг. Оператор. ZOOM-ээр 11 хүн асуулт гэж бичүүлсэн байна. Хамгийн сүүлд Сайнхүүгийн Ганбаатар гишүүнээр тасаллаа. Танхимынх танхим дээрээ өгнө үү. 
 
Х.Булгантуяа гишүүн. Үг тусдаа. Одоо бол асуулт. Эхлээд эрхэм гишүүн Жамбалын Ганбаатар. 
 
Ж.Ганбаатар: Баярлалаа. Ерөнхийд нь зарчмын хувьд дэмжиж байгаагаа хэлье. Тийм.
 
Тэгээд 2-хон минут учраас гол санаагаа хэлье. Энэ гааль, НӨАТ-ын татварыг ер нь цаашдаа, ялангуяа НӨАТ-ын татварыг цаашдаа чөлөөлөхдөө анхаарах нэг зүйл байгаа. Би зүгээр хүнсний салбарыг оруулж ирж байгаа учраас хүнсний салбарын асуудал дээр ярья. 
 
Одоо ингээд чөлөөлөгдчихсөн сүү, сүүн бүтээгдэхүүн, гурил, тахианы мах гээд НӨАТ-аас чөлөөлөгддөг зүйлүүд байгаа. Үүнийгээ бид зөвхөн ингээд чөлөөлөөд орхичихдог. Одоо Хүнс, хөдөө аж ахуйн яамныхан НӨАТ-ын тайлан гаргаж үзээгүй учраас ойлгохгүй байх л даа. Татварынхан байсан бол уг нь асуумаар байгаа юм. Үүнийг мөнгө л төлж байгаа бол НӨАТ-ын падан бичиж өгдөг байх ёстой. Иргэдэд, аж ахуйн нэгжид.
 
Одоо энэ чөлөөлчихсөн, өмнө нь чөлөөлчихсөн байгаа компаниуд чинь ийм зүйл бол байхгүй байгаа. Энэ чөлөөлчихсөн компаниудын чинь өмнөөс.  Одоо жижиг, дунд үйлдвэр эрхэлж байгаа хүмүүс, тэр хүмүүст билл өгч байгаа аж ахуйн нэгжүүд өмнөөс нь төлж байгаа шүү. Тэгээд юу ярьж байгааг ойлгож байгаа байх гэж бодож байна. 
 
Би үүнийг бас өмнө нь Сангийн сайдад хэлээд Сангийн сайд бас нэг тийм ойлгомжгүй байдлаар тайлбарлаад өнгөрсөн юм. Тэгэхлээр энэ НӨАТ-өө чөлөөлж байгаа бол тэр НӨАТ-ын паданыг бүх байгууллагуудад бичиж өгөх ёстой гэдэг зарчмаа бариарай. НӨАТ-аас чөлөөлөгдсөн гээд падан бичиж өгөхгүй билл гаргаж өгөхгүй гэдэг байдлаар асуудалд хандаж болохгүй. Би процессын нарийн юм ярьж байгаа шүү. Үүнийг ойлгож цаашдаа. 
 
Ер нь тэгээд яах вэ НӨАТ-аас чөлөөлчихнө, гаалиас чөлөөлчихнө. Их үнэ нь хямдарна, гоё болно гэж байгаа боловч яг хэрэглэгчдийн гар дээр ирэхдээ наадах чинь үнэтэй болох процесс шүү. Яг хэрэглэгчдийн гар дээр ирэхдээ. 
 
НӨАТ-ын паданыг өгдөг…/минут дуусав/
 
Г.Занданшатар: 82 дугаар микрофон. З.Мэндсайхан сайд. 
 
З.Мэндсайхан: Ж.Ганбаатар гишүүний асуултад хариулъя. 
 
Энэ гол нэрийн хүнсний бүтээгдэхүүн. Таны хэлж байгаатай санал нэг байна. Энэ шууд хэрэглэгчийн гар дээр бол одоо жишээлбэл, будаа болон бүх төрлийн будааны бүтээгдэхүүнийг савлаад зарахад үнэ өсөхгүй байх тал дээр анхаарч байгаа. Яг жижиг, дунд үйлдвэрлэл буюу үйлдвэрлэлийн процесст ороод ирэхээр жижиг, дунд үйлдвэрлэлүүд маань НӨАТ-гүй, баримт баримтгүй бүтээгдэхүүн худалдаж аваад түүнийг эцсийн бүтээгдэхүүн болгон гаргахдаа НӨАТ төлж байгаа асуудал байгаа. 
 
Тэгээд энэ талаар таны саналыг хүлээж аваад Сангийн яамтайгаа энэ талаар бас санал солилцож хамтарч ажиллая. 
 
Г.Занданшатар: Ж.Ганбаатар гишүүн тодруулъя. 1 минут. Жамбалын Ганбаатар гишүүн. 
 
Ж.Ганбаатар: Санал хэлье. Ер нь НӨАТ-аас чөлөөлөгдөж байгаа асуудлууд дээр чөлөөлж байгаа бол төр буцаагаад тэр компанитайгаа өөрөө л харьцах ёстой байхгүй юу. Буцаагаад аж ахуйн нэгжүүд дээр нь тэр чөлөөлөгдсөн байгууллагын одоо тэр ачааг бусад аж ахуйн нэгжүүд дээр үүрүүлдэг ийм процессоо л болих хэрэгтэй. 
 
Төр өөрөө чөлөөлж байгаа юм бол тэр хариуцлагаа өөр дээрээ авах ёстой байхгүй юу. Тэр чөлөөлсөн байгууллага өөрөө НӨАТ-ын паданаа бусад байгууллагуудад, иргэдэд бичиж өгдөг байх ёстой. Буцаагаад тэр Татварын ерөнхий газар гэдэг юм уу, тэр Сангийн яамтайгаа тайлангаа хийхдээ л учраа олчихно биз дээ. 
 
Үүнийг цаашдаа мөрдлөг болгохгүй бол наадах чинь бүр хавтгайран шүү. Ингэж сануулж хэлье. Баярлалаа. 
 
Г.Занданшатар: Цахим нэрсийг. Цэрэнпилийн Даваасүрэн гишүүн. Батсүхийн Саранчимэг гишүүн. Ц.Даваасүрэн гишүүн алга байна. 
 
Танхим цахим хоёр ээлжилж явдаг юм. Дэг нь. Тийм. Б.Саранчимэг гишүүн микрофоноо асаагаарай. 
 
Б.Саранчимэг: Одоо байна уу, одоо сонсогдож байна уу? 
 
Г.Занданшатар: Одоо сонсож байна. 
 
Б.Саранчимэг: За сайн байцгаана уу? Та бүхэнд энэ өдрийн мэндийг хүргэе. 
 
Тэгэхээр өнөөдрийн зарим төрлийн барааг гаалийн болон нэмэгдсэн өртгийн албан татвараас чөлөөлөх асуудлыг хэлэлцэж байна. Тэгэхээр энэ асуудлыг дэмжиж байгаа. 
 
Эдгээр барааны гааль болоод НӨАТ-ын албан татвараас чөлөөлж байгааг нь 2021 оны төсвийн орлогоос хасаж тооцсон байгаа юу? 
 
Өмнөх жилүүдийн орлоготой харьцуулахад энэ чөлөөлөгдөж байгаа татвар хэдий хэмжээний болж байгаа вэ? Энэ тал дээр нэг тодруулга өгөөч? 
 
Бас нэг асуулт бол статистикийн мэдээгээр 11 сарын 16-наас хойш, энэ хөл хорио тогтоосноос хойш одоо жишээ нь гэхэд цөцгийн тос, ургамлын тос, үнэ нэмэгдсэн гэж байгаа. 
 
Тэгэхээр энэ хууль батлагдсанаараа энэ татвараас чөлөөлөхөд ургамлын тосны үнэ нь одоо жишээ нь энэ нэр төрлийн бараанууд нь нэмэгдэхгүй гэсэн ийм баталгаа болж чадаж байгаа юу? 
 
Энэ татвар чөлөөлж байгаатай холбогдуулж бас нэг тодруулж асуух зүйл бол энэ Засгийн газар, Сангийн сайдаар ахлуулсан КОВИД-ын эсрэг вакцин худалдаж авах ажлын хэсэг байгуулсан байгаа. Тэгээд мэдээж Дэлхийн эрүүл мэндийн байгууллагаас зөвшөөрөгдсөн, баталгаажсан ийм вакцин авна гэж ойлгож байгаа. 
 
Тэгэхээр вакцин худалдаж авахаар бол энэ гааль болоод НӨАТ-ын татвараас чөлөөлөх үү? Хэрвээ чөлөөлөх бол энэ хуулийн төслийг нь одоо эцсийн тохиролцоо хийсний дараа оруулж ирэх үү, хэзээ оруулж ирэхээр ингэж тооцож байгаа вэ? За баярлалаа. 
 
Г.Занданшатар: Загджавын Мэндсайхан сайд. 82. 
 
З.Мэндсайхан: Б.Саранчимэг гишүүний асуултад хариулъя. 
 
Өнгөрсөн жилийн гол нэрийн хүнсний бүтээгдэхүүний НӨАТ, гаалийн татвараас 16 тэрбум төгрөг НӨАТ-аас, 7 тэрбум төгрөг гаалиас чөлөөлөгдсөн байгаа. 
 
Энэ жилийн тооцооллоор бид 46.0 тэрбум төгрөг гэж урьдчилсан байдлаар гаргаж ирсэн байгаа. Баярлалаа. 
 
Г.Занданшатар: Болчихсон уу? Өөр нэмж тодруулах юм бий юу? 
 
Төрсөн өдөр нь энэ долоо хоногт тохиосон Улсын Их Хурлын гишүүддээ мэндчилгээ дэвшүүлье. 
 
11 дүгээр сарын 24-нд Улсын Их Хурлын гишүүн Чинбатын Ундрам мэндэлжээ. 
 
11 дүгээр сарын 24-нд мөн өдөр Улсын Их Хурлын гишүүн Бадарчийн Жаргалмаа төржээ. 
 
Улсын Их Хурлын гишүүдийнхээ нэрийн өмнөөс Чинбатын Ундрам, Бадарчийн Жаргалмаа нартаа төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе. 
 
Цахим мэндчилгээ Та бүхэндээ дэвшүүлж байна. Ч.Ундрам гишүүн оролцож байна. Толгой дохиж байна. Б.Жаргалмаа гишүүн энд байна. 
 
Дараагийн асуулт. Болдын Жавхлан гишүүн асуулт асууна. 
 
Б.Жавхлан: З.Мэндсайхан сайд хоёр татвараа нийлүүлээд тайлбар, танилцуулгаа хийх шиг боллоо. Тийм ээ. 
 
Сая Ж.Ганбаатар гишүүний асуусан асуулт их чухал асуулт юм байгаа юм. Тэгээд хариулт нэг л жаахан бүдэг явчихлаа даа. Энэ Сангийн яамныхан байхгүй юу? Ажлын хэсэгт Сангийн яамныхан байхгүй юм уу? Хаана байгаа юм? Цахимаар байгаа юу? 
 
Тэгвэл Сангийн яамныхнаас асуумаар байна. Сангийн яамны орлогын газар, хэлтсийнхэн байвал хариулаарай. 
 
Одоо энэ гааль, НӨАТ хоёр чинь зөвхөн яг гааль дээр авдаг гаалийн татвар, НӨАТ нь ингээд чөлөөлөгдчих юм байна. Өөрөөр хэлбэл зөвхөн импортлогч дээр энэ бараа, бүтээгдэхүүнүүдийг оруулж ирж байгаад зөвхөн импортлогчид дээр ийм хөнгөлөлт явна. 
 
Тэгээд дотооддоо жижиглэн борлуулалтууд дээр дотоодын ийм борлуулалтууд дээр явдаг НӨАТ-ууд чинь явж таарна. Тэгэхээр уг нь энэ хууль дээр чинь гаалийн татвар, тэгээд нэмэгдсэн өртгийн албан татвараас гээд ингээд хэлчихсэн байж байдаг. Нэмэгдсэн өртгийн албан татвараас дотооддоо ч ингээд чөлөөлөгдөхөөр ингэж ойлгогдоод байна шүү дээ. Тийм хүлээлт үүсчхэж байгаа юм. 
 
Тэгэхээр үүнийг Сангийн яамныхан болон танай яамныхан дотооддоо яаж зохицуулалт хийх гэж байгаа юм бэ? Дотооддоо ер нь чөлөөлөх юм уу, чөлөөлөхгүй юм уу? Энэ дээр нэг маш тодорхой хариулт өгөөч. 
 
Дээрээс нь сая Б.Саранчимэг гишүүний асуултад бараг дурдагдчихлаа даа. Ийм хэмжээний хөнгөлөлтүүдийг үзүүлснээр яг эцсийн хэрэглэгчид дээр одоо энэ жагсаалтад орсон бараа бүтээгдэхүүнүүд чинь яг хэдэн хувиар үнэ нь хямдарч очих вэ? Нэг ийм хоёр асуултад хариулж өгөөч. 
 
Г.Занданшатар: Цахимаар оролцож байгаа Сангийн яамны.  Ч.Хүрэлбаатар сайд цахимаар оролцож байна. Чимэдийн Хүрэлбаатар сайд бэлдэж байгаарай. 
 
Ч.Хүрэлбаатар: Байна уу? 
 
Г.Занданшатар: Байна. Сонсож байна. Ч.Хүрэлбаатар сайд. 
 
Ч.Хүрэлбаатар: Би Ж.Ганбаатар гишүүн, Б.Жавхлан гишүүний асуултад. Дараа нь Б.Саранчимэг гишүүний асуултад хариулъя. 
 
Импортлогчдыг татвараас чөлөөлөөгүй. Одоо өргөн барьчихсан байгаа Нэмэгдсэн өртгийн албан татвараас чөлөөлөх тухай хуулийн 1 дүгээр зүйл дотор Монгол Улсын нутаг дэвсгэрт боловсруулсан ургамлын тос, дотооддоо борлуулсан өвс, бүх төрлийн малын тэжээл, бүх төрлийн хүнсний будаа. Хаалтанд цагаан будаа, гурвалжин будаа, шар будаа болон бусдыг нэмэгдсэн өртгийн албан татвараас тус тус чөлөөлсүгэй гэж заасан байгаа. 
 
Тэгэхээр саяын яг энэ дээр дурдагдсан бараанууд бол дотооддоо борлуулахад НӨАТ-аас чөлөөлөгдсөн учраас, ингэж босоогоороо чөлөөлөгдсөн байгаа учраас саяын Ж.Ганбаатар гишүүний хэлдэг урдаас нь төлдөг ийм хүндрэл үүсэхгүй гэдгийг би хэлье. 
 
Хоёр дахь асуулт нь Б.Саранчимэг гишүүн вакциныг яах вэ гэдэг асуудлаар импортын татвар, бусад татвараас чөлөөлөгдөх тухай асуудал бас ярьсан. 
 
Тэгэхээр эдгээр татваруудыг чөлөөлөх тухай асуудал Улсын Их Хурал шийдсэн байгаа юм. 2020 оны 4 дүгээр 09-нд Улсын Их Хурал шийдээд холбогдох чөлөөлөх хуулийг нь батлаад өгсөн. 
 
Энэ хууль бол 2021 оны 12 дугаар сарын 31-нийг дуустал хэрэгжиж байгаа. Түүн дотор коронагийн эсрэг хэрэглэх вакциныг бас оруулаад өгсөн байгаа юм гэдгийг хэлье. 
 
Нийтдээ 39.0 тэрбум төгрөгийн орлого энэ дээрээс буурахаар байгаа. Яагаад вэ гэхээр бид төсвийг өргөн мэдүүлж байх үед энэ дотоодод коронавирусын тохиолдол гараагүй байсан гэдгийг бас хэлье. Тийм учраас хамт өргөн мэдүүлээгүй. 
 
Г.Занданшатар: Эцсийн хэрэглэгчдээ яаж очих вэ гэж Б.Жавхлан гишүүн асуусан. Тодруулж байна. 
 
Ч.Хүрэлбаатар: Яг саяын эцсийн хэрэглэгч гэдэг нь дотоодын НӨАТ-аас чөлөөлсөн гэж сая миний уншсан байж байгаа. Тэр чинь юу гэсэн үг вэ гэхээр ингээд босоогоор нь саяын нэр дурдагдсан бараануудын НӨАТ-ыг чөлөөлсөн гэсэн үг. Босоогоор нь. 
 
Тийм учраас одоо өмнөөс төлөх, хэн нэгэн хүн НӨАТ төлөхгүй учраас тэр чигтээ босоогоороо НӨАТ-аас чөлөөлөгдөж байна гэсэн үг. Хэн нэгэн аж ахуйн нэгж урдаас нь төлөгдөх тухай асуудал байхгүй. 
 
Тухайлбал, зөвхөн НӨАТ, импортын татварыг чөлөөлөөд одоо юу байдаг юм гар утас гэж бодоход НӨАТ, импортын татварыг төлүүлчихөөд дотооддоо чөлөөлөхгүй бол борлуулж байгаа хүн нь энэ импортлогчийн НӨАТ-ыг өмнөөс нь төлдөг. 
 
Тэгэхээр саяын тохиолдол дээр дотоодод борлуулсныг нь чөлөөлсөн учраас босоогоор нь. Өөрөөр хэлбэл босоогоор нь чөлөөлсөн учраас энэ нь авагдахгүй юм. Энэ хэмжээгээрээ эдгээр бараануудын үнэ өсөхгүй байх ийм бүрэн боломжийг хангаж өгч байгаа. 
 
Г.Занданшатар: Ж.Ганбаатар дарга суугаарай. Наадах чинь эцсийн хэрэглэгч хүртэл чөлөөлж байгаа юм байна шүү. Шат дамжлага болгондоо гэсэн үг шүү. 
 

Тэр чинь чөлөөлж байгаа хувиараа, 10 хувиараа л хямдарч очно биз дээ. Тийм ээ. Тоо хэлээч гэнэ ээ. Ч.Хүрэлбаатар сайд аа. Хэдэн хувиар хямдарч очих вэ? 
 
Ч.Хүрэлбаатар: Одоо ингээд НӨАТ, бараатайгаа орж ирэхэд 10.0 хувиараа орж ирж байгаа шүү дээ. 10.0 хувь төлөгдөөд орж ирж байгаа. 
 
Тэгэхээр бид энэ бүгдийг нь аваад хаячхаж байна шүү дээ. Гэхдээ бас эрэлтээсээ шалтгаална шүү дээ. Бараа, бүтээгдэхүүнүүд. Яг цэвэр цаасан дээр бодоод хийгдэхгүй. Эрэлтээсээ. Хүмүүсийн хүлээлтээсээ хамаарна. Ханшаасаа хамаарна. Тийм учраас одоо би яг тэдэн төгрөгөөр буурна гэж хэлэхгүй. Харин үнэ өсгөхгүй байх боломжийг нь Засгийн газар, Улсын Их Хурал хангаж өгч байна. 
 
Дээр нь нөөцийг бүрдүүлэхийг нэмэгдүүлж өгч байна гэж бид ойлгож болно. 
 
Г.Занданшатар: Баярлалаа. Цахимын нэр бичээд өг гэсэн яасан бэ? Одоо цахимаар. Ц.Даваасүрэн гишүүн. 
 
Ц.Даваасүрэн: Одоо сонсогдож байна уу? 
 
Г.Занданшатар: Сонсож байна. 
 
Ц.Даваасүрэн: Баярлалаа. Сая бараг миний асуултыг асуучихлаа. Энэ цахимаар явж байхад анхаарахгүй бол. Санал хураалтынх болохгүй байгаад байна. 
 
Түрүүн би санал хураалтад зөндөө л оролдлоо. Болсонгүй. Эсрэг гарчхаад байна. Тэгэхээр энэ одоо төрийн шийдвэр гаргаж байгаа юм нь дээр бас гишүүд ингэж оролцож болохгүй гэдгийг манай Тамгын газрынхан анхаарахгүй бол. Их Хурлаа хэдүүлээ хариуцлагатай явуулах шаардлагатай байна гэж хэлье. 
 
Би нэг зүйл асуух гэсэн. Бараг асуух шиг боллоо. Дотоодын НӨАТ-ын асуудлыг нь яах юм бэ гэж ингэж асуух гэж байсан. Сая Ч.Хүрэлбаатар сайдын ярианаас чөлөөлөгдөөд явах юм байна гэж ингэж ойлголоо. Тэгж байж наадах чинь тэр 5 хувийн хөнгөлөлтийн асуудал яг одоо энэ НӨАТ төлөгч нар дээр бодитой болох байх гэдгийг. 
 
Тэгэхдээ энэ тогтоолын төслийг би дэмжиж байгаа. Мэдээж хүнсний хангамжид сайнаар нөлөөлнө. Гэхдээ бид бас нэг зүйлийг анхаарах хэрэгтэй байна. 
 
Энэ хэдийгээр хүнсний хангамж сайжирлаа ч гэлээ гэсэн худалдаж авч чадахгүй болчихсон ийм иргэд бий болж эхэлж байгааг жаахан анхаарахгүй бол. Ялангуяа өдрийн орлогоороо амьдарч байгаа жижиг, дунд үйлдвэр эрхэлж байгаа үйлчилгээний салбарынхан бол маш хүнд нөхцөл байдал үүссэн байна. Гэр хорооллууд дээр бол түлээ түлшээ авч чадахгүй байна. 
 
Манайхан болохоор хүүхдийн мөнгө өгсөн. Болно шүү дээ гэж зарим нь дуугарч байгаа байна лээ. Тийм биш ээ. Хүүхдийн мөнгөө авлаа ч, өмнө нь өдрийнхөө орлогыг оллоо ч амьдрал нь хүрэлцдэггүй өчнөөн олон өрхүүд байгаа. 
 
Тийм учраас бас энэ сая хэлэлцэхгүй өнгөрчихсөн байгаа тэр төсвийн төсөв батлагдсантай холбогдуулж тогтоолын төсөл энэ тэр дээр бид нар жаахан энэ жижиг, дунд үйлдвэрлэлүүд, иргэд үүсээд байгаа хүндрэлийн асуудал энэ тэр КОВИД-той холбогдуулж авах ийм шаардлага бол бас үүсэж магадгүй гэдгийг хэлье гэж бодож байгаа юм. 
 
Яагаад гэвэл бид чинь одоо ингээд нэг буруу жишиг бидэнд байдаг юм байна шүү дээ. Эрүүл мэндийнхэн ч байна, иргэдэд ч байна. Энэ чинь одоо хүнд онош, айдаст автуулсан онош тавивал иргэн нь сайн эмч гэж үздэг. Зүгээр чи ингээд дархлаагаа сайжруул…/минут дуусав/
 
Г.Занданшатар: Хугацаа дууссан байна. Ц.Даваасүрэн гишүүн нэхэмжлэл тодруулах уу? Ц.Даваасүрэн гишүүнд нэмэлт 1 минут. 
 
Ц.Даваасүрэн: Тэгэхээр би юу гэж хэлэх гээд байна вэ гэвэл энэ нэг хөл хорооныхоо асуудлыг бас нэг жаахан яг тодорхой тэр өвчин хүнд тусах улсууд дээрээ хөнгөн болгоод. Одоо тэд нартаа анхааруулаад, тэд нарыгаа хамгаалаад ингээд бусад бизнесийнхээ үйл ажиллагааг жаахан хэвийн болгох, амьдралаа хэвийн болгох юм руу явахгүй бол бид хэдийгээр ийм татварын хөнгөлөлтүүд гаргалаа ч гэлээ гэсэн цаана ч худалдаж авч чадахгүй ийм улсууд бий болж байна гэдгийг Их Хурал бид анхаарах ёстой. 
 
Энэ чинь одоо ингээд нөгөө зайнаас ингээд байхаар чинь өөр ингэж хэлэхээс өөр арга зам олдохгүй юм байна шүү дээ. 
 
Тийм учраас цаашдаа бид энэ төр, Их Хурлын анхаарах ёстой юм бол энэ олон улсын жишгүүдийг хараад, энэ улс орнуудын оновчтой авч байгаа арга хэмжээнүүдийг хараад энэ нэг иргэдийнхээ амьдралыг харахгүй бол одоо бас болохгүй нь ээ. Зүгээр хүнсний хангамжийн асуудал яриад сууж болохгүй. Орлогын асуудлыг ярих хэрэгтэй байна шүү гэдгийг би хэлэх гэсэн юм.  Баярлалаа. 
 
Г.Занданшатар: Үндсэндээ санал хэлчихлээ дээ. Тийм ээ. Ц.Даваасүрэн гишүүн ээ. 
 
Дараагийн гишүүн. Ц.Туваан гишүүн. 
 
Ц.Туваан: Энэ асуудлыг дэмжиж байгаа. Тэгээд энэ хугацаа нь ямар хугацаатай тавьчихсан бэ? Үүнийг тодруулж өгөөрэй. 
 
Ингээд төрд Улсын Их Хурлын зүгээс хөдөө аж ахуйн салбарт оруулж ирж байгаа энэ асуудлуудыг ерөнхийдөө дэмжээд яваад байгаа. 
 
Тэгэхээр энэ дэмжиж байгаа асуудлуудаа бүгдийг нь яг одоо анхан шатандаа компаниудаа, иргэддээ хүртэл нь асуудлуудаа хэрэгжүүлэх тал дээр бас энэ яамны зарим ажлууд доголдож байгаа ийм байдал гараад байна. Тэгэхээр энэ шийдэж өгсөн асуудлыг бүрэн ашиглаарай гэдэг ийм зүйлийг хэлье. 
 
Тодорхой хэдэн асуудал байна. Хөдөө орон нутгаас энэ тариаланчид маш их хэмжээтэй утасдаж ярьж байна. Яагаад гэхлээр 150 тэрбум төгрөгийн 3 хувийн хүүгийн хөнгөлөлттэй зээл өгөхөөр ярьсан. Тэгээд бүх шаардлагаа хангаад ингээд өгчихөөр хөрөнгө оруулалт нь Хөгжлийн банкнаас орж ирэхгүй байна гэдэг шалтгаанаар авч чадахгүй байна гэдэг ийм зүйлийг яриад байгаа. Тэгэхээр энэ дээр тодорхой хариулт өгөөч ээ. 
 
Энэ жил бас цаг агаар эхлээд таатай юм шиг байж байгаад сүүл рүүгээ бороо их ороод. Сүүлдээ подгон гүйгээд, болц оройтоод ингээд цас, бороо гээд ингээд явчихсан. Ургацын баланс эцэслэж гарсан уу? Үүнийг улаан буудай, тосны ургамал, тэгээд хүнсний ногоонууд дээр яг тодорхой тоогоор хэлж өгөөч ээ. Хэдэн хувьтай гэж гарсан бэ гэдгийг бас тодруулж асууя. Энэ дээр бас энэ импортын тэгж байгаа асуудал ч гэсэн үүнтэй бас холбоотой байгаа. 
 
Дээрээс нь өвөлжилт. Сая ингээд асуудлууд яригдаж байгаа. Тийм ээ. Тодорхой дөрөв, таван аймаг дээр зуншлага байхгүй. Зуншлага хэцүүдсэн байгаа. Тэгээд дээрээс нь энэ…/минут дуусав/
 
Г.Занданшатар: Ц.Туваан гишүүн нэмэлт 1 минут. 
 
Ц.Туваан: Тэгээд дээрээс нь энэ өвсний үнэ урьд хожид үзэгдээгүйгээр өндөр болсон. Одоо нэг боодол өвсний үнэ тэнгэрт хадсан. 
 
Сая сүүлийн хоногуудад орж байгаа энэ цас чинь энэ цагаан морь хониндоо дараалаад хоёулаа цастай байлаа. Зарим аймгууд нэлээн зузаан цастай болчихлоо. Ингэхээр ер нь энэ мал аж ахуй нэлээн хүндрэх нь тодорхой болчихлоо. 
 
Тэгэхээр энэ дээр урьдчилан авах арга хэмжээнүүдээ бэлэн болгож байгаа юу? Саяын энэ онцгой байдал шиг ингээд 10 сар байлгачихаад яг асуудал тулаад ирэхээр ийм бужигнасан байдалтай болох вий гэж ингэж санаа зовж байна. 
 
Тэгэхээр өвс, тэжээл дээр гадаадын импорт ямар байдлаар төлөвлөж байгаа вэ? Тэгээд энэ тэжээлийн хэвэг чинь дотооддоо маш өндөр үнэтэй болчхоод байна шүү дээ. Одоо малчид авах гэхээр бүр 20 мянга дөхөөд байна гэж байна. Энэ асуудал дээр салбарын яам яг ямар зохицуулалт хийж байгаа вэ? Үйлдвэрүүд бол нөөцөд авч байгаа гэдэг ийм тайлбарууд өгөөд байгаа. Энэ дээр тодорхой хариулт авъя. 
 
Г.Занданшатар: 82. З.Мэндсайхан сайд асуултад хариулъя. Ургацын баланс. 
 
З.Мэндсайхан: Ц.Туваан гишүүний асуултад хариулъя. Хуулийн хэрэгжилтийг бид батлагдсан өдрөөс ирэх 2021 оны 5 сарын 01-ний өдрөөр гэж үзэж байгаа. Төслөө өргөн барьсан байгаа. 
 
Тариаланчдад олгосон 150 тэрбум төгрөгийн зээлийн эх үүсвэрийг шийдсэн байгаа. Эндээс 280 гаруй аж ахуйн нэгж 54.0 тэрбум төгрөгийн зээлийг авсан байгаа. 
 
Тэр Хөгжлийн банк дээрээс мөнгө сааж байгаа асуудал байхгүй. Арилжааны банк зээлээ судлаад тэнцсэн аж ахуйн нэгжийн ирүүлж байгаа. Гүйцэтгэлээрээ энэ зээл гараад явж байгаа. 
 
Өвөлжилт, хаваржилттай холбоотойгоор бид энэ хуулийн үзэл баримтлалаар бид бүх төрлийн мал болон амьтны тэжээлийг гаалийн болон НӨАТ-ын татварыг чөлөөлөх энэ төслийг энэ хуулиар оруулж ирж байгаа. Үүгээр бид ерөнхийдөө өвөлжилтийн бэлтгэл ажлыг хангахад импортоор 80 гаруй мянган тонн тэжээл авах юм гэж тооцоолол гаргасан байгаа. Дотоодын үйлдвэрлэлээс 60 гарч байгаа. 
 
Одоогийн нөгөө эрэлт их өндөр байгаатай холбоотой үйлдвэрлэл дээр үнэ өссөн байгаа. Тэгээд энэ импортын тэглэсэн энэ хууль гараад ирэх юм бол бид бас үнийн өсөлтөд зохицуулалт хийгээд явах боломжтой байгаа гэж харж байгаа. 
 
Ургацын балансаар нийтдээ 428.9 мянган тонн үр тариа авсан. Үүнээсээ 408.1 тонн улаан буудай, 240.5 мянган тонн төмс, 113.5 мянган тонн хүнсний ногоо, 21.2 мянган тонн тосны ургамал, 169.4 мянган тонн тэжээлийн ургамал тус тус хураан авч гурилын үйлдвэрлэлд 238.6 мянган тонн буудай нийлүүлсэн байгаа. Баярлалаа. 
 
Г.Занданшатар: З.Мэндсайхан сайд 82. 
 
З.Мэндсайхан: Хүнсний улаан буудай бол 64 мянган тонн дутаж байгаа. Үүнийг бид Засгийн газраар хэлэлцээд 150 мянган тонн үр тариа оруулж ирэх квотыг хэлэлцэн баталж Хөгжлийн банк дээр 100 тэрбум төгрөгийн зээлийн эх үүсвэрийг шийдвэрлэсэн байгаа. Одоо энэ ажил хэрэгжээд явж байна. 
 
Энэ хүнсний аюулгүйн хангамж, нөөцийг бүрдүүлэхтэй холбоотой хариу арга хэмжээний төлөвлөгөөнд одоо яг энэ КОВИД-ын нөхцөл байдлын үед 3 сарын нөөц байх ёстой гэсэн ийм заалттай. Тэгээд энэний дагуу бид нөөцөө хангах үүднээс оруулж ирсэн. 
 
Бид өөрсдөө оруулж ирэхгүй шүү дээ. Гааль нь 5, НӨАТ 10. Тийм ээ. Нийтдээ 16.5. Давхардаад авахаараа. 
 
Г.Занданшатар: 16.5. Тэр хүнсний улаан буудайд тэнцэхгүй байгаа улаан буудайг тэжээлийн зориулалтаар хүндэрсэн аймгууд дээр тарьж ургуулаад 1 килограммыг нь 5 килограмм болгоод байгаа нэг тийм шинэ технологи хэрэгжээд байгаа шүү дээ. Тэжээлийн зориулалтаар. Тэр энэ тэрд  бас зарцуулах онцгой байдлыг нь сайн борлуулах гээд бас олон талт арга хэмжээ авч хэрэгжүүлэх хэрэгтэй байна. 
 
Бас тэр гадагшаа экспортод гаргахаа хориглочихсон гэдгээ бас хэлэх нь зүйтэй байх. Одоо Содномын Чинзориг гишүүн. Эрхэм гишүүн Содномын Чинзориг цахимаар асуулт асууна. 
 
С.Чинзориг: Болж байна уу? Дарга. 
 
Г.Занданшатар: Содномын Чинзориг. Ж.Чинбүрэн биш. С.Чинзориг. 
 
С.Чинзориг: Ойлголт ерөнхийдөө авлаа даа. Ч.Хүрэлбаатар сайд.  Дотоодын борлуулагчид адилхан НӨАТ-аас чөлөөлөгдөх юм байна гэсэн ийм ойлголт авлаа. Ийм чиглэлээр энэ хууль гарахаар байгаа бол энэ хуулийг дэмжиж байна. 
 
Хоёр дахь асуудал нь, энэ жил өвөлжилт нэлээн хүндрэх нь ээ. Өвөрхангай аймгаас маш олон мянган малчид гаднын аймагт отроор явж байгаа. Тэгээд Хөдөө аж ахуйн сайтаас энэ оторчдыг хөөж туухгүй байх талаар тодорхой арга хэмжээ аваач ээ гэдэг асуудлыг нь намаржин ярьж байгаа. 
 
Тэгээд эхний ээлжид зөвхөн отрын бүс нутагт өвөлжиж байгаа оторчдыг хөөж туухгүй бай гэсэн шийдвэр гаргасан. Энэ бас жаахан өрөөсгөл болсон байна гэсэн. Энэ шүүмжлэл, саналыг маань хүлээж авч нийт нутагт…/минут дуусав/
 
Г.Занданшатар: Отрын бүс нутгийн асуудлаар С.Чинзориг гишүүн асууж байна. 
 
С.Чинзориг: Хоёр асуулт байна. Нэг дэх асуудал нь цаг хүндрэхээр л одоо дандаа ингээд нэг өвс, тэжээл ярих юм. З.Мэндсайхан сайд аа. 
 
Ер нь цаашдаа бүс нутагтаа, орон нутагтаа өвс, тэжээлийг бэлддэг байх талаар танай яам ямар дорвитой арга хэмжээ авах вэ? Энэ жил өвөлжилт хүндрэхтэй холбоотойгоор Өвөрхангай, Баянхонгор, Дундговь, Говь-Алтай аймгуудаас 40 мянган тонн мах үйлдвэрлэх ийм чиглэл гаргасан. Энэ мах бэлтгэл маань ямар үр дүнтэй байна вэ гэдэг талаар энэ хоёр асуудал дээр товч хариулт авъя. 
 
Г.Занданшатар: З.Мэндсайхан сайд. 82. 
 
З.Мэндсайхан: С.Чинзориг гишүүний асуултад хариулъя. 
 
Засгийн газрын тэмдэглэл бол отроор явж байгаа бүх малчдад хамааралтай хөөж туухгүй байх. Тэгээд ирэх 4 сарын 01-ний дотор тухайн отроор очсон газраасаа гарах гэсэн утгатай гарсан. Отрын бүсээр гэж гараагүй. 
 
Өвс, тэжээлийн хувьд бид энэ хуулийн төслөөрөө бүх төрлийн тэжээлийн үрийг чөлөөлж өгч байгаа. Ер нь бид таримал ургамлыг дэмжихгүй бол улаан буудайн тариалалтад бас сөргөөр нөлөөлөх ийм төлөв байдал харагдсан. 
 
Энэ жил улаан буудайг хураагаад, боловсруулаад, ангилаад ингээд гурилын үйлдвэрлэлд өгөхөд зах зээл дээр 700 орчим мянга байдаг. Үүнийг зүгээр шууд хадаад пресслээд зарахад 1 га-гаас сая 500 мянган төгрөгийн ашиг олж байсан. 
 
Тэгэхээр бид улаан буудайн үйлдвэрлэл, хүнсний аюулгүй байдлаа хангахын тулд өвс, тэжээлийн үр бүх төрлийн таримлыг дэмжиж ажиллах ёстой гэж үзээд эндээс бид энэ хуулийн төслөөр бүх төрлийн тэжээлийн үүрийг чөлөөлж өгч байгаа. 
 
Тэр өвөлжилт хүндэрч болзошгүй аймгуудаар явж байгаа мах бэлтгэлийн ажил 40 мянган тонныг тухайн 6 аймгаас бэлтгэх ёстой. Одоогийн байдлаар өгсөн гэрээ хийсэн компаниудын мэдээллээр хамгийн сүүлийн байдлаар 16 мянган тонныг бэлдээд явж байна. Бэлтгэл явагдаж байна гэж хариу өгсөн байгаа. Баярлалаа.
 
Г.Занданшатар: Одоо эрхэм гишүүн Лувсанцэрэнгийн Энх-Амгалан. 
 
Л.Энх-Амгалан: З.Мэндсайхан сайд аа. Бид нарын өнөөдрийн энэ баталж байгаа хуулийн гол үр дүн бол ард түмэнд л хүрэх ёстой. Ард түмэнд хүрэх ёстой. 
 
Тэгэхээр ард түмний гар дээр энэ гурил будаа, цагаан будаа, энэ ургамлын тос чинь яг ямар үнээр хүрэх вэ л гэдэг нь чухал байхгүй юу. 
 
Тэгэхээр бид улсын төсвийнхөө орлогоос 39.0 тэрбум төгрөгийн орлого хасаад энэ компанитай нөхдүүдэд хөнгөлөлт өгч байгаа юм. Сая би танаас асуусан. 40, 50 компани энэ хөнгөлөлтөд хамрагдах болов уу гэсэн нэг тоо хэлж байх шиг байна. 
 
Бид нарт нэг гашуун туршлага бий. Одоо ингээд яг энэ бид нарын энэ хөнгөлөлтөөр чинь нийт 16.5 хувийн хөнгөлөлт өгч байгаа байхгүй юу. 16.5 хувийн хөнгөлөлт. Одоогийн зарж байгаа үнээс хамгийн багадаа 16 хувиар бага үнээр л иргэдийн гар дээр бараа, бүтээгдэхүүнүүд очих ёстой. 
 
Гэтэл энэ компаниуд маань хөнгөлүүлж авчхаад тэгээд үнээ буулгадаггүй байхгүй юу. Үнээ буулгадаггүй. Бид одоо бензин шатахууныг мэдэж байгаа биз дээ. Дэлхийн зах зээл дээр хүртэл үнэ нь буучхаад байхад Монголын зах зээл дээр бензин шатахууныхаа үнийг бууруулдаггүй шүү дээ . 
 
Яг түүнтэй адилхнаар энэ нөхдүүд дээр хэрэв үнэхээр энэ татварын хөнгөлөлт өгч байгаа бол та наад яаман дээрээ дуудаж авчир. Ам өчгийг нь ав.  Тэгэхгүй бол ингээд энэ татварын хөнгөлөлтүүд авчхаад ингээд үнээ хөнгөлдөггүй ийм нөхдүүд зөндөө байж байгаа шүү дээ. Гар бариад бугуй барьдаг. Одоо сая тэгээд хар л даа. Наад энэ банкныхаа зээлийн хөнгөлөлтүүдийг хар л даа. 
 
Бид өчнөөн тогтоол баталж өгөөд, өчнөөн чиглэл өгөөд байдаг. Гэтэл 12 банк өнөөдөр 12 янзын нөхцөл ярьж байна шүү дээ. Түүнтэй адилхнаар та одоо наад энэ хөнгөлөлт авах гэж байгаа энэ 40, 50 компани байгаа юм бол наад нөхдүүдээ дуудаж ирж тодорхой хэлцэл хий. Тэгж байж энэ хөнгөлөлтөд нь хамруулахгүй бол наад нөхдүүд чинь үнээ бууруулахгүй шүү. Үнийг бууруулахгүй. Тэгээд л энэ хөнгөлөлтүүд чинь наад нөхдүүдийн чинь хармаа руу л орно гэсэн үг. 
 
Уг нь бид ард түмнийхээ хармаанаас арай жаахан…/минут дуусав/
 
Г.Занданшатар: З.Мэндсайхан сайд. 
 
З.Мэндсайхан: Л.Энх-Амгалан гишүүний асуултад хариулъя.
 
Энэ хөнгөлөлт нь нийтдээ 70, 80 орчим компани хамрагдах юм байна. Тэгэхээр өмнө нь яам дээр яг энэ асуудлаар бодлогын гэрээ байгуулаад явж байсан туршлага байгаа юм байна. Тэгэхээр энэ дээр таны саналыг хүлээж аваад энэ чиглэл дээр бид үнэ өсгөхгүй байх. Гол нь хүнсний нөөц бүрдүүлэх талд нь илүү түлхэж ингэж шахаж ажиллая. 
 
Г.Занданшатар: Болчихсон уу? Одоо Н.Ганибал гишүүн. Эрхэм гишүүн Н.Ганибал. 
 
Н.Ганибал: Өнөөдрийн энэ асуудал мэдээж чухал асуудал. Тэгэхээр бидэнд гарч байгаа хамгийн том алдаанууд бас байгаад байна. 
 
Өнөөдөр бид импортоор орж ирж байгаа бараа, бүтээгдэхүүн дээрээ тодорхой хэмжээнд хөнгөлөлт болон тодорхой хэмжээнд бодлогын асуудлуудыг шийдэж чадаж байна. 
 
Харамсалтай нь өнөөдөр Монгол Улсын хэмжээнд бэлэн бүтээгдэхүүн болох махныхаа нийлүүлэлтийн асуудал дээр бид өнөөдөр хүртэл бодит арга хэмжээ авч чадахгүй, малчид маань мал махаа борлуулах ийм чадамжгүй байна. Одоо энэ дэд бүтэц, Улаанбаатарт оруулж ирэх асуудал дээр өнөөдөр хүртэл чигээ олохгүй яваад байна. Энэ асуудлаа яаралтай шийдэх хэрэгтэй байна. 
 
Ер нь муу эр дайнд хөөрнө гэж тэр нэг Шударга өрсөлдөөний газрын нөхдүүд орж ирсэн нөөцийн махан дээр та бүхэн энэ үнийн асуудлыг тэр шударга өрсөлдөөний газрыг хянуулах ёстой. Одоо энэ орж ирж байгаа энэ импортын бүтээгдэхүүнүүд дээрээ бас үнийн асуудал дээр нь хяналтыг нь тавих ёстой. 
 
Харамсалтай нь өнөөдөр хорио цээр буюу захиргааны арга хэмжээ аваад хорио цээрэнд оруулсан одоо нөгөө малчдын маань мал махыг өнөөдөр заруулах энэ схемийг нь хийж өгөхгүй. Тэгээд орж ирсэн дээр нь торгууль тавиад байдаг. Энэ асуудлаа одоо яаралтай шийдэх хэрэгтэй байна. 
 
Бүтээгдэхүүнийг зах зээл дээр борлуулахдаа төрийн дэмжлэгүүдийг авч байна. Аль нь зах зээлийнхээ зарчмаар явах ёстой. 
 
Г.Занданшатар: З.Мэндсайхан сайд хариулъя. 82.
 
З.Мэндсайхан: Н.Ганибал гишүүний асуултад хариулъя. 
 
Бүх нийтийн бэлэн байдал зарласантай холбоотойгоор тодорхой хэмжээний тээврийн урсгалыг хориглосон байгаа. Гэхдээ хүнсний тээврийг ерөөсөө хориглоогүй. Бид өглөө болгон Улаанбаатар хотын хоёр талаас буюу Налайх, Эмээлт талаас орж ирж байгаа махны урсгалыг Мал эмнэлгийн газартайгаа өглөө болгон бүртгэлжүүлж мэдээллийг авч ажиллаж байгаа. 
 
Улаанбаатар хотод өдөрт дунджаар 450-иас 600 тонн мах орж ирж байгаа. Үүнээс зуу орчим нь экспортод зориулж орж ирж байгаа. Бусад нь дотоодын зах зээлд. 
 
Мөн түүнчлэн өдөрт дунджаар 2-оос 2500 орчим толгой мал, мах бэлтгэлд орж ирж байгаа. Оруулахдаа бол ямар нэгэн тийм шалгаж асуудал үүсэж байгаа асуудал хүндрэл байгааг би манайтай холбоотой асуудлаар мал эмнэлэг бол зөвхөн гарал үүслээ үндэслээд цагдаагийн байгууллага шууд нэвтрүүлж байгаа. 
 
Шударга өрсөлдөөнтэй холбоотой асуудал дээр энэ махны орж ирж байгаа урсгал дээр ямар нэгэн тийм нөлөөлөл үзүүлж байгаа гэж бид нарт одоогоор ямар нэгэн тийм мэдээлэл ирээгүй ээ. Мал эмнэлэг, цагдаа хоёр нь энэ ажлаа хариуцаад хийж байгаа. Баярлалаа. 
 
Г.Занданшатар: Н.Ганибал гишүүн 1 минут тодруулъя. 
 
Н.Ганибал: Үгүй ээ, үгүй. Асуудлыг зөвхөн Улаанбаатар руу орж ирж байгаа махны урсгалыг яриагүй. Малчны гар дээрээс одоо тодорхой хэмжээнд сум орж байна. Аймаг дамжиж байна. Энэ урсгалууд чинь хаалттай байгаад байна. Яг малчны гар дээрээс гарч байгаа тэр борлуулалтынх нь тэр боломжуудыг нээж өгмөөр байна л гэдгийг хэлээд байгаа юм. Түүнээс өнөөдөр зөвхөн хот руу орж ирж байгаа хоёр талын урсгалыг би хэлээд байгаа юм биш. 
 
Г.Занданшатар: З.Мэндсайхан сайд. 
 
З.Мэндсайхан: Бид энэ жил махны экспорт болон махны худалдааг бүрэн дэмжиж ажиллаж байгаа. 
 
Монгол Улсад дээд тал нь сүүлийн 10 жилд 72 мянган тонн мах экспортод гаргасан ийм мэдээлэл байдаг. Бид нар энэ жил 110 мянган тонныг гаргахаар төлөвлөөд ажиллаж байна. 
 
Үүсээд байгаа бэлэн байдалтай холбоотойгоор аймгийн онцгой комиссуудын хөл хөдөлгөөн хорьсон асуудлууд байгаа байх. Түүнээс яг энэ мал махны экспорт болон махны нөөцлөл дээр бид нар аж ахуйн нэгжүүдээ бүрэн дэмжиж ажиллаж байгаа. Мах нийлүүлэлтийн асуудал бол хувийн хэвшлүүд өөрсдөө зохион байгуулаад явах ажил. 
 
Тухайн орон нутаг дээр авагдаж байгаа тэр хөл хөдөлгөөн хориотой холбоотой тэр асуудлуудыг тухайн аймгуудтай тэр аж ахуйн нэгжүүд маань өөрсдөө зохицоод тэнд хүнсний тээврийг шийдвэрлэх боломж нь бүрэн байгаа. Баярлалаа. 
 
Г.Занданшатар: Одоо эрхэм гишүүн Дашдондогийн Ганбат асуулт асууна. 
 
Д.Ганбат: Ер нь би Хөдөө аж ахуйн яам, Засгийн газрыг ажил хийхгүй байна гэж хэлж чадахгүй. Гэхдээ шаардлагын хэмжээнд хүрэхгүй байна. Та бүхний хийж байгаа ажил, авч байгаа арга хэмжээнүүд. 
 
Тухайлбал, манай Баянхонгор аймаг цар тархал КОВИД-19-өөс гадна ган боллоо, гандуу байлаа, зун зуншлага болсонгүй. Ахиад долоо, найм хоногийн өмнө цас орлоо. Ер нь өвөлжилт бол түрүүчээсээ хүндрээд эхэлчихсэн. Зуд боллоо. Нийт нутаг дэвсгэрийн бараг 100 хувь шахуу 5-аас 30 сантиметрийн зузаантай цас орчихсон байна. 
 
Тэгээд энэ нөхцөл байдалтай холбогдуулаад нэгдүгээрт тэр үндсэн өвс тэжээл байгаа. 2017, 2018, 2019 онуудад. Үүнийгээ үнэгүй өгчхөж болохгүй юу? Нэг. 
 
Хоёр. Одоо шинэ өвс, тэжээл очиж байгаа. Үүнийхээ үнийг нь тогтоогоод зээлээр малчдадаа өг өө. Тэгэхгүй бол манай Баянхонгор аймгийн 12 мянган малчин өрх маань маш хүнд байдалд орох нь ээ. Нийт малчдын маань 6 хувь нь. Нөгөө хууль номонд чинь, Үндсэн хуульд мал төрийн хамгаалалтад байна гээд заачихсан байгаа. Ядуурал 28, 30 хувьтай бий. Ажилгүйдэл. Энэ нөхцөл байдал цаашаа хүндэрвэл өшөө нэмэгдээд явах нь ээ. Тэгэхээр та нар маань яаралтай арга хэмжээ аваач ээ. 
 
Ингэж хойноос нь битгий ажиллаач ээ. Тус аймагт мал маань бүгд тэжээгээд эхэлчихсэн байна. Тэгээд нэмж 3 мянган тонн өвс, 3 мянган тонн тэжээл, мянган тонн хүчит тэжээл өгнө үү гэсэн манай Засаг даргын бичиг Та нар дээр очсон уу? Үүнийгээ яаралтай шийдвэрлэх боломж байна уу гэсэн ийм юмыг асууя. 
 
Г.Занданшатар: З.Мэндсайхан сайд. 
 
З.Мэндсайхан: Д.Ганбат гишүүний асуултад хариулъя. 
 
Өвөлжилтийн бэлтгэл ажлыг хангах хүрээнд бид 7 сараас эхлээд ажилласан. Бүсчлээд уулзсан. Өвөлжилт хүндэрч болзошгүй энэ 6 аймаг дээр гайхамшгийн учирч болох эрсдэлээс сэргийлэх гамшгийн зэрэглэлийг тогтоосон. Энэ хүрээндээ бид 2.1 тэрбум төгрөгийг Улсын онцгой комиссоос шийдвэрлэж өгч өвс, тэжээлийг бэлтгэхэд нь дэмжлэг үзүүлсэн байгаа. 
 
Өвс, тэжээлийг Засгийн газраас гаргасан өмнө гаргасан шийдвэрээр аймаг, орон нутаг өөрөө бэлдэх ийм дүрэм журамтай. Гэхдээ бид энэ гамшгийн зэрэглэлийг тогтоож үзээд энэ дээр Баянхонгор аймагт жишээ нь саяын 6 аймагт нийтэд 2.1 тэрбум төгрөгийг Улсын онцгой комиссоос өгсөн байгаа. Өвсний үнийг зээлээр өгөх боломжгүй. 
 
Энэ хувийн хэвшлүүд өөрсдөө иргэд бэлдэж, арилжааны зарчмаар явдаг систем. Бид бол өвөлжилтийн хүндрэлийг амжилттай байхын тулд энэ тэжээлийн НӨАТ-ыг чөлөөлөх асуудлыг ингэж энүүгээр оруулж ирж байгаа. Импортоор орж ирэх өвс, тэжээлийн гааль, НӨАТ-ыг чөлөөлөх асуудлыг оруулж ирсэн. 
 
Мөн Баянхонгор аймгаас энэ жил 2.5 сая малыг эдийн засгийн эргэлтэд оруулахгүй бол өвлийг давахгүй нь гэсэн. Энэ хүрээнд нь бид 6 аймгийг тооцож үзээд 40 мянган тонн экспортын махны эрхийг зөвхөн энэ 6 аймаг дээр тусгайлан олгосон. 
 
Энэ мах бэлтгэлийн ажил одоо 40-өөс 16 мянган тонныг нь бэлдсэн байна гэдэг ийм мэдээллийг өгсөн. Тэгэхээр энэ ажил маань амжилттай явж байгаа. Мөн түүнчлэн 9 сард бид дотоодын үйлдвэрлэлийн тэжээлийг экспортод орохыг ирэх оны 4 сарын 01-н хүртэл хориглосон байгаа. Шат дараатай бүх арга хэмжээг авсан. Баярлалаа. 
 
Г.Занданшатар: Дашдондогийн Ганбат гишүүн 1 минут тодруулна. 
 
Д.Ганбат: Тэр 6 аймаг хүнд байдалтай гээд байх юм. Энэ 6 аймаг дотроо маш хүнд байдалтай аймаг чинь манай Баянхонгор аймаг байгаа шүү дээ. Нэгдүгээрт, ган, гандуу байсан. 
 
Хоёрдугаарт, одоо ингээд цас, зуд болчихлоо. Зарим сум орон нутагт очиж чадахгүй. Даваа, гүвээ хаагддаг. Хоёр, гурван сараар нөхцөл байдал үүсдэг тийм сумууд ч бий шүү дээ. Урьд нь. 
 
Тэгэхээр Баянхонгор аймаг онцгой нөхцөл байдал үүссэн. Гамшгийн хамгийн өндөр зэрэглэлтэй ийм аймаг байгаа. Энэ дээр ёстой Засгийн газар, Хөдөө аж ахуйн яам тусгайлсан бодлого явуулах ёстой гэж би үзэж байна. Тийм бодлого гаргаад ажиллаж болох уу? Одоо оройтохоос нь өмнө. 10, 20 хоногийн дараа оройтчихоор байна. 
 
Г.Занданшатар: З.Мэндсайхан сайд. 
 
З.Мэндсайхан: Нийт өвөлжилтийг хэрхэн давах, Засгийн газраас энэ оны өвөлжилт, хаваржилтыг хэрхэн давах чиглэлээр бүх бэлтгэлийг хангаж ажиллаж байгаа. Мөн энэ 6 аймаг дээр тусгайлсан арга хэмжээ авч ажиллаж байгааг танд би бас хэллээ. Бид гамшгийн зэрэглэл тогтоож энэнийхээ хүрээнд бид зөвхөн энэ 6 аймаг дээр ирүүлсэн хүсэлтүүдийг нь харгалзаад шийдвэрлэх хүрээнд бид 2.1 тэрбум төгрөг шийдэж өглөө. Махны экспортыг нь эдийн засгийн эргэлтэд оруулъя гэсэн асуудлыг бид боломжийг нь гаргаж дэмжиж өглөө. 
 
Мөн түүнчлэн отроор явж байгаа бүх малчдыг болон отрын бүсэд зохицуулалт хийж бусад аймгууд руу тусгай хамгаалалттай газар болон хилийн зурваст малчдыг бүгдийг нь ирүүлсэн хүсэлтийн дагуу зохицуулж өвөлжилтийн бэлтгэл ажлыг бүрэн хангасан байгаа. Одоо тэр отор нүүдлийн асуудлууд бол бүрэн шийдэгдсэн. 
 
Тэгэхээр энэ аймгууд дээр бид шаардлагатай авах хэмжээнүүдийг авсан. Бусад бүх асуудлыг Засгийн газар шийдээд байж чадахгүй. Аймгийн Засаг дарга болон аймгийн Онцгой комисс…/минут дуусав/
 
Г.Занданшатар: З.Мэндсайхан сайд нэгдүгээрт отор нь нүүдэл хийж байгаа малчдын асуудлыг Улсын Их Хурлын гишүүд олонтоо тавилаа. Үүнийг нийгмийн үйлчилгээ, хөөж туухгүй байх, энэ цар тахал КОВИД хоёр хавсарчихсан нийлмэл ийм шок үзүүлж байгаа энэ үед отор нүүдэл хийж байгаа малчдыг онцгой байх хэрэгтэй байна. 
 
Хоёрдугаарт нь, Онцгой байдлын ерөнхий газрын дүн шинжилгээгээр Баянхонгор аймаг маш өндөр эрсдэлтэй гэж гарсан. Ганцхан аймаг. 
 
Гуравдугаарт нь, улсын төсөвт энэ цагийн нөхцөл байдлыг үзээд энэ КОВИД болон зудын эрсдэл учирч болзошгүйг тооцоод 3 тэрбум төгрөгийг миний саналаар энэ гамшгаас, эрсдэлээс хамгаалах сан гэж байгуулж нэмсэн. Үүнийг онцгой энэ аймгийн бүс нутгуудад түрүүчээс нь шилжүүлэх. 
 
Үүгээрээ эхний ээлжид тэр хүнсний улаан буудайн шаардлагад нийцэхгүй байгаа тэжээлийн улаан буудайн нийцэх улаан буудайнуудыг ер нь хүчит тэжээл тэжээх зам руугаа л орохгүй бол. Одоо цас нэлээн нэмээд орчихлоо. Зуншлага тааруу болсон аймгуудад байдал үндсэндээ хүндрээд эхэлчихлээ. Эрт хүндэрч байна. 
 
Тэгээд яаралтай арга хэмжээ авах талаас нь анхаарч ажиллахыг чиглэл болгож байна. 
 
Одоо эрхэм гишүүн Жигжидийн Батжаргал. 
 
Ж.Батжаргал: Та бүгдийн энэ өдрийн амар амгаланг айлтгая. 
 
Нөөц, гаалийн татварыг чөлөөлөх тухай хуулийн төслийг дэмжиж байгаа. Эртээд Төсвийн байнгын хорооны хурал дээр бас тодорхой саналууд хэлсэн юм. Тэгсэн сая Төсвийн байнгын хорооны дүгнэлтэд орж ирээгүй байна. 
 
Мал, амьтныг гэж оруулъя. Тэр тэжээлийн 7 сарын 01-н болгоё. Ерөөсөө энэ эрчимжсэн аж ахуйн чинь гол хэрэглээ бараг үндсэндээ 8 сар хүртэл тэжээлийн хэрэгцээ нь өндөр байгаад байх юм.  Хүн ам төвлөрсөн том суурин газруудынхаа хүнсний хангамжийг нэмэгдүүлэхэд энэ эрчимжсэн мал аж ахуйн хөгжлөө дэмжихэд бас нэлээн чухал анхаарал хандуулах ёстой гэж үзэж цаг хугацааных нь хувьд 7 сарын 01-н гэж өөрчилье. 
 
Засгийн газрын 183 дугаар тогтоол ч яг ингэж гарсан юм билээ. Үүнтэйгээ нийцүүлж хуулийн төслөө янзалъя гэсэн Байнгын хорооны дүгнэлтэд орсонгүй. Төсөл өргөн баригдсан. Үүнийг бас ингээд одоо “амьтан” гэдгийг нэмээд... /бичлэг тасалдав/ …байна уу гэж нэг ийм зүйлийг асуумаар байна. 
 
Хоёр дахь зүйл бол яах аргагүй энэ НӨАТ, гааль хөнгөлөөд иргэд, малчид дээр очиж байгаа үнэ… /бичлэг тасалдав/ …мэдээллээр хангах бололцоо боломжийг нь бүрдүүлэх тал дээр Засгийн газар, энэ Хүнс, хөдөө аж ахуй, хөнгөн үйлдвэрийн яам зөв зохицуулж өгөхгүй бол болохгүй байна гэдгийг хэлье. 
 
Дараагийн нэг зүйл энэ дотоодын өвс, тэжээлийн чинь нөөц ер нь ямар юм байгаад байгаа юм бэ? Гурилын үйлдвэрүүд чинь тэжээл үйлдвэрлэл нэг их гаргаж өгөхгүй, үнэ нь их өндөр байгаад байгаа ийм мэдээлэл байгаад байна. Дотоодод боловсруулсан хийгээд борлуулж байгаа тэжээлийг бас энэ НӨАТ-аас чөлөөлөх тухай асуудлыг энэ хуулийн төсөлд оруулсан. Тийм учраас энэ гурилын үйлдвэрүүдээр тэжээл үйлдвэрлэлийг нэмэгдүүлэх, үнэ өртгийг нь хямдруулах тал дээр анхаармаар байна. 
 
Г.Занданшатар: Ж.Батжаргал гишүүн нэмэлт 1 минут. Ж.Батжаргал гишүүн. 
 
Ж.Батжаргал: Мах бэлтгэлийн асуудал дээр анхаармаар юм байгаад байгаа юм байна лээ. 40 мянган тонн махыг дулааны аргаар боловсруулж гаргая гэдэг ийм асуудал яригдсан. Гэтэл энэ 16 орчим мянган тоннын асуудал одоо бэлтгэгдээд байгаа, гарч байгаа тухай яригдаж байна. 
 
Тэгэхээр зэрэг энэ авчхаад мах бэлтгэж өгөхгүй. Ингээд ер нь үндсэндээ он дуусах дөхөж байна. Өнөө 40 мянган тонн махыг гаргах асуудал шийдэгдэхгүйгээр үлдэх. Үүнийг дагаж малчдын мах борлуулалтын асуудал хүндрэхээр байна шүү. Үүнийг зөв зохицуулаач ээ гэж хэлмээр байна. 
 
Дараагийн нэг асуудал. Энэ отор нүүдлийн асуудал байгаа. Орон нутгийн удирдлагууд энэ отор нүүдлийн… /минут дуусав/
 
Г.Занданшатар: Орон нутгийн удирдлагууд энэ отор нүүдлээ зөв зохицуулалт сайн анхаараач ээ гэсэн санал хэлэх шиг боллоо. 
 
З.Мэндсайхан сайд. 
 
З.Мэндсайхан: Ж.Батжаргал гишүүний тэр мал амьтныг гээд энэ хууль дээр байгаа. Мөн тэр хугацааны асуудлыг хэлэлцэх эсэхийг Их Хурлаас дэмжих юм хоёрдугаар хэлэлцүүлэг дээр Байнгын хороон дээр саналыг гаргаад явах, эхний хэлэлцүүлэг дээр гаргаад явах боломжтой гэж бодож байна. 
 
Бид бас яг энэ дээр Засгийн газраар хуулийн үзэл баримтлалыг дэмжиж гаргаж баталсны дараа Засгийн газрын 183 дугаар тогтоол дээр энэ мал амьтны гээд ороод ирсэн юм. 
 
Тэгэхээр үүнийг бид энд анхны хэлэлцүүлэг дээр дэмжээд явчих боломжтой гэж үзэж байна. 
 
40 мянган тонн гаргах дээр бид журмын хувьд өөрчлөлт оруулахаар саналаа аваад Засгийн газраар хэлэлцүүлэхэд бэлэн болж байгаа. Өмнө нь тухайн үед бэлтгэсэн махыг тухайн ондоо багтааж гаргадаг байсан бол бид  ирэх оны 6 сарын 1-ний дотор багтааж гаргахаар ийм зохицуулалтыг хийж байгаа. 
 
Одоо мах бэлтгэлийн үе бол одоо яг оргил бие гэж хэлж болно. Тэгэхээр энэ 40 мянган тонныг бид хугацаанд нь бэлтгэчих боломжтой гэж харж байгаа. Баярлалаа. 
 
Отрын хувьд Засгийн газрын тэмдэглэл гарсан байгаа. Отроор явж байгаа асуудлын зохицуулалтуудыг хийж аймгуудад отроор явж байгаа малчдыг хөөж туухгүй байх. Эдгээрийн эрүүл мэндийн үйлчилгээнд үнэ төлбөргүй хамруулах чиглэлээр Засгийн газрын тогтоол гарсан байгаа. Энэ чиглэлээр бүх аймгийн Засаг дарга нарт онлайнаар хурал хийж Засгийн газрын шийдвэрийг хүргүүлсэн байгаа. Энэ бүх шатандаа хэрэгжээд явж байгаа гэдгийг хэлье. Баярлалаа. 
 
Г.Занданшатар: Одоо эрхэм гишүүн Норовын Алтанхуяг асуулт асууна. 
 
Н.Алтанхуяг: Энд нэлээн олон тоо би сонсчихлоо л доо. Энэ жил улаан буудайн ургацаа авч чадаагүй юм байна. 70 гаруй мянган тонн улаан буудайн ургац дутсан юм байна гэж ойлгож байна. 
 
Тэгээд үүнийгээ цагаан будаа бусад олон юм нийлүүлээд авъя л гэж байгаа юм байна л даа. Тэгээд саяын асуултаас сонсоод байхад З.Мэнхсайхан сайд аа. 70-аад мянган тонн улаан буудай дутсан. Тэрийг 150 мянга болгож өсгөж авч хадгалъя гэсэн юм байна. 
 
Тэгээд энэ бүгдэд улсын төсөв орох байсан 40 тэрбум төгрөг, 39, 40 тэрбум төгрөг чөлөөлөгдөөд үүнийг оруулж ирэх 80 компани дээр очих юм байна. Гааль 5 хувь, НӨАТ 10, хаалтаар нэмэхээр 16.5 хувийн ашиг тэд нар дээр очих юм байна. 
 
Яах вэ бид өмнө нь ингээд л нэг хүнд хэцүү цаг үед ингээд л явдаг л даа. Тэгэхээр энэ бол нэг тийм. Одоо яг энэ КОВИД үнэхээр ярьж байгаа юм бол тийм их үр ашигтай арга хэмжээ биш л дээ. 
 
Одоо та сая тэр Ч.Хүрэлбаатар сайд худал хэлж байна л даа. Одоо энэ 16.5, тэр 10 хувийн НӨАТ чинь явсаар байгаад тэр иргэд дээр очно. Тийм юм байхгүй. Цаана чинь 400 гаруй мянган тонн улаан буудай чинь дотроо байгаа. 150 гаднаас орж ирж байгаа. Энэ хоёрыг ялгах боломж ч байхгүй. 
 
Тэгэхээр энэ дээр ер нь зөв юм хийхгүй бол энэ арга дахиад л бид ингээд хүнд хэцүү КОВИД, ард иргэд, амьжиргаа ахуй гэж байгаа мөртөө л 80 компанид дунджаар 500 саяын ашиг хийгээд л өгчхөж байгаа юм. Зөв үү, буруу юу. Бодоцгоогоорой л гэж байгаа юм би. 
 
Яг үүнтэй холбоотой би өчигдөр тэр сошиалд нэг юм харлаа. Манай Их Хурал дээр буруу юм яриад байдаггүй юм аа. Манай гишүүд чинь бас ингээд тал талаасаа ухаанаа уралдуулах гээд. Энэ гүйцэтгэл дээрээ бол дэндүү завхарч байна шүү дээ. Одоо тэр Эрүүл мэндийн яаман дээр чинь хүний эрүүл мэндээсээ илүү хэн тендерт ялж…/минут дуусав/
 
Г.Занданшатар: Н.Алтанхуяг гишүүн нэмэлт 1 минут. 
 
Н.Алтанхуяг: Хэн хэдэн тэрбумын тендерт ялж байна. Ямар тоног төхөөрөмж оруулж ирэх вэ гэдэг л алаан хядаан болж байна шүү дээ. 18 тэрбум төгрөгийн тоног төхөөрөмж ажиллахгүй байна гэхэд би үнэхээр харамсаж байна. 
 
Одоо тэгээд миний санаа зовоод эртээд яриад байсан оношилгоон дээр санаа зовж байна. Ямар юм хийж бантагнаж байгаа бол доо. Тоног төхөөрөмж нь яаж баарцаглаж байгаа бол доо. Урвалжуудыг яаж хачин юм болгож хувиргаж байгаа бол доо. 
 
Ингээд товчхондоо хэлэхэд КОВИД, ард түмэн гээд ярих мөртөө КОВИД-оор ерөөсөө хэдэн хулгай дээрэм хийдэг хэдэн компани л ашиг олоод дуусах юм уу? Ялангуяа энэ сайд нар үүнийг анхаарахгүй юм уу та нар. Та нар жаахан шинэковдоод байгаа байх. Доод талд чинь аймаар ийм мөсөн уулын тэр нөгөө харагддаггүй хэсэг байгаа. Аймаар сүлжээтэй аймаар нөхдүүд. Дэд чинь юмаа хийгээд байх шиг байна. Би Та нарыг бас өнөөдөртэй зэмлэмээргүй байна. 
 
Тэгэхдээ л олон сар өнгөрлөө шүү. Ийм ийм юмаа жаахан Их Хурал ярихгүй юм уу? Нөгөө тусгай хороо гэж баахан юм яриад л. 
 
Г.Занданшатар: З.Мэндсайхан сайд. 
 
З.Мэндсайхан: Н.Алтанхуяг гишүүний асуултад хариулъя. 
 
Таны саналыг дэмжиж байна. Бид үнэлэхгүй байх, хүнсний аюулгүй байдлын нөөцийг бүрдүүлэх чиглэлд энэ арга хэмжээг авч байгаа. 
 
Дотоодод бий болсон энэ хүнсний үйлдвэрлэлд нийлүүлж байгаа, гурилын үйлдвэрт нийлүүлж байгаа будаа бол НӨАТ-гүй байгаа. 
 
Тэгэхээр бид үүнтэй уялдуулаад бас дотогшоо импортоор орж ирэх улаан буудайн үнийг НӨАТ-аас чөлөөлөхгүй бол дутагдаж байгаа хэмжээгээрээ үнийн эрсдэл гарах магадлалтай. Бас үнэ өсөх боломжтой. Эрсдэлтэй гэж харж байгаа. 
 
Тэгэхээр бид үнийг тогтвортой, нөөцлөлийн, нийлүүлэлтийг тогтвортой байх л гэдэг энэ бодлогыг л барьж байгаа. Тэгээд өмнө нь яаман дээр бол энэ бодлогын гэрээ байгуулаад явж байсан туршлага байдаг юм байна. 
 
Тэгэхээр үүний дагуу бид яг энэ импорт, энэ гаалийн татварын хүрээнд үйлчлэлийг хамарч байгаа компаниудтай үнэ өсөхгүй байх талаар бодлогын гэрээ байгуулаад явна. Баярлалаа. 
 
Г.Занданшатар: Одоо эрхэм гишүүн Жадамбын Бат-Эрдэнэ асуулт асууна.
 
Ж.Бат-Эрдэнэ: Ямар ч байсан тогтоолын төслийг дэмжиж байна. Хүнс, хөдөө аж ахуйн яамнаас оруулж ирж байгаа төсөл ямар ч байсан түрүүлээд энэ зохих арга хэмжээнүүдийг авч байна. 
 
Нөхцөл байдал хүндэрч байгаа. Цар тахал орж ирж байна. Дээрээс нь өвөлжилт хүндэрч байна. Үүнтэй уялдуулаад орж ирж байгаа нь зөв. Ард иргэдээ дэмжих бодлогууд цаашдаа орж ирэх үү, үгүй юу? Ийм асуултыг асуумаар байна. 
 
Энхийн цагт хөлс их урсгавал дайны цагт цус бага урсана гэдэг үг байдаг байх аа. Түүнтэй адилхан бид ер нь тэгээд байдал хүндрээд ирэхээр л ингээд л гадаад импортоо нээдэг. Дотогшоо оруулж ирж байгаа үйлдвэрлэлээ дэмжих юм байхгүй. Импортоо нээгээд л. Жаахан үйлдвэрлэж байгаа үйлдвэрлэгчдээ нам уначихдаг нэг ийм арга хэмжээ л авдаг болчихлоо. Сүүлийн үед. 
 
Тэгээд энхийн цагт нь, эрүүл байх үедээ, энх байх үедээ энэ жижиг, дунд үйлдвэрлэлээ. Одоо тэр тэжээлийн үйлдвэрлэл, дотооддоо үйлдвэрлэж байгаа тосны үйлдвэрлэлээ, тэр тэжээл үйлдвэрлэж байгаа жижиг, дунд үйлдвэрлэлүүдээ дэмжих бодлогууд цаашдаа яаж авч явах юм бэ? Одоо яг энэ нөхцөл байдал дээр нэг хүндрэл үүснэ шүү. Импортын бараанууд нь орж ирж байдаг. 
 
Яг үүгээрээ магадгүй зүгээр үнэ нь нэмэгдэх, хасагдах янз янзын үйлдэл дээр наад жижиг, дунд үйлдвэрлэл… /бичлэг тасрав/ …яг энэ яамдаас, магадгүй Сангийн яамнаас ч юм уу, ахиад үйлдвэрлэлээ дэмжих ажлын хэсэг гарч байгаа. Энэ ажлын хэсгээс гарах тогтоолын…/бичлэг тасрав/ …цааш нь дахиад тодорхой хэмжээний арга хэмжээ авах ийм бодлого оруулж ирэх шаардлагатай байна. Энэ дээрээ тодорхой хэлэх зүйлүүд нь Засгийн газар дээрээс байна уу, үгүй юу? 
 
Дотоодын үйлдвэрлэлээ худалдан авалтыг, үйлдвэрлэлээ нэмэгдүүлэх, худалдан авалтын магадгүй зүгээр төрийн худалдан авалтаар дэмжих боломж бололцоо бас байна уу, үгүй юу? Энд дотоодод үйлдвэрлэж байгаа үйлдвэрүүдээ НӨАТ-аар нь дэмжиж байх шиг байна. Гэхдээ үйлдвэрлэлийнхээ худалдаа…/минут дуусав/
 
Г.Занданшатар: З.Мэндсайхан сайд 82. 
 
З.Мэндсайхан: Ж.Бат-Эрдэнэ гишүүний асуултад даруулъя. Жижиг, дунд үйлдвэрлэлийг бид дэмжинэ. Дэмжилгүй яах вэ. Бид энэ чиглэлээр Засгийн газар жижиг, дунд үйлдвэрлэлээ дэмжих санг агент тусад нь бие даасан агентлаг болгоод ажиллаж байгаа. Цаашид зарчим бол бид Жижиг, дунд үйлдвэрлэлийн сан төсвөөс санхүүждэг биш өөрөө одоо байгаа эх үүсвэрээ эргэн төлөлтөөрөө санхүүжүүлээд явдаг энэ зарчим руу оруулахаар ажиллаж байна. 
 
Энэ жил бид он дуусахаас өмнө нийтдээ 15 орчим тэрбум төгрөгийг одоо сонгон шалгаруулалт нь явагдаж байгаа 1570 гаруй аж ахуйн нэгжийн хүсэлт ирсэн байгаа. Үүнийг оны өмнө шийдээд энэ чиглэлээр зээлийг нь олгоод явна. Нийтдээ 15 тэрбум төгрөгийн санхүүжилт хийгдэнэ. 
 
Мөн Зээлийн батлан даалтын сан дээр бид 70 орчим тэрбум төгрөгийн эх үүсвэр байгаа. Энэ чиглэлээр жижиг, дунд үйлдвэрлэлүүдээ арилжааны банк болон санхүүгийн байгууллагуудаас зээл авахад батлан даалтын үйлчилгээ үзүүлэх замаар жижиг, дунд үйлдвэрлэлээ дэмжээд явах энэ бодлогыг барьж байгаа. Баярлалаа. 
 
Тэр үндэсний үйлдвэрлэлүүд дээр тэр эхний ээлжид худалдан авах тэр давуу эрхийн жагсаалт бол байгаа. Энэ нь хэрэгжээд явж байгаа. Баярлалаа. 
 
Г.Занданшатар: Жадамбын Бат-Эрдэнэ гишүүн нэмэлт 1 минут. 
 
Ж.Бат-Эрдэнэ: 40 мянган тонн мах гаргана гэж яригдаад байгаа шүү дээ. Яг хэдэн тонн нь гарчхаад байгаа юм бэ? Ямар бэлтгэл ажил хийж байгаа юм? Энэ дээр бүр нэг тодорхой хариулт хэлж өгөөч. Хэдий хугацаанд. 
 
Одоо ингэсээр байтал 12 сар ч дууслаа. Мах бэлтгэлийн хугацаанууд чинь тасарчихлаа. Дуусах гээд байна. Тийм болохоор яг хэдэн тонн гарчихсан, янз хэдэн тонн гарах боломж бололцоо нээгдчихсэн байгаа вэ? Ямар ямар аймгуудаас энэ худалдан авалтууд хийгдэж байгаа, мал, махны бэлтгэл хийгдэж байгаа гэдэг зүйлээ тодорхой хариу хэлж өгөөч ээ. 
 
Г.Занданшатар: З.Мэндсайхан сайд. 
 
З.Мэндсайхан: Энэ жил хүнсний аюулгүй байдлаас нийт улсын хэмжээнд 57 мянга. Энэ дээр нэмээд өвөлжилт хүндэрч байгаа 6 аймаг дээр 40 мянга гээд нийтдээ 112 мянган тонн махыг экспортод гаргая гэдэг ийм чиглэл шийдвэрийг гаргаад энэ эрхийг нь хувийн хэвшлүүддээ өгсөн байгаа. Одоо мах бэлтгэл нь явагдаж байна. 
 
Энэ 72 мянга бол улсын хэмжээнд бэлтгэгдээд явж байгаа. 40 мянга нь өвөлжилт хүндэрч болзошгүй Говь-Алтай, Баянхонгор, Өвөрхангай, Дундговь, Өмнөговь, Архангай гэсэн энэ 6 аймаг дээр энэ 40 мянгыг тусгайлан гаргасан байгаа. Мах бэлтгэл нь одоогийн байдлаар гаалийн мэдээгээр 30 мянган тонн нь экспортод гарчихсан байна. 40 мянга дээр аж ахуйн нэгжүүд маань 16 мянгыг өөрсдөд дээрээ бэлдчихсэн байна. Одоо мах бэлтгэл явж байна. 
 
Энэ 6 аймгаас бэлдсэн мах бол бүгд гарал үүслээрээ гарах учраас тухайн аймгаасаа бэлтгэгдэнэ. Мал эмнэлгийн гарал үүсэл нь тухайн бэлтгэсэн аймаг сумаасаа гарна. 
 
Г.Занданшатар: Одоо эрхэм гишүүн Мөнхөөгийн Оюунчимэг. 
 
М.Оюунчимэг: Баярлалаа. Зарчмын хувьд дэмжиж байна. Ялангуяа анх удаагаа дотоодын үйлдвэрлэлд бас ийм хөнгөлөлт үзүүлэхээр орж ирж байгаа нь сайшаалтай юм. 
 
Харин үүнтэй холбоотой З.Мэндсайхан сайдыг салбарынхан маш сайн анхаараасай гэж нэг үг хэлмээр байна. 
 
Миний гарт статистикийн хамгийн сүүлийн үеийн мэдээ байна л даа. Инфляцын судалгаанаас харахад “Алтан тариа”, “Сүү”, “Атар талх”, “Мах” гээд 16 нэр төрлийн бараа, бүтээгдэхүүний үнэ ханш өссөн үзүүлэлттэй гарсан байна. Харин импортынх нь болохлоор харьцангуй тогтвортой. Ургамлын тосыг эс тооцвол нөөц багассан гээд тийм байна л даа. 
 
Тэгэхээр бид өнөөдөр түрүүн бас гишүүд яриад байна. 80-аад аж ахуйн нэгжид 40-өөд тэрбум төгрөгийн хөнгөлөлт өгч байна. Өөрөөр хэлбэл гааль 5, НӨАТ 10. Тээвэрлэлт ч энд ингээд орчихсон байгаа гээд 16.5 хувийн хөнгөлөлт эцсийн хэрэглэгч дээр очих үнээс хасагдаж очих ёстой. 
 
Манайд нэг тийм таагүй үзэгдэл байдаг шүү дээ. Гадаад зах зээл дээр барааны үнэ өслөө гэдэг юм уу, эсвэл хомсдол үүслээ гээд бараа, бүтээгдэхүүнийхээ үнийг өсгөчихдөг. Үүнтэй нь холбогдуулан тодорхой арга хэмжээнүүд бид аваад татварын нь хөнгөлөлттэй татаас өгөөд байхад дараа нь өсгөсөн энэ үнээ буулгадаггүй. Эсвэл тогтвортой тэр чигээр нь үлдээчихдэг.  Эсвэл нэмээд үнээ өсгөчихдөг. 
 
Тэгэхээр энэ 16 нэр төрлийн бараа8 бүтээгдэхүүний үнэ ханш эргээд одоо энэ 16.5 хувийн хөнгөлөлт үзүүлсний дараа буурах учиртай гэж би харж байна. Тэгэхээр үүнийг бууруулах тал дээр ямар арга хэмжээ авах вэ? 
 
Би түрүүн Сангийн сайд, бас та нарын яриаг хараад байхад ямар ч байсан нөөц бол хангалттай бүрдүүлэх нэг зорилго гэж байна. Хоёр дахь нь өссөн үнийг нь эргэж буулгах. Энэ 16.5 хувийн хөнгөлөлт энэ бараа, бүтээгдэхүүнүүд дээр эцсийн хэрэглэгч дээр очихдоо бууж очих ёстой. 
 
Тэгэхээр энэ дээр та нар яаж анхаарах вэ? Энэ дээр жишээ нь Шударга өрсөлдөөн, хэрэглэгчийн төлөө газар, Мэргэжлийн хяналт гээд мэргэжлийн байгууллагуудтай хамтарч ажиллах шаардлага байна уу? Эсвэл энэ дээр бид өөрсдөө хяналт тавиад явах уу? 
 
Сая хэлж байна шүү дээ. 80-аад аж ахуйн нэгжүүд. Тэр дотор дотоодын үйлдвэрлэгчид бүгд орж байна…/минут дуусав/
 
Г.Занданшатар: М.Оюунчимэг гишүүн нэмэлт 1 минут. 
 
М.Оюунчимэг: Тэгэхээр бидний хамгийн гол зорилго бол нэгд нөөцтэй байх ёстой. Хоёрт, үнэ нь тогтвортой. Өссөн бол эргээд бид энд татаас хөнгөлөлт үзүүлбэл энэ нь эргээд буурч очих ёстой. 
 
Тэгээд энэ дээр онцгойлон анхаарах хэрэгтэй байна. Тэгэхээр энэ тал дээр санаа бодол юу байна? Одоо энд судалгаанаас харахад нийт 373 нэр төрлийн бараа, үйлчилгээний 200 импортын бараа байдаг гээд байгаа юм. 
 
Тэгэхээр үүний бид жинг нь аваад үзэхэд улаан буудай, цагаан будаа, за тэр ургамлын тос гээд хэдэн хувь нь энэ эзэлж байна? Эндээс өнөөдөр энэ үнэ 16.5 хувийн хөнгөлөлт хэдий дээр нь яг нөлөөлөх вэ гэдэг дээр би нэг тодорхой хариулт авъя гэж бодож байна. Яагаад гэвэл бид энэ статистикийн тоог хараад байхад ихэнх нь тэр 45.5 хувийн жин эзэлдэг бараа, бүтээгдэхүүнүүд. Тэр дотроо ургамлын тос, шар будаа, цагаан будаа голлох жин эзэлдэг гэж байна л даа. Тэгэхээр үүнийг бид одоо 16.5 хувиар хөнгөлөх гэж байна. 
 
Тэгэхээр энэ нь өөрөө яаж нөлөөлөх вэ? Энэ дээр нэг тодорхой судалгаанууд Та бүхэн хийсэн үү? Энэ дээр мэдээлэл авъя гэж бодож байна. 
 
Г.Занданшатар: 82. З.Мэндсайхан сайд хариулна. 
 
З.Мэндсайхан: Гишүүний асуултад хариулъя. 
 
Бид ерөнхийдөө хүнсний аюулгүй байдал болон нөөц тал, үнийн тогтвортой байх талаар үйлдвэрлэлийн тасралтгүй үйл ажиллагааг хангах талдаа илүү анхаарч байгаа. 
 
Үнийн өсөлтийн тал дээр бол одоо шударга өрсөлдөөн болон мэргэжлийн хяналттайгаа бид хамтраад ажиллана. Хяналт тавих төрийн захиргааны чиг үүрэг бүхий байгууллагууд нь байж байгаа учраас эд нартайгаа бид хамтраад ажиллана. 
 
Ер нь зүгээр энэ бэлэн байдалд зарласан энэ хүнд хэцүү үед үндэсний үйлдвэрүүд маань маш хариуцлагатай, нийгмийн хариуцлагын хүрээнд маш одоо иргэддээ хариуцлагатай хандаж байгаа. Энэ нэг ч үйлдвэрүүд өөрийн үндсэн үнээ бол нэмээгүй. Жижиглэнгийн болон худалдааны явцад эрэлттэй холбоотойгоор одоо янз бүрийн үнээ өсгөх, зохиомол үнэ хомсдол бий болгох ийм асуудлууд бол гарсан. Энэ дээр манай мэргэжлийн хяналт, шударга өрсөлдөөний газрынхан маань ажиллаад энэ асуудал одоогийн байдлаар үнэ нь эргээд тогтворжих байдал харагдаж байна гэсэн ийм мэдээлэлтэй байгаа. 
 
Энэ гол нэрийн бүтээгдэхүүнүүдийн. Түрүүн би хэлсэн. Яг л энэ 16 нэр төрлийн бүтээгдэхүүн дээр л бид үнийн тогтвортой байдлыг, нийлүүлэлтийн тогтвортой байдаг, үйлдвэрлэлийн тасралтгүй байдлыг хангая гэдэг чиглэлийг л барьж байгаа. 
 
Тэгэхээр тэр нөөц бүрдүүлэлт талаа бид илүү яриад явъя. Тэр үнэ өсөлтийн асуудлуудаа төрийн зохицуулгын байгууллагатай бид хамтраад ажиллая. Хариуцлага тавих чиг өгөх үүрэг бүхий байгууллагатай гэсэн ийм бодлоготой байна. 
 
Аж ахуйн нэгжүүдтэйгээ бид бодлогын гэрээ бас байгуулаад яг энэ хөнгөлөлтийн хүрээнд хамаарах аж ахуйн нэгжүүдтэйгээ бид бодлогын гэрээ байгуулж ажиллая. Үнийг тогтвортой болгож чиглэл дээр. Баярлалаа. 
 
Г.Занданшатар: Одоо эрхэм гишүүн Жамъянхорлоогийн Сүхбаатар  асуулт асууна. 
 
Ж.Сүхбаатар: Гишүүдийн өдрийн мэнд хүргэе. 
 
Тэгэхээр энэ хүнс, хүнсний бараан дээр гааль, НӨАТ-ын татвар, хөнгөлөлт, чөлөөлнө гээд оруулж ирж байгаа нь цаг үеийнхээ шаардлагыг харгалзаад орж ирж байгаа байх. Үүнийг дэмжиж байна. 
 
Гэхдээ Хүнс, хөдөө аж ахуйн сайдаас асууя. Бусад ямар аж ахуйн нэгжүүд энэ хөнгөлөлт чөлөөлөлтөд хамрагдъя. Ямар оруулж ирж байгаа бараа бүтээгдэхүүнийг гэдэг юм уу, энд үйлдвэрлэж байгаа бараа, бүтээгдэхүүнээ НӨАТ-аас чөлөөлүүлье гэж хүсэлт тавьсан бэ? 
 
Түрүүн Л.Энх-Амгалан гишүүн ч хэлж байна. Одоо 39 тэрбум төгрөгийн хөнгөлөлт чөлөөлөлтийг бид үйлдвэрлэгчид болон импортлогчид өгч байна. Энэ хэрээрээ үнэ буурах уу гэдэг асуудал байгаа. Энэ дээр ямар бодолтой байгаа вэ? 
 
Ер нь энэ хөнгөлөлт, чөлөөлөлт бол энэ ЖДҮ нэртэй энэ асуудал байж байгаа. Үүний гол эх сурвалж чинь энэ хөнгөлөлт, чөлөөлөлт байсан юм шүү. Утгаа алдсан шүү. Замбараагүй байдал болсон. Энэ дээр яг авлига цэцэглэсэн. Та бол одоо Хүнс, хөдөө аж ахуйн сайд хийж байгаа хүн. Үүнийгээ онцгой анхаарах хэрэгтэй. Энэ хөнгөлөлт, чөлөөлөлтийг дагаад ямар сигнал өгч байна вэ гэхээр бусад бүх салбар хөнгөлөлт чөлөөлөлтийг шаардана. 
 
Тэгэхээр дандаа үндэслэл, тооцоо байх ёстой. Чөлөөллөө, хөнгөллөө.  Оронд нь хүлээж байгаа тэр нийгмийн хариуцлага болон бусад үүрэг нь юу юм бэ гэдэг. Дээр нь энэ нь шударгаар яаж очих вэ гэдэг энэ асуудлыг маш тодорхой болгох хэрэгтэй. 
 
Одоо Сангийн сайд хэлж байгаа шүү дээ. 500 тэрбум төгрөг бол энэ ЖДҮ-тэй холбоотой болон Тариалан эрхлэлтийг дэмжих сантай холбоотой төлөгдөх ёстой. Гэхдээ 2021 онд 200 ороод ирчих болов уу гэж горьдож байна гээд ийм юм яриад байгаа шүү дээ. 
 
Тэгэхээр энэ мэтийг хөнгөлж, чөлөөлөхөөсөө илүүтэй энэ бусад механизмууд эд нар дээрээ ч гэсэн анхаараарай. Ер нь энэ хөнгөлөлт, чөлөөлөлтийг тойрсон хүнс, хөдөө аж ахуйн салбар бол Монгол Улсын стратегийн салбар. Тэгээд үүнийг тойрсон авлига оршиж байгаа нь бодитой шүү дээ. Ялангуяа сүүлийн 10 жил энэ бол…/минут дуусав/
 
Г.Занданшатар: Цаг болсон байна. З.Мэндсайхан сайд асуултад хариулна. 
 
З.Мэндсайхан: Ж.Сүхбаатар гишүүний асуултад хариулья. 
 
Энэ хуулиас гадна ер нь газар тариалангийн үйлдвэрлэл эрхэлж байгаа аж ахуйн нэгжүүд бол бүгд нэмэгдсэн өртгийн албан татвараас чөлөөлөгддөг. Жижиг, дунд үйлдвэрлэлээ бид дэмжиж байгаа. Энэ нэг хүнд хэцүү үед бид ирэх оны 7 сарын 01-н хүртэл зээл төлөлт болон зээлийн хугацааг нь хойшлуулахаар шийдвэрийг гаргасан байгаа. 
 
Нийгмийн хариуцлагын хүрээнд энэ аж ахуйн нэгжүүд маань энэ хөнгөлөлтийг авснаараа үнэ өсөхгүй байх, үйлдвэрлэлийн тасралттайгаар хэвийн ажиллагааг хангах. Тэгээд нийлүүлэлтийг тасалдуулахгүй байх энэ үүргийг л хүлээж ажиллах ёстой. Энэ дээр бид хамтарч ажиллана аа гэсэн ийм бодолтой байна. Баярлалаа. 
 
Г.Занданшатар: Одоо С.Бямбацогт гишүүн. Сая ажлын хэсгийн хуралдаа гарсан. Хасагдлаа. Бөхчулууны Пүрэвдорж гишүүн. 
 
Б.Пүрэвдорж: Хүнс, хөдөө аж ахуйн яамнаас энэ жилийн хувьд махны квот дээр нэлээн арай нөгөө Ч.Улааны үеийг бодвол хамаагүй дээр шийдвэрүүдийг гаргаж байгаа. 
 
Тэгэхдээ арван хэдхэн компани Хятад руу гарах зөвшөөрөлтэй. Тэр компаниуд дээр бүх зөвшөөрөл очихоор нөгөө компаниуд нь бусад 100 гаруй аж ахуйн нэгжийнхээ махыг экспортлохын тулд 6 юань төлдөг, 7 юань төлдөг.  Тэгж байж махаа гаргадаг ийм болчхоод байна. Энэ бол эхний худалдагч болох тэр малчид дээр ерөөсөө үнэтэй очиж чадахгүй байх ганц үндэслэл болчхоод байгаа юм. Тэгээд нэгдүгээрт. 
 
Хоёрдугаарт, Монголын компаниуд санхүүгийн хүндрэлтэй байгаа учраас мах худалдан авах дээрээ сайн рольтой оролцож чадахгүй ийм нөхцөл байдалд байна. 
 
Тийм учраас энэ 8 нэрийн төрлийн бараа хүнсний сагсан дотор, өөрөөр хэлбэл инфляцид гол нөлөөлөх бараанууд дотор мах ордог. Тийм учраас махны үнийг бас тодорхой хэмжээгээр барих. Дээрээс нь махны компаниудыгаа энэ жил нэлээн сайн дэмжээд өгөх юм бол илүү амжилтад хүрнэ. 
 
Тийм учраас Их Хурлын тогтоол ч гэсэн бас энэ 2021 оны төсөвтэй холбоотойгоор махны хүнсний асуудлуудыг чиглэл өгч, Монголбанкнаас тодорхой хэмжээний хөрөнгө оруулалтуудыг, санхүүгийн хэрэгслүүдийг гаргах ийм чиглэлийг өгсөн байгаа. 
 
Тэгэхлээр Монголбанктай ярилцаж байгаа тодорхой хэмжээгээр энэ махны компаниуддаа, малчдын орлого багассан энэ үед илүү өндөр үнэтэй махыг нь худалдаж авахын тулд тодорхой хэмжээний санхүүжилтийг гаргах хэрэгтэй байна. Хамгийн багадаа 200 орчим тэрбум төгрөгийг гаргаж байж энэ хүндэрсэн үед өвөлжилтийн…/минут дуусав/
 
Г.Занданшатар: Б.Пүрэвдорж гишүүн 1 минут. 
 
Б.Пүрэвдорж: Өвөлжилт хүндэрсэн энэ үед. Ялангуяа дөнгөж сая ярилаа. Тэр Баянхонгор, Өвөрхангай гээд. Энэ аймгуудын. Говь-Алтай гээд.  Энэ аймгуудын малыг худалдаж авах талаар нэлээн ажил хийхгүй бол энэ хайран мал цариг нь дуусангуут бүгдээрээ жалга, гуунд унаад ингээд үхээд өгнө. Түүнээс нь өмнө энэ малыг нь авах ажлыг зохион байгуулах. Тэгээд дээрээс нь хажуугаар нь компаниудыгаа бас энэ жил дэмжээд хөл дээр нь босгож авах ийм боломж хоёулаа хоёр талаасаа бүрдчихсэн байгаа. Энэ дээр л тодорхой хариултыг Хүнс, хөдөө аж ахуйн сайд өгөөч ээ гэж хүсэж байна. 
 
Ер нь манай малчид мал муудахаараа малаа зардаг ийм зүйл их байх шиг байна. Тэгэхээр эртхэн бас малаа борлуулаад дараа жил нь илүү сайн царигтай малаа онд өвөл, хавартаа сайн оруулаад явах юм бол илүү үр дүнтэй л гэж би. 
 
Г.Занданшатар: З.Мэндсайхан сайд. 82. 
 
З.Мэндсайхан: Гишүүнтэй санал нэг байна. 
 
Ер нь манайхаас экспортод гаргаж байгаа аж ахуйн нэгжийн тоо маш цөөхөн байгаа. Та өөрөө хэллээ. Одоо дулааны аргаар гэхэд л 14, 15-хан компани байна. 
 
Тэгээд нийтдээ надад 41 аж ахуйн нэгжийн хүсэлт ирсэн байгаа юм. Эд нарыг нэгтгээд би урагшаа Хятад Улсын гаалийн байгууллагад Гадаад хэргийн яамаар дамжуулаад энэ хүсэлтүүдийг тавьсан байгаа. 
 
Урьдчилсан байдлаар өгсөн мэдээллээр бол одоо Хятадын талаас цахимаар хяналт хийгээд аж ахуйн нэгжүүдийг шалгаруулна гэсэн ийм л хариу өгсөн байгаа. 
 
Ер нь бидний барьж байгаа асуудал бол сая Хятадын Гадаад хэргийн сайдыг ирэхэд ч гэсэн энэ асуудлыг хөндөж тавьсан. Монголд суугаа элчин сайд ч бас энэ асуудлыг хөндөж тавиад байгаа. 
 
Хоёр орны импорт, экспортын протоколд тусгачихсан энэ асуудлыг өөрчилье. Хоёр тал мэргэжлийн байгууллагуудынхаа дүгнэлтийг хүлээн зөвшөөрдөг болъё гэдэг л шаардлагыг бид удаа дараа тавьж байгаа. Энэ асуудал шийдэгдээд ирвэл бид манай мэргэжлийн хяналтын байгууллага дотоодын аж ахуйн нэгжүүддээ үнэлэлт, дүгнэлт хийгээд экспортынх нь эрхийг нь өгөөд явах ийм боломжийг бүрдүүлэхийн төлөө ажиллаж байгаа. 
 
Махны экспорттой холбоотойгоор Улсын Их Хурлаас Монголбанкинд тодорхой үүрэг өгчихсөн байгаа. Махны экспортыг дэмжсэн санхүүгийн эх үүсвэрийг шийдвэрлэх талаар чиглэл өгчихсөн байна лээ. Би тэгэхээр энэ асуудлаар Монголбанктай энэ асуудлыг, экспортод мах гаргаж байгаа аж ахуйн нэгжүүдээ дэмжих чиглэлээр Монголбанктай энэ асуудлыг шахаж ажиллая. Энэ асуудлаар бас тодруулъя. Баярлалаа. 
 
Г.Занданшатар: Одоо эрхэм гишүүн Энхтайваны Бат-Амгалан.
 
Э.Бат-Амгалан: Тогтоолын төслүүдийг үндсэнд нь дэмжиж байгаа. 
 
Хоёр асуулт байна. Одоо сонсогдож байна уу? Хуулийн төслүүдийг үндсэнд нь дэмжиж байгаа. Хуулийн төслүүдэд хүнсний улаан буудайг гаалийн болон НӨАТ-ын татвараас чөлөөлөхөөр заасан байна. Надад хоёр тоо баримт байгаад байдаг. Манай Монгол Улсын жилийн хэрэгцээт гурилыг дотооддоо үйлдвэрлэхэд 306 мянган тонн цэвэр… /бичлэг тасрав/ …энэ жилийн урьдчилсан балансаар 487.6 мянган тонн улаан буудай хураан авах боломжтой. Дотоодын улаан буудайн хэрэгцээг 100 хувь хангах боломж бүрдсэн гэсэн ийм статистик тоо судалгаа байдаг. 
 
Урьдчилсан балансаас харахад 2020, 2021 оны хэрэгцээг хангах хэмжээний улаан буудайн нөөц байна гэж харж байгаа. 
 
Тэгэхээр импортоор хүнсний улаан буудай авах шаардлага байгаа юу? Холбогдох тооцоо судалгааг нь хийсэн үү? Хэдий хэмжээний хүнсний улаан буудай импортоор авах шаардлага үүсээд байгаа вэ гэдгийг бас асууя. 
 
Өнгөрсөн хавар жишээ нь Оросын Холбооны Улсаас 160 мянган тонн улаан буудай импортлох… /бичлэг тасрав/ … буудайнаас шалтгаалж манай дотоодын тариаланчид жагсаал цуглаан хүртэл хийх ийм хэмжээнд хүрч байсан. Өндөржүүлсэн бэлэн байдлын үед импортыг далимдуулан гурилын үйлдвэрүүд ихээр нөөц бүрдүүлэн татаж дотоодын улаан буудайн зах зээлгүй болгох, үнэгүйдүүлэх ийм асуудлууд үүсэх вий гэсэн болгоомжлол байгаа. Энэ дээр Хүнс, хөдөө аж ахуйн яам нэг хариулт хэлж өгнө үү. 
 
Дараагийн нэг гол асуудал байна. /минут дуусав/
 
Г.Занданшатар: З.Мэндсайхан сайд. 82. 
 
З.Мэндсайхан: Э.Бат-Амгалан гишүүний асуултад хариулъя. 
 
Ургацын урьдчилсан балансаар 487 мянган тонныг хураан авах боломжтой гэж үзсэн. Энэ бол энэ намрын 10 сард гарсан цас болон шуургатай холбоотойгоор энэ цасанд даруулсан асуудал байгаа. Бид ургац алдсан. 
 
Тэгээд энэ жилийн хувьд 238.6 мянган тонн буудай гурилын үйлдвэрлэлд нийлүүлэгдээд байгаа. Бид нийтдээ 408.1 мянган тонныг хурааж авсан байгаа. Үүнээсээ 238.6 нь нийлүүлэгдсэн байгаа. Та өөрөө хэллээ. 306 мянган тонн гурилын үйлдвэрлэлд шаардлагатай гэж. 
 
Ингэхээр бидэнд 60 орчим мянган тонн дутагдал орж байгаа. Энэ дээр нэмээд бид гурван сарын хүнсний аюулгүй байдлын нөөцийг бүрдүүлэх энэ КОВИД-ын үеийн нөхцөл байдалд хүнсний аюулгүй байдлыг хангах хариу авах арга хэмжээний төлөвлөгөөнд тусгагдсаны дагуу энэ гурван сарын нөөцийг бүрдүүлэх үүднээс 150 мянгын тооцооллыг гаргаж ирсэн. 
 
Өнгөрсөн жил 160 мянган тонныг оруулах шийдвэр гаргаад гүйцэтгэлээрээ 110 мянган тонныг аж ахуйн нэгжүүд орж гурилын үйлдвэрлэлүүд гурил үйлдвэрлэсэн гэсэн ийм мэдээлэлтэй байгаа. 
 
Тэгэхээр энэ дотоодын тариаланчид бүх буудайгаа гурилын үйлдвэр лүү нийлүүлсэн байгаа. Арилжаалагдаад дууссан байгаа. Тэгэхээр энэ дээр ямар нэгэн эсэргүүцэл юм уу, одоо тэд нарын эрх ашиг хөндөгдөх асуудал үүсэхгүй. Өнгөрсөн жил бас ийм асуудал болж байгаагүй гэдгийг тодорхой хэлье. Баярлалаа. 
 
Г.Занданшатар: Одоо эрхэм гишүүн Х.Булгантуяа. Хүрэлбаатарын Булгантуяа. 
 
Х.Булгантуяа: Хүнсний бүтээгдэхүүний үнэ. Одоо эндээс импорт, гаалиас чөлөөлнө гэж байгаа энэ гол бүтээгдэхүүнүүдийг ихэнхийг нь Оросоос орж ирэх байх. Малын тэжээл ч гэсэн адилхан. Энэ ургамлын тос гээд. 
 
Одоо Оросын Холбооны Улсад бас энэ цар тахалтай холбоотойгоор, ер нь дэлхий даяар үйлдвэрлэлүүд нэлээн хүнд болсон. Үүнтэй холбоотойгоор өдрөөс өдөрт үнэ нь өсөж байх шиг байна. Энэ дээр манай Хүнс, хөдөө аж ахуйн яамнаас форвард маркийн гэрээ хэлцэл хийж үнийг нь аль болохоор тогтворжуулах тал дээр ер нь судалгаа хийж байгаа юу? 
 
Манай Монголбанк болохоороо экспорт руу чиглэсэн экспортын репо бүтээгдэхүүн гаргаж байгаа гэсэн. Тэгэхээр яг үүнтэй адилхан магадгүй импорт руу ялангуяа гол нэрийн хүнсний бараа, бүтээгдэхүүний импорт руу чиглэсэн импортлогч компаниудад арай хөнгөлөлттэй зээлийн эх үүсвэрээр ч байдаг юм уу, эсвэл тогтмол санхүүгийн боломжоор хангах ийм репо бүтээгдэхүүн бас байлгаж болох талаар Монголбанктай ярьж байгаа тохиролцсон ийм зүйл байгаа юу? 
 
Дээрээс ер нь ингээд энэ зудтай холбоотой асуудал ярихад сүүлийн одоо миний мэдэхээр дөрөв, таван жил жил болгон зудны асуудал орж ирдэг. Жилд гурав, дөрөв, таван аймаг. Нэлээн хэдэн суманд ерөнхийдөө зуд гарлаа гээд. Өвөл болгон Засгийн газрын нөөц хөрөнгөөс зудтай холбоотой мөнгө гардаг. Зун тийшээ болоод ирэнгүүт гал түймэртэй холбоотой гардаг. Малаа галд алдлаа. Гал түймэрт алдаа. Гоц халдварт өвчин халдлаа гээд. 
 
Ер нь Хүнс, хөдөө аж ахуйн яам цаашдаа энэ Малын индексжүүлсэн даатгал гээд олон улсын нэг төсөл явж байсан. Үүнийгээ бид өөрсдөө үргэлжлүүлж авч яваагүй. Малыг илүү даатгалжуулаад эндээс нь дээрээс нь энэ хохирлуудыг нь төлүүлдэг. Үүнийгээ дагаад мөн өнөөдөр малчид, иргэд маань өөрсдөө малын тэжээл, энэ өвстэй холбоотойгоор бүр нэг дундын хоршоолол байгуулдаг ийм систем рүү нэг оруулаач ээ. 
 
Үргэлж нэг ийм гал дарсан байдалтай. Засгийн газрынхаа нөөц хөрөнгөөс хэдэн татвар төлөгчдийнхөө мөнгөөр үргэлж нэг зудтай, малын гоц халдварт өвчинтэй ингэж тэмцсээр байгаад өнөөдрийг хүртэл… /минут дуусав/
 
Г.Занданшатар: Х.Булгантуяа гишүүн 1 минут. 
 
Х.Булгантуяа: Тэгээд одоо яг энэ эдийн засгийн хувьд энэ байгаль орчинтой хамааралтай улс орнуудын хувьд олон улсын байгууллагуудаас ч гэсэн дээ зөвлөж байна лээ. 
 
Хэрвээ хөдөлмөр эрхлэлт чинь энэ салбар дээр тогтож байгаа бол даатгалыг сайжруулахгүйгээр улсын төсөв үүнийг дандаа үргэлж дагаад явна гэж байхгүй шүү. Ядуурал чинь л ихэснэ шүү. Ажилгүйдэл чинь л ихэснэ шүү гэж. 
 
Тэгэхээр энэ дээр Хүнс, хөдөө аж ахуйн яам ямар ажил хийх гэж байна вэ? Үүнийгээ бас давхар аваад яваарай. КОВИД-ын дараагаар мэдээж юм сайхан болно. Ирэх өвөл ахиад л хэдүүлээ зуд гээд л ийм юм яриад л Засгийн газраас нөөц хөрөнгөөс ч байдаг юм уу, хэдэн төгрөг гаргах вэ гээд дан жил болгон ийм яриа сүүлийн дөрөв, таван жил миний мэдэхээр л хийж байгаа. 
 
Тэгэхээр тэрний өмнө ч гэсэн байсан. Энэ дээр ямар ажил хийх гэж байна вэ? Ийм хоёр асуулт байна. 
 
Г.Занданшатар: 82. З.Мэндсайхан сайд 
 
З.Мэндсайхан: Х.Булгантуяа гишүүний асуултад хариулъя. 
 
Энэ эх үүсвэр шийдэж байгаа асуудал байгаа юу гээд. Энэ импортоор авах гэж байгаа 150 мянган тонн будаанд л бид эх үүсвэрт нь 100 тэрбум төгрөгийг Сангийн яамтайгаа харьцаад Засгийн газраас шийдвэр гарсан.  Хөгжлийн банк дээрээс 100 тэрбум төгрөгийн хөнгөлөлтийн эх үүсвэрийг гаргах эрхийг нь олгосон байгаа. Одоо энэ асуудал ингээд хэрэгжээд явж байна. 
 
Бид энэ үнийн өсөлтөөс урьдчилан сэргийлэх үүднээс ирэх жилийн тариалалттай холбоотойгоор үрийн гэрээг урьдчилж байгуулсан байгаа. Тэгэхээр энэ дээр Оросын Холбооны Улсад энэ жил ургац хэдийгээр авсан ч гэсэн Оросын Холбооны Улсаас импортлогч бүх улсууд ургац алдсантай холбоотойгоор. Мөн түүнчлэн Оросын Холбооны Улс Европ руу гарах төмөр замын тээврийн тарифаа хөнгөлсөнтэй холбоотойгоор будааны хомсдол үүсэх ийм нөхцөл байдал харагдаж байгаа. Дэлхийн зах зээл дээр. 
 
Тийм учраас үүнтэй холбоотойгоор Оросын Холбооны Улс 2 сараас эхлээд экспортын будаандаа квот хэмжээ тогтоохоор ийм шийдвэр гарсан байгаа. Үүнээс урьдчилан сэргийлж бид энэ 150 мянган тонныг, мөн 40 мянган тоннын үрийг импортоор авъя гэсэн ийм шийдвэрийг гаргаад явж байна. 
 
Тэр давхар даатгал болон даатгалын системийг бид дэмжиж байгаа. Өнгөрсөн жил гэхэд үрийн аж ахуй, энэ газар тариалангийн үр тарианы 400 аж ахуйн нэгж энэ даатгалд хамрагдаад энэ систем хэрэгжээд явж байгаа. 
 
Ер нь цаашдаа бид малын даатгалаас гадна малын түүхий эдийг арилжаалах, тэр зөөлөн дэд бүтцийг хөдөө аж ахуйн биржийг бүрэн утгаар нь шинэчилсэн хэлбэрээр ажиллуулж чадах юм бол үүнийг дагаад түүхий эдэд суурилсан даатгалын системийг, мөн энэ арилжаатай холбоотой даатгалын системийг цогцоор нь хөгжүүлээд явах боломжтой. Үүн дээр үндэслээд энэ зөөлөн дэд бүтцийг бий болгосноороо малчид маань хоршоолж түүхий эдийнхээ нийлүүлэлт, тоо хэмжээн дээрээ анхаарч энэ үнэ цэнийг бий болгох.  Үүнийгээ дагаад тэдэнд учрах эрсдэлийг даатгаад явах энэ системийг бид бүрдүүлэхээр төлөвлөж ажиллаж байна. Баярлалаа. 
 
Г.Занданшатар: Одоо эрхэм гишүүн Балжиннямын Баярсайхан асуулт асууна. 
 
Б.Баярсайхан: Та бүхэнд энэ өдрийн мэндийг хүргэе. Надад гурван асуулт байна. 
 
НӨАТ бол хэрэглээнд үндэслэж тооцогддог татварын төрлөө. Иймээс дээрх бараа, хүнсэнд НӨАТ оногдуулахгүй болгохдоо… /бичлэг тасрав/ …хийх ёстой ийм шаардлага бол байна. 
 
Угаасаа макро эдийн засагт дангаар нь хэрэгжүүлэх бодлого шийдвэр хэзээ ч гаргадаггүй, заавал хэд хэдэн арга хэрэгслийг зэрэг авч хэрэгжүүлдэг. 
 
Тэгэхлээр нэмүү өртгийн албан татвараас нэр дурдсан бүтээгдэхүүнийг чөлөөлөх нь хүнсний хангамжийг тасалдуулахгүй байх зорилготой хэдий ч яг өнөөдөр жижиг, дунд бизнес эрхэлж байгаа болон өдөр тутмын бага орлоготой иргэд хөл хорио тогтоосон энэ хугацаанд НӨАТ-аас чөлөөлөгдсөн хүнсний бараа, бүтээгдэхүүнээ ч авах чадамжгүй болж эхэлснийг бид харж байна. 
 
Тиймээс нэг талаар иргэдийн эрүүл мэндийг хамгаалж байхдаа эдийн засгийн нөхцөлийг дэмжих ямар нэгэн бодлогыг бид заавал хийх шаардлагатай. Одоо Европын Холбооны болон G-20-ын бүх улс орнууд иргэдийн эрүүл мэнд, эдийн засгийн цогц арга хэмжээтэй хослуулсан ийм пакеж боловсруулж, түүнийгээ нээлттэй зарлаад ингээд явж байна. 
 
Энэ тал дээр бид… /бичлэг тасрав/ …дотоодод борлуулагдаж байгаа өвс, тэжээлээс яг хэдэн төгрөгөөр бага, хямд орж ирэх боломжтой байгаа юм бэ? 
 
Импортлогч нар дотоодод зарагдаж байгаагаас хямд үнээр өвс, тэжээл оруулж ирэх баталгааг хэн хянах вэ? Импортлогч талаас үнээ өдөр бичүүлээд худалдаж борлуулах байдал өмнө нь гарч байсан. Энэ тал дээр хэн хяналт тавих вэ? 
 
Гуравдугаар асуулт, Завхан аймгийг өвөлжилт хүндэрсэн аймгуудын тооноос хасчихсан байна. 10 аймаг дээр энэ өвөлжилт хүндрэх магадлалтай гээд. Одоо Завхан аймгийн хувьд 100 сая төгрөг өвс, тэжээлийн үнэ хуваарилсан нь энэ… /бичлэг тасрав/ …байдлаар дэмжих ийм боломж байна уу? Ийм гурван асуултыг асууя. 
 
Г.Занданшатар: З.Мэндсайхан сайд. 82. 
 
З.Мэндсайхан: Гишүүдийн асуултад хариулъя. Зарим асуултууд тасалдаад сонсогдсонгүй. 
 
Ерөнхийдөө Завхан аймаг яагаад хасагдсан юм бэ гээд та асууж байх шиг байна. Бид өвөлжилт хүндэрч болзошгүй аймгууд дээр Улсын онцгой комисс болон Онцгой байдлын газартай хамтраад эрсдэлийн үнэлгээ хийж үзсэн юм. Энэ үнэлгээгээр гарсан дүгнэлтээр өвөлжилт хүндэрч болзошгүй 6 аймгаар түрүүн дурдсан аймгууд гарсан. Завхан аймгийг бид өвөлжилт өнгөрсөн зуны зуншлага болон тэр Улсын онцгой комиссоос хийсэн гамшгийг зэрэглэл тогтоох энэ үнэлгээгээр Завхан аймгийг энэ өвөлжилтийг даваад гарах боломжтой, хэвийн гэдэг ийм дүгнэлт гарсан. 
 
Тэр санхүүжилтийн асуудлыг бид 2.1 тэрбум дотроо энэ 100 сая төгрөгийн асуудлыг би шийдэгдээд явсан гэж санаж байна. 
 
Нэмэгдсэн өртгийн албан татварыг чөлөөлснөөр үнэ хэрхэн өсөх дээр хяналт тавих юм гэж. Энэ дээр Мэргэжлийн хяналтын болон Шударга өрсөлдөөн, хэрэглэгчийн төлөө газар байгаа. Энэ газрууд маань энэ үнийн өсөлт болон зохиомол өсөлт, хомсдолыг хяналт тавьж ажиллаж байгаа. Энэ байгууллагууд маань хамтраад ажиллаад явна. Баярлалаа. 
 
Г.Занданшатар: Одоо эрхэм гишүүн Гомпилдоогийн Мөнхцэцэг. 
 
Г.Мөнхцэцэг: Тэгэхээр ер нь аж ахуйн нэгжүүдэд мэдээж томоохон дэмжлэг болно. Өнөөдөр ард иргэдийн маань хэдэн хувь нь шуудайгаар нь гурилаа авдаг. Гулуузаар нь махаа авдаг. Уутаар нь будаагаа авч чадаж байгаа энэ чадамжтай байгаа билээ. 
 
Тэгэхээр хэрэглэгчид хамгийн гол нь энэ дүн, тэр тусмаа энэ татварын өөрчлөлт нөлөөлөх нь хамгийн чухал ач холбогдолтой гэж ингэж ойлгож байгаа юм. Тэгэхээр энэ аж ахуйн нэгжүүд, энэ татварт хамрагдаж байгаа аж ахуйн нэгжүүд хоёртой бас нэг тийм санал санаачилга гаргаад өнөөдөр борлуулалт хийж байгаа бүтээгдэхүүнийхээ нэр төрлийг дагаад бас үнийн бууруулалтыг хийх байх гэж ингэж найдаж, итгэж харж байна. 
 
Хоёрдугаарт, Хөдөө аж ахуйн яамнаас асуух асуултууд байна. Мэдээж Дундговь аймаг, энэ говийн бүс нутгийн аймгуудад өвөлжилт маш хүндрэлтэй аймгуудын тоонд орчихсон ингээд явж байгаа. Бодитойгоор үйлчилбэл бас хүндрэлтэй байх ийм нөхцөл байдлууд үүсчихсэн байж байна. 
 
Тэгэхээр энэ өвс тэжээлийн татан авалтууд маань хийгдээд ингээд үндсэндээ явагдаж байна. Гэхдээ хүрэлцээ тийм хангалттай биш байна. Тэгэхээр энэ өвөлжилтийн байдал хүндрэх аймгуудад ямар арга хэмжээнүүдийг авч хэрэгжүүлэхээр. Тухайлах юм бол Дундговьд ямар арга хэмжээ авч хэрэгжүүлэхээр яам төлөвлөөд ингээд байж байгаа вэ гэдгийг хоёрдугаарт асууя. 
 
Гуравдугаарт, энэ онцгой байдал, хөл хорио тогтоохтой холбоотойгоор хөдөө орон нутгаас ирсэн, мөн хөдөө орон нутаг руу явах гэсэн ард иргэдийнхээ хүсэлтийг шинжилгээнд хамруулаад ингээд хөдөлгөөн хийхээр төлөвлөгдсөн байна. 
 
Зарим нэг хориотой бүсэд оторлож байгаа, аймгаас аймаг дамжаад нүүх гэж ингэж сууж байгаа, явж байгаа малчид, малаа дагаад явж байгаа энэ малчдынхаа, энэ малынхаа… /бичлэг тасрав/ …малчдаас хүсэлт их олон ирж байна. Жишээлэх юм бол бид Дундговиос Говь-Сүмбэр аймаг руу, Говь-Сүмбэрээс бид Дорноговь аймаг руу ингээд нүүдлийн байдалтай байгаа. Гэтэл одоо яг энэ хөл хорионд бид малтайгаа ингээд хоригдчихоод байж байна.
 
Тэгэхээр ийм зохицуулалтыг хэзээ хийж өгөх вэ гэсэн ийм хүсэлтүүдийг өдөр болгон малчид маань ирүүлж байна. Энэ талаар Хөдөө аж ахуйн яам, Онцгой комисс ямар арга хэмжээ авч хэрэгжүүлэх гэж байгаа вэ гэдэг ийм асуултуудыг тавья. 
 
Г.Занданшатар: З.Мэндсайхан сайд Г.Мөнхцэцэг гишүүний асуултад хариулна. 
 
З.Мэндсайхан: Г.Мөнхцэцэг гишүүний асуултад хариулъя. 
 
Бид энэ өвөлжилтийн хүндрэлийг давахдаа энэ жил бол хадлан, тэжээл хүрэлцэхгүй байгаа. Байгалийн хадлангаараа бид цаашид өвөлжилтийг давж чадахгүй юм байна гэдэг нь сүүлийн хэдэн жилүүдийн байгалийн хадлан бэлтгэлийн гүйцэтгэлээс харагдаж байгаа. 
 
Тэгэхээр бид энэ хуулийн төсөл дээрээ бүх төрлийн тэжээл болон өвсийг импортоор оруулж ирэхэд гааль, НӨАТ-ын татвараас чөлөөлье гэсэн ийм төслийг оруулж байгаа. Тэгэхээр энэ төсөл маань дэмжигдээд батлагдах юм бол тэр хэмжээгээр бид нийтдээ 80 орчим мянган тонн тэжээлийг импортоор авъя гэсэн ийм тооцоололтой байгаа. 
 
Сая үүссэн нөхцөл байдалтай холбоотойгоор хөл хөдөлгөөн хоригдсон боловч бид хүнсний тээвэр болон аймаг хоорондын, ялангуяа энэ хүндрэлтэй байгаа аймгууд руу өвс, тэжээлийг зүүн бүсээс татах асуудлыг шийдвэрлэж явуулсан байгаа. Энд ямар нэгэн хүндрэл гараагүй. 
 
Отор нүүдлийн хувьд Засгийн газраас тэмдэглэл гараад энэ чиглэлээр бүх аймгийн Засаг дарга нарт чиглэл өгөгдсөн байгаа. Сая хөл хоригдсонтой холбоотой байгаа орчин газрууддаа малчид маань өвөлжилтийн бэлтгэл ажлаа хангаад ажиллаж байгаа. Үүнийг нь хөөж туухгүй. Ямар нэгэн байдлаар эрүүл мэндийн үйлчилгээнд тухайн отроор явж байгаа малчдыг хангах чиглэлээр бүх зохицуулалт нь гарсан. Энэ шийдвэрийг аймгийн Засаг дарга нарт хоёр ч удаагийн хурлаар онлайнаар хуралдаж танилцуулж энэ бүх шатандаа энэ арга хэмжээг авч ажиллаж байгаа. 
 
Өнгөрсөн гурав дахиас хойш бид отор, нүүдэлтэй холбоотой ямар нэгэн хүндрэлтэй асуудлууд байхгүй гэдгийг Засаг дарга нар мэдэгдсэн байгаа. Баярлалаа. 
 
Г.Занданшатар: Одоо Цэдэндамбын Цэрэнпунцаг гишүүн асуулт асууна. 
 
Ц.Цэрэнпунцаг: Сонсогдож байна уу? 
 
Г.Занданшатар: Сонсож байна. 
 
Ц.Цэрэнпунцаг: Та бүхэндээ энэ өдрийн мэндийг хүргэе. 
 
Сангийн сайд байгаа юу? Сангийн сайдаас асуулт асуух гэсэн юм. Сангийн сайдаас нэг асуулт байна. 
 
Ерөнхийдөө энэ төслийг дэмжиж байгаа. Тэгэхдээ төслийн гол зорилго бол Сангийн сайд ч хэлсэн, Хөдөө аж ахуйн сайд чинь ярьж байна. 
 
Нөөц бүрдүүлэх, үнийн тогтвортой байдлыг хангах ийм үндсэн зорилготой гээд. Тэгэхээр хамгийн гол нь өнөөдөр энэ онцгой… /бичлэг тасрав/ …одоо цалин ажлаараа өдрийн орлогоор амьдардаг хүмүүс бол орлогогүй болчхоод байна. Энэ үе бол хамгийн гол нь тэр гол хүнсний бүтээгдэхүүнүүд дээр очиж байгаа үнийн өсөлтийг нэгдүгээрт барих. 
 
Хамгийн гол нь энэ гааль, НӨАТ-ын татварыг тэглэснээр энэ хэмжээний үнэ эцсийн хэрэглэгч дээр бууж очих ёстой гэдэг л ойлголт ард түмэнд байна. Бид нарт ч байна шүү дээ. 
 
Тэгэхээр яг Сангийн сайдаас яг тодорхой асууя эцсийн хэрэглэгч дээр. Одоо энэ будаа, гурил, тос энэ бүтээгдэхүүнд очихдоо энэ 16.5 хувиараа буурч очих уу гэдгийг асууя. 
 
Хэрвээ энэ үнэхээр энэ буурч өгч чадахгүй, энэний араас нь хянаж шалгаж явуулахад нь хүндрэлтэй байдаг бол энэ мөнгөний энэ компаниуд одоо энэ 80 компани яригдаж байна гэж ойлгоод байна. 
 
Тэгэхдээ зэрэг энэ 80 компаниуд нь зээлийн эх үүсвэрийг Монголбанкнаас тусгай зээлийн эх үүсвэрийг бүрдүүлж өгөөд энэ нөөц бүрдүүлэх энэ ажлуудаа хийчхээд. Харин тэр эмзэг бүлгийн энэ хоол хүнснийх нь бүтээгдэхүүний зардал нь нийт орлогынх нь ихэнхийг нь аваад явчихдаг. /минут дуусав/
 
Г.Занданшатар: З.Мэндсайхан сайд асуултад хариулъя. 
 
З.Мэндсайхан: Ц.Цэрэнпунцаг гишүүний асуултад хариулъя. 
 
Ер нь хүнсний бүтээгдэхүүний үнийн өсөлтийг тогтвортой байлгах л зорилгыг агуулж байгаа. Хангамж талаа тасалдуулахгүй байх энэ чиглэлийг бид баримталж энэ хуулийн төслийг оруулж ирж байгаа. 
 
Нийтдээ гааль, НӨАТ-аас давхардсан дүнгээрээ эхлээд гаалийн 5 хувийн татвар аваад, энэ дээр нэмэгдэх нь 10 хувь гээд ингээд тооцох юм бол 16.5 хувийн хөнгөлөлтийг аж ахуйн нэгжүүд маань эдэлж байгаа. 
 
Тэгэхээр энэ хэмжээгээрээ үнэ буурна гэх биш. Энэ хэмжээгээрээ бид үнийн өсөлтөөс сэргийлж байна гэж ойлгож байгаа. Энэ үнийн өсөлттэй холбоотойгоор энэ татварын үйлчлэлд хамарч байгаа компаниудтайгаа бид бас уулзаж бодлогын гэрээ байгуулж, нийгмийн хариуцлагаа сахиж ажиллахыг энэ компаниудтай уулзаж энэ асуудлаар ойлголцоно гэж бодож байна. Тийм. Энэ дээр бодлогын гэрээ байгуулаад явах ийм боломжтой. Баярлалаа. 
 
Г.Занданшатар: Ц.Цэрэнпунцаг гишүүн. Нэмж тодруулъя. 
 
Ц.Цэрэнпунцаг: Одоо энэ малын тэжээл ингээд импортоор оруулж ирнэ. Тэгэхээр зэрэг энэ цар тахалтай холбоотой энэ онцгой нөхцөл байдалтай үед хил гааль хаагдсан байгаа. 
 
Тэгэхээр зэрэг одоо энэ хойд талын Оросын хилтэй холбоотой боомтууд дээр оруулж ирэхэд бэлтгэл ажил, энэ боомтуудыг хэвийн ажиллуулж тэр малын өвс, тэжээл оруулж ирэх энэ ажлыг хэвийн явуулах, боомтын ажиллагаа, хэвийн үйл ажиллагааг хангах бэлтгэл ажлууд хийгдэж байгаа юм байна уу? Үүнийг нэгдүгээрт тодруулж асууя. 
 
Хоёрдугаарт, түрүүн хэллээ. Гол нь үнийн тогтвортой байдлыг хангах гэж байгаа гэж байна. Тэгэхээр зэрэг энэ үнийн тогтвортой байдлыг хангах гэж байгаа бол бид эх үүсвэр… /бичлэг тасрав/ …тусгай шийдэж өгөөд. Энэ заавал НӨАТ, гаалийн хөнгөлөлт үзүүлэхгүйгээр. Энэ цаашдаа яваад энэ 80 компани дээр очоод дуусдаг гээд түрүүн гишүүд яриад байна. Л.Энх-Амгалан гишүүн бол бүр сайн тодорхой хэлсэн шүү дээ. Энэ дээр та тодруулж өгөөч. 
 
Г.Занданшатар: З.Мэндсайхан сайд. 82.
 
З.Мэндсайхан: Энэ дээр оролцогч компаниуд маань тухайн салбарын үйлдвэрлэгч, импортлогч аж ахуйн нэгжүүд байгаа. 
 
Тэгэхээр энэ компаниуд дээр эх үүсвэрийг шийдэж өгөх боломж бололцоо байхгүй. Харин бид одоо ингээд татварын бодлогоор л энэ асуудлыг дэмжиж иргэд дээрээ ирэх үнийн өсөлтийн ачааллыг бууруулах чиглэлд бодлогын арга хэмжээ авч байна гэж ойлгож байгаа. Түүнээс биш нийтдээ энэ 80 гээд ярьж байна. Энэний цаана жижиг, дунд үйлдвэрлэгч нар ороод ирэх юм бол энэ нэлээн өргөн тоо хэмжээ гарна. Энэ болгоны санхүүгийн асуудлыг бид дэмжээд эх үүсвэрийг шийдээд явах боломжгүй. Баярлалаа. 
 
Ц.Цэрэнпунцаг: Би тэр юун дээр. Нөгөө гааль, боомтууд дээр…/минут дуусав/
 
Г.Занданшатар: Ц.Цэрэнпунцаг гишүүн. 
 
Ц.Цэрэнпунцаг: Оросын хил дэр байгаа боомтууд дээр одоо энэ онцгой нөхцөл байдал цаашдаа үргэлжлэх юм бол тусгай режимээр нээж ажиллуулахгүй бол. Нөгөө өвс, тэжээлээ оруулж ирэх ажил болохоор бас хүндрэл гарах болов уу. Энэ ажил дээрээ бэлтгэл ажил хийгдэж байгаа ажил байна уу гэж асуусан. Боомтуудаар. Жишээлбэл, Завханы Арц суурь боомт. Оростой хиллэдэг. Гэх мэтийн боомтууд дээр энэ хэвийн ажиллуулах нөхцөл бололцоог яаж хангах гэж байгаа вэ? 
 
Г.Занданшатар: З.Мэндсайхан сайд асуултад хариулна. Энэ Mobinet хангалтгүй үйлчилгээ үзүүлж интернэт саатаж байна шүү. 
 
З.Мэндсайхан: Гишүүний асуултад хариулъя. 
 
Бид өвс, тэжээлийн импортыг энэ төслөөрөө чөлөөлөхөөр оруулсан байгаа. 
 
Тэгэхээр Улсын онцгой комисс дээр энэ үүсээд байгаа нөхцөл байдалтай холбоотой хил боомтуудыг хаасан байгаа. Энэ чиглэлээр бид өвөлжилт хүндэрч болзошгүй, ялангуяа баруун аймгууд дээр өвс, тэжээлийн дутагдал гарах юм байна. Тэгэхээр үүгээр импорт орох энэ боломжийг бүрдүүлж өгөөч гэсэн хүсэлтийг тавьсан байгаа. 
 
Энэ КОВИД-ын нөхцөл байдалтай холбоотойгоор энэ асуудлыг Улсын онцгой комиссоос шийдвэрлээд явахад комиссын гишүүн дээр би бас тэр дотор байгаа. Энэ асуудал дээр илүү анхаарч ажиллана. 
 
Тэгэхдээ улсын онцгой комиссоос цаашид энэ импортын гол боомтуудаар хэрхэн зохицуулалт хийж оруулах чиглэл дээр санал боловсруулж байгаа. Ингээд энэ асуудал шийдэгдэхээр танд мэдэгдье. Баярлалаа. 
 
Г.Занданшатар: Одоо эрхэм гишүүн Бадмаанямбуугийн Бат-Эрдэнэ асуулт асууна. 
 
Б.Бат-Эрдэнэ гишүүний дараа санал хураалттай тул гишүүд санал хураалтдаа бэлтгээрэй. MyParliament-аар. 
 
Бадмаанямбуугийн Бат-Эрдэнэ гишүүн асуулт асууна. 
 
Одоо эрхэм гишүүн Сайнхүүгийн Ганбаатар асуулт асууна. 
 
С.Ганбаатар: Үг дайвал хасагдана, мөнгө дайвал нэмэгдэнэ гэж нэг монгол ардын үг байдаг шиг З.Мэндсайхан сайдаар дамжуулж хүнс, малын тэжээл авах гэж байгаа ард иргэддээ 40-хөн тэрбум төгрөг л дайж явуулах гээд байгаа юм. Замд нь тэгээд хэдэн компаниудад л луйвардуулаад, зувчуулаад хаячих вий дээ гэдгийг л гишүүд асуугаад байгаа юм шүү дээ. 
 
Үндсэндээ та тэр гэрээ байгуулсан гээд байна. Бид хөнгөлөлт чөлөөлөлт үзүүлээд байгаа юм биш. Цэцэрлэг, сургууль, эмнэлэг, цагдаагийн хүүхдийн хоолныхоо мөнгөнөөс ч цагдаа нараасаа хангамжаас нь хасаж байгаад 39 тэрбум төгрөгийг л танаар дайлгаж явуулах гээд байгаа юм. 
 
Тэгэхлээр тэр хүнсний том ченжүүд, малын тэжээл, гурил тэжээлийн томоохон үйлдвэрлэлийн компаниуд л өнгөрүүлчих вий гэдгийг л байн байн хэлээд байгаа. Нэгдүгээр асуулт. 
 
Та тэр байгуулж байгаа гэрээндээ, тэдэнтэй байгуулж байгаа гэрээндээ үнэ буулгахгүй бол энэ 39 тэрбум… /бичлэг тасрав/ …тогтвортой байлгана гээд байгаа юм. Тэгвэл энэ чинь луйвар гэж сонсогдоод байна шүү дээ. 16 хувиар гааль, нэмүү өртгийн албан татвараас чөлөөлөөд байхад одоо орж ирж байгаа үнээр нь өгнө гэж хэлдэг чинь бол байж болохгүй зүйлээ. 
 
Тэгсэнд орвол яг эцсийн хэрэглэгч болох тэр малчид, тэр хүнс хэрэглэж байгаа тэр эмзэг бүлгийн хүмүүстээ 39 тэрбум төгрөгөө аваачиж өгч, тэдэндээ хүртээлтэй болговол хамаагүй үр дүнтэй зах зээл дээрээ очсон алхам болох уу гэдэг хоёрдугаар асуулт байна. Энэ талаар та нар бодсон уу? 
 
Гуравдугаар миний асуулт. Хурлын дарга аа, би нэмэлт минут авна шүү. Гуравдугаар миний асуулт. Өнөөдөр зүгээр үнэ нэмэгдчихлээ, үнэ ингээд өсчихлөө, эсвэл үнийг тогтвортой барих гэж байна гэдэг ийм утгагүй яриагаа зогсоогоод өртгийн шинжилгээ хийсэн үү? Энэ хүнс, энэ малын тэжээл гаалиар орж ирээд хаана очиж байгаа юм. Яг хаана үнийн өртөг нэмэгдээд байгаа юм? Дэндүү шударга бусаар нэмэгдээд байгаа вэ гэдэг шинжилгээ, судалгаа тооцоо байгаа юу? 
 
Дөрөвдүгээр миний асуулт. Үндсэндээ энэ ард иргэд, хүнс, малын тэжээл авч байгаа энэ ард иргэддээ Бэлчээр ашиглагчдын нэгдсэн холбоо болон нийгмийн түншлэгч байгууллагууд, үйлдвэрчин болон энэ ард иргэдийн төлөөллийн байгууллагуудтай нийгмийн түншлэгч хүрээндээ ярилцаж хэлэлцээрт орсон тохиолдол байгаа юу Та бүхэнд. Миний дөрвөн асуултад та бүхэн хариулж өгнө үү. 
 
Г.Занданшатар: Дөрвөн асуултад З.Мэндсайхан сайд асуултад хариулъя. 
 
З.Мэндсайхан: С.Ганбаатар гишүүний асуултад хариулъя. 
 
Энэ хуулийн төслийг боловсруулахдаа бид мэргэжлийн холбоод, Хүнсчдийн холбоо эд нараасаа, бүгдээс нь, мал мал аж ахуйн салбарын төрийн бус байгууллагуудаасаа бүгдээс нь санал авсан.
 
Хаана нь үнэ нэмэгдээд байгаа юм бэ. Үнэ хаана нь нэмэгдээд байгаа гэхээсээ илүүтэй бид эрэлт, нийлүүлэлтийн хуулиар л явж байгаа. Нийлүүлэлт багасаад ирэхээр л үнэ өсөөд л хомсдол бий болоод байгаа юм. 
 
Тэгэхээр бид энэ нийлүүлэлтийг тасралтгүй хангамжийн хэмжээг нэмэгдүүлье, энэ хэмжээгээрээ үнийн өсөлтийг бууруулъя, тогтвортой байлгая л гэдэг бодлогыг баримталж байгаа. Тэр мэдээж хөнгөлж байгаа татварын хувь хэмжээгээрээ бид энэ хэмжээгээр үнэ өсөхөөс эрсдэлээс шууд хамгаалж байгаа. Түүнээс гадна бид нийлүүлэлтийг илүү түлхүү тавьж өгч, энэ зохиомол эрэлт бий болгохоос урьдчилан сэргийлэх энэ ажлыг урьдчилж бодлогын хүрээнд шийдвэрлэж өгье гэсэн энэ бодлогыг баримталж энэ хуулийн төслийг өргөн барьж байгаа. 
 
Бодлогын гэрээ байгуулахаар бид бэлтгэл ажлыг хангаж байна. Таны хэлж байгаа саналуудыг энд тусгаад явах боломжтой. Баярлалаа. 
 
Г.Занданшатар: С.Ганбаатар гишүүн болсон уу? Б.Бат-Эрдэнэ гишүүн алга байна. 
 
Гишүүд асуулт асууж, хариулт авч дууслаа. Одоо санал хураалт явуулна. Санал хураалтын өмнө дэмжсэн нь дэмжээгүй гурав хүртэлх гишүүн үг хэлж болно. Төслийг хэлэлцэх нь зүйтэй гэж дэмжих гурав хүртэлх гишүүн. Дэмжихгүй. Төслийг хэлэлцэх шаардлагагүй гэж үзэх гурван гишүүн үг хэлж болно. 
 
Үг хэлэх гишүүн байна уу? Дэмжихгүй үг хэлэх хүн байна уу?  М.Оюунчимэг гишүүнээр танхим тасаллаа. Дэмжихгүй гэж хэлэх улсууд уу? Тийм ээ. Д.Тогтохсүрэн дарга. Дэмжих, дэмжихгүйгээ. 
 
Д.Тогтохсүрэн: Баярлалаа. Энэ хүнсний зарим төрлийн бүтээгдэхүүнийг малын тэжээлийн ургамал, малын тэжээлийг нэмэгдсэн болон гаалийн албан татвараас чөлөөлөхтэй холбоотой хуулийн төслийг дэмжиж байгаа юм. 
 
Тэгээд би хоёр гурван санал хэлье гэж бодож байгаа юм. 
 
Нэгдүгээрт нь, Засгийн газраас гарсан шийдвэр сая энэ КОВИД-той холбоотойгоор Засгийн газар өнгөрсөн долоо хоногт шийдвэр гаргасан. Нийт 23 арга хэмжээ авч хэрэгжүүлнэ гэж зарлаж, хэрэгжүүлж яваа. 
 
Энэ дотор НӨАТ болон гаалийн татвараас чөлөөлөхтэй холбоотой дурдагдсан зүйлүүд зарим нь энэ хуульд тусгагдаагүй байж байгаа юм. 
 
Тэгэхээр үүнийг би юу гэж хэлэх гэж байна вэ гэхээр хэлэлцэх эсэхийг дэмжчихээд анхны хэлэлцүүлгийн үед бид хоёр асуудал шийдэх ёстой юм байна лээ. 
 
Нэгдүгээрт, энэ гааль, НӨАТ-аас чөлөөлөх хүнсний болон бусад нэр төрлийн тоог нэмэгдүүлэхтэй холбоотой асуудал байгаа юм. 
 
Хоёрдугаарт нь, хуулийн төслийг өргөн барихдаа 5 сарын 01-н гээд өргөн барьчихсан байгаа. Засгийн газар 7 сарын 01-н болгооч ээ гэж байгаа юм. Тийм учраас үүнийг 7 сарын 01-н болгох ёстой юм. 
 
Гуравдугаарт нь, энэ өвс, тэжээлтэй холбоотой асуудал. Сая их олон гишүүн хэллээ. Өвс, тэжээл дээр. Өвс, тэжээлийн үнэ үнэхээр нэмэгдээд байгаа юм. Маш хурдтай нэмэгдэж байна. 
 
Нэгдүгээрт, нийлүүлэлт багассантай холбоотой. Нөгөө талаар энэ КОВИД нөлөөлж байгаа. Тээвэрлэлт гээд олон зүйл нөлөөлж байгаа. Үүнтэй холбоотойгоор ялангуяа хүндрэлтэй байгаа Өвөрхангай, Баянхонгор, Говь-Алтай, Өмнөговь, Дундговь гээд энэ хүндрэлтэй байгаа аймгуудад өвс, тэжээлийн нөөц бүрдүүлэх, нийлүүлэлтийг нэмэгдүүлэх, үнийг нэмэгдүүлэхгүй байх энэ чиглэлд нь Засгийн газар нэгдүгээрт их онцгой анхаарах шаардлага байна. 
 
Хоёрдугаарт, мал, махны борлуулалттай холбоотой асуудал байна. Энэ бүс нутагт буюу энэ гантай хүндрэлтэй байгаа бүс нутгуудад байгаа мал махны борлуулалтыг нэмэгдүүлэхэд анхаарч өгмөөр байна. КОВИД-той холбоотойгоор энэ бас хаагдчихаад байна. 
 
Г.Занданшатар: Тийм байна. Эрхэм гишүүн Жигжидийн Батжаргал. 
 
Ж.Батжаргал: НӨАТ-ын татварыг чөлөөлөх тухай энэ асуудлыг хэлэлцэх эсэхэд нь дэмжиж байгаа. 
 
Тэгээд хэлэлцэх хүрээндээ сайжруулалт хийх зайлшгүй шаардлагууд байгаа юм билээ гэдгийг зориуд хэлмээр байна. Цаг хугацааны хувьд ч тэр, бас зарим нэр төрлийн хувьд ч тэр өргөжүүлэх ёстой гэж ингэж ойлгож байгаа. 
 
Хоёр дахь хэлмээр байгаа санаа бол ерөөсөө энэ бүтээгдэхүүнүүдийн чинь үнэ ханш хэрэглэгч дээр очихдоо бидний одоо бодоод ингэж баталж байгаа энэ бодлого, чиглэлийн хүрээнд шийдэгдэж чадахгүй бол зохих үр дүнгээ өгөхгүй ээ. Тогтворжуулах нэрийн доор одоо энэ 16.5 хувийн татварын хөнгөлөлт эдэлчхээд тэгээд ашиг хураагаад нэг хэсэг компаниуд байгаад байдаг байж таарахгүй. 
 
Тэгэхээр энэ хяналтаа тавьж зөв зохицуулах юмаа бодмоор байгаа юм. Яг үүнтэй адилхан махны энэ экспортын асуудал чинь яг л ийм л юм яваад байгаа юм байна лээ. Малчдаас авдаг үнэ нь өсөөгүй. Компаниуд хоорондоо мах гаргах эрхээ тодорхой юаниудаар зардаг, ашгийг нь тэндээ хүртээд явдаг ийм бүдүүлэг юм байгаад байгаа байхгүй юу. 
 
Тэгэхээр үүнээсээ бид салах ёстой. Энэ цаад үйлдвэрлэгч нар гэдэг юм уу, хэрэглэгч нараа үнийн бодлого, бас хөнгөлөлтийн бодлогоороо дэмжиж, энэ салбаруудаа хөгжүүлэх юмаа авч явах ёстой гэж ингэж ойлгоод байна. 
 
Дараагийн нэг хэлэх ёстой зүйл бол энэ талаар ярих гээд ярьж болохгүй асуудал. Юу микрофон нь хаагдчихаар болчихгүй юм. Отор, нүүдлийг зөв зохицуулахгүй бол болохгүй байгаа шүү. Засгийн газар ярихаараа отрын нөөц нутагт ч тэр, бусад бүс нутагт ч тэр отор, нүүдлийг очихоор хөөхгүй байх тухай юм яриад байгаад байж болохгүй. Наад аймаг, сумуудынхаа удирдлагуудыг хооронд нь холбож өгч, хооронд нь гэрээ хэлцлийг нь хийж, хаанаа ямар хэмжээний мал орж болох юм гэдэг тэр тооцоо, судалгаан дээрээ гэрээгээ хийж, тэрнийхээ дагуу орсон малаа хөөдөггүй үйлчилгээ үзүүлдэг юмыг нь зөв шийдэхгүй бол ямар ч тооцоогүй, ямар ч бодлогогүй, зохицуулалтгүй отор, нүүдэл хийх юм бол орсон, оруулсан хоёр хоёулаа эрсдэл хүлээж маш их малын хорогдол үүснэ шүү. 
 
Г.Занданшатар: Хоёр гишүүн дэмжиж үг хэллээ. Одоо Сандагийн Бямбацогт гишүүн. 
 
С.Бямбацогт: Энэ гаалийн албан татвараас зарим бүтээгдэхүүнийг чөлөөлөх энэ тогтоол, хуулийг дэмжиж байгаа. 
 
Хамгийн гол нь энэ цагаан будаа, гурвалжин будаа, шар будаа гээд ингээд байгаа юм л даа. Хүнсний будаа. Энэ дээр бид сахарын асуудлыг анхаарах ёстой шүү. Бас бид чинь өөрсдөө сахар үйлдвэрлэдэггүй шүү дээ. 
 
Ерөөсөө аливаа бараа, бүтээгдэхүүний нийлүүлэлтийг тогтвортой байлгаж байж нийлүүлэлтийг сайн байлгаж байж үнэ тогтвортой байна. Энэ зорилгоор л оруулж ирж байгаа. Нэгдүгээр зорилго. Энэ хүрээндээ бид эхний ээлжид ямар ч байсан нийлүүлэлтээ тасралтгүй байлгая. 
 
Хоёрдугаарт нь, боломж олдвол үнээ тогтвортой байлгая. Гэтэл үнэ маань бас дэлхийн зах зээлийн үнээс бас хамаарч байгаа. Өнгөрсөн хавар импортын улаан буудай Оросоос 600 орчим мянган төгрөгөөр тонныг нь авдаг байсан бол одоо 720, 730, 750 болж байгаа. Үүнийг дагаад үндсэндээ импортоор авах улаан буудайны чинь үнэ нэмэгдээд ороод ирнэ. Хичнээн татварыг нь буулгасан ч гэсэн. 
 
Үүнтэй холбоотойгоор гурилын үнэ өсөх хандлага үүсэж магадгүй. Тэгвэл бид гаалийн татварыг тэглэж байж, нэмэгдсэн өртгийн албан татварыг тэглэж байж гурилын үнийг тогтвортой болгоно. 
 
Энэ бүгдийг хаана хаанаа, тал талдаа бас ойлгох ёстой байх. Энэ тал дээр манай хөдөө аж ахуйнхан илүү анхаарч ажиллах ёстой. Энэ рүү чиглэсэн бодлогуудыг илүү тийм. 
 
Нэгдүгээрт, нийлүүлэлтээ тасалдалгүй байлгах. 
 
Хоёрдугаарт нь, болж өгвөл үнээ буулгах. 
 
Энэ талдаа илүү анхаарсан бодлого, зохицуулалтыг одооноос анхаарахгүй бол он гараад бараа, бүтээгдэхүүний үнэ өсөж магадгүй шүү. Эндээ бэлтгэлээ сайн хангаарай гэдгийг хэлэх гэж байгаа юм. 
 
Нөгөөдөх нэг юм нь сая ярьж байна. Махны экспортын боломж байгаад байна. Махныхаа экспортыг нэмэгдүүлэх энэ талдаа нэлээн валютынхаа орлогыг нэмэгдүүлэх тал дээр илүү анхаарсан бодлого явуулах ёстой. 
 
Сая Ж.Батжаргал гишүүн хэлж байгаа үнэн. Малчдын гар дээр махных нь үнэ өсдөггүй мөртлөө цаанаа одоо ингээд ерөөсөө ашиг нь хаана, хэндээ болоод байдаг юм. Энэ тал дээр бид илүү анхаарсан бодлого явуулах ёстой. Ингэж байж бид дотооддоо махныхаа үнийг тогтвортой байлгах, цаашлаад малынхаа махаа экспортолж тодорхой орлого олох…/минут дуусав/
 
Г.Занданшатар: Дэмжсэн гурван гишүүн үг хэллээ. Л.Энх-Амгалан. Лувсанцэрэнгийн Энх-Амгалан гишүүн дэмжихгүй юу? Гаалийн татвараас чөлөөлөх тухай хуулийг дэмжихгүй Л.Энх-Амгалан гишүүн хэлнэ. 
 
Л.Энх-Амгалан: Би энэ хуулийг яагаад дэмжихгүй байгаа юм бэ гэдэг асуудал байгаа юм. 
 
Энэ хуулийг би ямар тохиолдолд дэмжих вэ гэвэл энэ компаниудад, энэ хөнгөлөлт авах гэж байгаа энэ компаниуд тодорхой үүрэг хүлээсэн тохиолдолд л би дэмжинэ. Түүнээс биш өнөөдөр ингээд үүрэг хүлээгээгүй. Хөдөө аж ахуйн яамны үүдийг сахидаг угжны хурга шиг болсон хэдэн компаниуд байгаа шүү дээ. Үргэлж л дандаа хөнгөлөлт, чөлөөлөлт авч байдаг. Одоо бол энэ хөнгөлөлт чинь 70, 80 компанийн хүрээнд л ярьж байгаа байхгүй юу. 
 
Эх үүсвэр нь 100 тэрбум төгрөг өгч байгаа юм байна. Эх үүсвэр нь. Дахиад дээрээс нь энэ татварын хөнгөлөлт гээд 16.5 хувийн хөнгөлөлт ингээд өгчхөж байгаа юм. 
 
Тийм учраас иргэдийн гар дээр очиж байгаа тэр бүтээгдэхүүнүүд хамгийн гол нь хөнгөлөлттэй үнээр нийлүүлнэ гэсэн тохиолдолд энэ хуулийг дэмжих ёстой шүү гэж нэг зүйл хийлгэж байгаа юм. 
 
Нөгөө талаасаа одоо энэ аж ахуйн нэгжүүдийн чинь бараг үндсэндээ 55.0 хувь нь энэ татварын хөнгөлөлт, чөлөөлөлт хэрэгтэй байна гэж хэлээд байна. Өчигдөр тэр Монголын Үндэсний аж үйлдвэрийн танхимаас зарласан энэ мэдээллээр нийт аж ахуйн нэгжийн 84.0 хувь нь 90 хоног хүртэл цалингаа тавих боломжтой. Үүнээс цааш бид цалингаа тавьж чадахгүй. Одоо хөл хорио 12 сарын 31-н хүртэл үргэлжлэх юм бол 432 мянган хүн ажилгүй болох ийм нөхцөл, эрсдэл үүсэж байна. 
 
Хувиараа хөдөлмөр эрхлэгчдийн, бизнес эрхлэгчдийн 72.0 хувь нь орлого нь бүрэн зогссон байна. Энэ нөгөө өдрийн орлогоороо амьдардаг 150-иас 180 мянган иргэдийн асуудал байж байгаа. 
 
Тэгэхээр энэ асуудлуудыг одоо ингээд компаниудынхаа асуудлуудыг нэг мөсөн яримаар байгаа юм. Одоо бид илүү их эрүүл мэнд рүү нь, өрхийн орлого руу чиглэсэн. Одоо энэ татварыг бүрдүүлдэг, ажлын байр бий болгодог. Нийт Монгол Улсын нийт ажлын 80.0 хувийг бүрдүүлдэг, Монгол Улсын төсвийн 80, 90 хувийг дангаараа бүрдүүлдэг энэ аж ахуйн нэгжүүд чинь бараг үндсэндээ ингээд хаалгаа хаах нь байна шүү. 
 
Тэгэхээр энэ аж ахуйн нэгжүүдэд шаардлагатай байгаа, өнөөдөр нийт аж ахуйн нэгжүүдийн чинь 55.0 хувь нь тодорхой татварын хөнгөлөлтүүд үзүүлэхийг хүсэж байна шүү дээ. Тэгэхээр ийм алагчлалгүйгээр бодлогоо нэг мөсөн Их Хурал дээр ярьж…/минут дуусав/
 
Г.Занданшатар: Мөнхөөгийн Оюунчимэг гишүүн. Гаалийн татвараас чөлөөлөх, цар тахлын үед хүнсний улаан буудай, бусад бүтээгдэхүүнийг, хүнсний бүтээгдэхүүнийг цар тахлын үед татвараас чөлөөлөх хуулийг дэмжихгүй үг хэлнэ. 
 
М.Оюунчимэг: Би нэг зүйлийг онцолж хэлье гэж бодоод байгаа юм. 
 
Бид дэмжлэг тусламж үзүүлэхдээ ихэвчлэн тариалан эрхлэгчдэд, том үйлдвэрлэгч. Эд нарт үзүүлээд байдаг. Тариалан эрхлэлтийг дэмжих сан, жижиг, дунд үйлдвэрийн сан ч гэхэд ихэвчлэн томоохон аж ахуйн нэгжүүд дандаа л үүнийг хүртдэг. Яг эцсийн бүтээгдэхүүн үйлдвэрлэдэг. Жишээлбэл, сүү үйлдвэрлэдэг, мах, махан бүтээгдэхүүн үйлдвэрлэдэг, гурил, гурилан бүтээгдэхүүн үйлдвэрлэдэг. Маш олон хүнийг ажлын байраар хангадаг. Энэ эргээд эцсийн бүтээгдэхүүн болж иргэдийн гар дээр очдог энэ үйлдвэрлэлүүдээ орхигдуулаад байна л даа. 
 
Бид Монголын Үндэсний худалдаа, аж үйлдвэрийн танхимын удирдлагуудтай сая уулзсан. Эмэгтэй бизнес эрхлэгч нартай уулзахад дандаа энэ эцсийн бүтээгдэхүүн үйлдвэрлэдэг хүмүүс маань энэ элдэв дотаци, хөнгөлөлт, төрийн бодлогын гадуур бид үлдээд байх юм. Гэтэл бидний үйлдвэрлэсэн бүтээгдэхүүн маань эцэстээ тэр гурилан бүтээгдэхүүн, тэр махан бүтээгдэхүүн, тэр сүүн бүтээгдэхүүн маань иргэд дээр очдог. 
 
Тэгэхээр энэ дээр та нар анхаарч өгөөч ээ гээд. Ялангуяа КОВИД цар тахлын үед цалингаа тавиад ингээд яваад байдаг. Олон мянган ажилтантай гээд. Тэгээд энэ тал дээрээ анхаарахыг биднээс бас хүсэж байсан. 
 
Тэгэхээр би энэ удаад мэдээж шаардлагатай эдгээр бараа бүтээгдэхүүнийг энэ НӨАТ, гаалийн татвараас чөлөөлөх нь зүйн хэрэг байх. Эцсийн тэр 16.5 хувийн хөнгөлөлт маань тэр эцсийн бүтээгдэхүүн дээр л шингэж үнэ хямдрах ёстой гэдгийг л бид маш сайн анхаарч дараа дараагийн арга хэмжээндээ эдгээр аж ахуйн нэгжүүдээ дэмжих тал дээр анхаарч ажиллах нь зүйтэй байгаа шүү гэдгийг хэлэхийг хүсэж байна. Баярлалаа. 
 
Зарчмын хувьд дэмжиж байгаа.
 
Г.Занданшатар: Б.Пүрэвдорж гишүүн. 
 
Б.Пүрэвдорж: Тэгэхээр яг энэ нэг бүтээгдэхүүн дээр энэ дэндүү хоцорсон учраас би дэмжихгүй байгаа. 
 
Өөрөөр хэлбэл өнгөрсөн жил Оросын Холбооны Улсад буудай ойролцоогоор 5 мянган рубль байсан юм. Тэгээд энэ жил ургац алдаад 16 мянга болсон байна. Өнөөдрийн байдлаар. Тэгээд дээрээс нь дахиад 4700 орчим рублиэр “DAP[delivered-at-place] Наушки” нөхцөлөөр наашаа тээвэрлэдэг. Ингээд 21 мянга орчим болж байгаа юм. 
 
21 мянга гэдэг чинь өнөөдрийн байдлаар 800 орчим мянган төгрөг байхгүй юу. 780 мянга орчим төгрөг гэсэн үг. Өнөөдөр дотоодын будаагаа та нар 640 мянган төгрөгөөр авч байгаа. 
 
Тэгээд дээрээс нь 01 сарын 01-н гэхэд Оросын Холбооны Улс ургац алдсан учраас экспортоо хааж байгаа. Буудайнхаа экспортыг хааж байгаа. 
 
Тэгэхээр энэ буудайг татахад нэгхэн сарын хугацаа байгаа. Тэгээд дээрээс нь 780 мянга, 800 мянган төгрөгөөр орж ирж байгаа буудай чинь гурилынхаа үнэд шууд нөлөөлнө. Тэгээд өндөр үнэтэй гурил хэрэглэх болох нь л дээ. 
 
Тэгэхээр энэ нөхцөлд аягүй бол Засгийн газар дахиад нэг асуудал оруулж ирээд энэ импортолсон будаануудад дотаци өгнө гэдэг асуудал оруулж ирж магадгүй болчхоод байна л даа. Ийм нөхцөл байдал руу орох юм бол энэ бүтээгдэхүүн чинь өөрөө огт импортлогдохгүй үг байхгүй юу. 
 
Тийм учраас дэндүү хугацаа алдаж хийж байна. Өөрөөр хэлбэл КОВИД-ын үетэй холбоотойгоор энэ тогтоолын төсөл чинь 7 сарын 01-н хүртэл хэрэгжсэн. Дахиад энэ 4, 5 сарын хугацаан дотор хугацаагаа алдаад улаан буудай дээр энэ асуудлаа тавьж байна. 
 
Тэгэхээр цаашдаа яг тодорхой энэ үнэ хямд байх үе дээр нь…/минут дуусав/
 
Г.Занданшатар: Гишүүд үг хэлж дууслаа. 
 
Одоо Байнгын хорооны саналаар Гаалийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэх нь зүйтэй гэж үзсэн саналын томьёоллоор санал хураалт явуулна. 
 
Туршилтын санал хураалт явуулъя. Гишүүд анхааралтай байгаарай. Санал хураалт. Туршилтын санал хураалт. 
 
Хуралдаанд 65 гишүүн оролцож байна. 
 
Одоо Гаалийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
 
Санал хураалтад 65 гишүүн оролцож, 42 гишүүн дэмжиж, 64.6 хувийн саналаар санал дэмжигдлээ. 
 
Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүлж байна. 
 
Эрхэм гишүүд ээ, 
 
Улсын Их Хуралд иргэд, олон нийтээс олон санал, хүсэлтийг ирүүлж байна. Өнөөдөр цаг үеийн байдал амаргүй байгаа талаар олон гишүүдээс бас сая санал асуулт гаргалаа. 
 
Отрын бүс нутагт байгаа малчдын эрүүл мэнд, нийгмийн хамгааллын асуудал, эрх зүйн орчныг дордуулахгүй байх шаардлагатай байна. 
 
Хоёрдугаарт нь, өнөөдөр ч гэсэн барьж, хааж, боож байгаа боловч цар тахлын халдвар нэмэгдсээр байна. Ийм учраас энэ иргэн бүхнээ шинжилгээнд хамруулах зохион байгуулалттай арга хэмжээг авч хэрэгжүүлэх шаардлагатай байна. 
 
Дархан-Уул аймагт нэг өрх нэг иргэн зарчмаар аймгийнхаа иргэдийг нийтэд хамруулж байна. 
 
Улсын Их Хурлын Тамгын газар ажилтнуудаа бүгдийг нь шинжилгээнд хамруулах ажлыг зохион байгуулж байна. Энэ мэт сайн жишээг хэрэгжүүлж байгууллагууд бүх шатандаа, төрийн ба хувийн хэвшлийн бүх аж ахуйн нэгжүүд бүх шатандаа зохицуулалт хийх хэрэгтэй байна. 
 
Хөл хорионы дэглэм сахих төрийн шаардлагыг иргэд маань сайн биелүүлж байна. 
 
Сая Гашуунсухайтын боомтоор нүүрс зөөж байгаа жолооч нарын төлөөллөөс надтай утсаар холбогдож ярилаа. Дэглэм шаардлагыг бид сахиж байгаа боловч байдал нөхцөл маш хүнд байна. Сайд дарга нарыг ирэхээр өнгөлөн далдлалт хийгээд, орон нутгийн удирдлагууд хэвлэл мэдээлэлтэй очдог учраас бүгдийг нь сайхан цэвэрлэчихдэг. Болохгүй байгаа юмнуудаа далд хийгээд харуулчихдаг. Тэгтэл яг тэнд нөхцөл байдал туйлын амаргүй байна гэдгийг мэдээлж байна. 
 
Иймэрхүү зохион байгуулалттай ажлуудыг бүх шатанд бас их авч хэрэгжүүлмээр байна. Тэгээд цар тахалтай тэмцэх талаар иргэн, байгууллага, бүх хүмүүс хүчээ нэгтгэж ажил давж гарна. Нэг нь нийтийн төлөө, нийт нэгийн төлөө. 
 
Сая Худалдаа, аж үйлдвэрийн танхимаас хөл хорио он дуустал үргэлжилбэл хагас сая хүн ажилгүй болох, олон мянган аж ахуйн нэгж хаалгаа барихаас өөр аргагүйд хүрэх тооцоог Монголын үндэсний худалдаа, аж үйлдвэрийн танхимаас гаргаж ирүүллээ. Улсын Их Хурлын даргад. 
 
Хорио цээрийн дэглэмийг сайтар баримталж, үйлдвэрлэлээ явуулах боломжийг аж ахуйн нэгжүүдэд хангаж өгөх боломжийг судалж, хэрэгжүүлэх хэрэгтэй байна. Төрийн банк гэхэд банк үйлчлүүлэгчдийнхээ гарыг ариутгаж, маск өгч, хоорондын зайг бариулж, теллерүүд нь хамгаалалтын хувцастай иргэддээ үйлчилж ажиллаж байна. Ийм жишгийг аль ч байгууллагад ашиглаж болно. 
 
Ингэж ажиллаж байгаа, дотооддоо халдвар авчихсан Япон, Солонгос эдийн засгийн өсөлтөө ч хангаад, халдвараас барьж байгаа энэ сайн туршлагуудыг авч хэрэгжүүлэх хэрэгтэй байна. Салбар бүрт өөр өөрийн гэсэн протокол, дэглэмийг хэрэгжүүлж болно. 
 
Цахим орчинд ажиллаж байгаа олон салбар байна. Энэ оны 5 дугаар сарын 22-нд цар тахлын тухай хууль батлахдаа л Засгийн газрын холбогдох байгууллагуудад үүрэг чиглэл өгсөн. Энэ шуудангийн үйлчилгээг шинэ шатанд гаргах, цахим худалдаа, хүргэлтийн үйлчилгээг ариун цэвэр, ахуйн нөхцөлийн бүх шаардлагыг нь хангаад, сургалтад хамруулаад, ингээд хэрэгжүүлж болно. 
 
Утаагүй түлшийг захиалга аваад түгээж болно. 
 
Улсын Их Хурал онлайнаар үйл ажиллагаагаа тасралтгүй явуулж болж байна. 
 
Энэ мэтээр ажлаа онлайн, цахим орчинд шилжүүлж, энэ цаг үед дасан зохицож амьдрахаас өөр аргагүй нөхцөл байдал хүрч байна. 
 
Эдийн засаг энэ хэвээрээ хаалттай, боолтой байх юм бол иргэд маань өөрсдөө гудамжинд гарах эрсдэл үүсэж байна. Орлогын хомсдол, өдөр тутмын орлого. 
 
Арилжааны банкнууд нэгдсэн нэг стандартад орж энэ зээлийн хүүг суутгахгүй байх, хойшлуулах, зээлийн хүүгийн хөнгөлөлт үзүүлэх асуудлыг нэг мөр шийдвэрлэх хэрэгтэй байна. Монголбанк, арилжааны банкууд.  
 
Айдас, түгшүүрээр биш боломжоор удирдах менежментийг хэрэгжүүлэх нь энэ нөхцөл байдлыг давах нэг арга зам мөн юм. Коронагаас бүх шатандаа иргэн бүр дээд зэргээр сэргийлье. Маскаа зүүе. Зайгаа баръя.  Сэргийлэх арга хэмжээгээ хатуу дэглэмээр хэрэгжүүлье. 
 
Үүний хамт эдийн засгаа унагачихгүй, иргэдийг хямраачихгүй байх бүх боломжийг ашиглая гэж уриалж байна. 
 
Мэдээж салбар салбарынхан өөрсдийнхөө эрх ашгийн үүднээс өөр өөр санаачилгыг дэвшүүлж болно. 
 
Вакциныг Монголчууд бусдаас хоцролгүй авч хэрэглэх, иргэдээ хамруулах арга хэмжээнд онцгой анхаарах хэрэгтэй байна. 
 
2021 оны эхний хагаст коронавирусийн эсрэг вакцин гарах нь нэгэнт тодорхой болчихлоо. Хэд хэдэн төрлийн вакцин гарах магадлалтай байна. 
 
Монгол орны байгаль цаг уурын нөхцөл, монголчуудын бие махбодын болон ахуйн нөхцөлд аль нь тохирохыг эрдэмтэд, мэргэжилтнүүдтэй хамтран судлах ажлын хэсэг байгуулж ажиллая. 
 
Яг шинжлэх ухааны үндэстэй тооцоо, судалгаан дээр үндэслэж захиалга өгөх, хугацаа алдалгүй шуурхай оруулж ирэх талаар тусгай онцгойлсон арга хэмжээнүүдийг авч хэрэгжүүлэх хэрэгтэй байна. 
 
Энэ чиглэлийг Засгийн газрын холбогдох байгууллагууд, гаалийн албан татварыг чөлөөлөх, хүнсний хомсдлоос урьдчилан сэргийлэх бүхий л арга хэмжээнүүдийн хамт оруулж ирж хэрэгжүүлэх шаардлагатай байна.
 
Ингээд үдээс өмнөх хуралдаанаар. Ингээд энэ Гаалийн албан татвараас чөлөөлөх тухай асуудлыг хэлэлцэж дууслаа. 
 
Одоо дараагийн асуудалд орно. 
 
Дөрөв. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2020.11.20-ны өдөр өргөн мэдүүлсэн, хэлэлцэх эсэх/
 
Нэмэгдсэн өртгийн албан татвараас чөлөөлөх тухай хуулийн төслийг хэлэлцэх эсэх асуудлыг хэлэлцэнэ. 
 
Хууль санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Загджавын Мэндсайхан танилцуулна. 
 
З.Мэндсайхан: Улсын Их Хурлын дарга, эрхэм гишүүд ээ, 
 
Монгол Улсын Их Хурлаас 2020 оны 4 сарын 29-ний өдөр баталсан Коронавируст халдварт КОВИД-19 цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн 7.1.15-д цар тахлын болон нийгмийн эрүүл мэндийн ноцтой байдлын үед бэлэн байдлыг хангах, хариу арга хэмжээ авахад шаардлагатай хүнсний болон бусад нөөцтэй байх ба нөөцийн жагсаалтыг баталж, түүнийг бүрдүүлэхтэй холбоотой зардлыг шийдвэрлэх гэж заасан. 
 
Иймд КОВИД-19 халдварт цар тахлын нөлөөллөөс урьдчилан сэргийлэх, хүнсний хангамжийн тогтвортой байдлыг хангах зорилгоор бүх төрлийн хүнсний будаа, цагаан будаа, гурвалжин будаа, шар будаа, ургамлын тос болон 2020-2021 оны өвөлжилт, хаваржилтын хүндрэлгүй давахад шаардлагатай өвс, бүх төрлийн мал, амьтанд тэжээл, үр, хүнсний  улаан буудай, улаан буудайн үр, тослог ургамал, ургамлын тосыг импортын болон нэмэгдсэн өртгийн албан татвараас Монгол Улсын нутаг дэвсгэрт боловсруулсан ургамлын тос, дотооддоо борлуулсан өвс, бүх төрлийн мал, мал, амьтны тэжээл, бүх төрлийн хүнсний будаа, цагаан будаа, шар будаа, гурвалжин будаа нэмэгдсэн өртгийн албан татвараас батлагдсан өдрөөс 2021 оны 5 сарын 01-ний өдөр хүртэл тус тус чөлөөлөх хуулийн төслийг өргөн боловсрууллаа. 
 
Энэ бодлого, зохицуулалтын арга хэмжээг хэрэгжүүлснээр хүн амын хүнсний хангамжийг тогтворжуулах, импортын хамааралтай хүнсний нийлүүлэлтийг тасалдуулахгүй байх, мал аж ахуйн салбарын эрсдэлийг хамгаалах, 2020-2021 оны өвөлжилт, хаваржилтыг өнтэй даван туулах нөхцөл, боломж бүрдэнэ гэж үзэж байна. Баярлалаа. 
 
Г.Занданшатар: Ажлын хэсгийн гишүүд мөн адил. 
 
Х.Булгантуяа гишүүн төслийн талаарх Төсвийн байнгын хорооны санал, дүгнэлтийг танилцуулна. 
 
Х.Булгантуяа: Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2020 оны 11 дүгээр сарын 20-ны өдөр Улсын Их Хуралд өргөн мэдүүлсэн Нэмэгдсэн өртгийн албан татвараас чөлөөлөх тухай хуулийн төслийн хэлэлцэх эсэх асуудлыг Төсвийн байнгын хороо 2020 оны 11 дүгээр сарын 25-ны өдрийн хуралдаанаараа хэлэлцлээ. 
 
Монгол Улсын Засгийн газраас Коронавируст халдварын цар тахлын урьдчилан төсөөлөх боломжгүй нөхцөл байдалтай уялдуулан хүнсний хангамжийн тогтвортой байдлыг хангах зорилгоор төрөл бүрийн будаа, цагаан будаа, гурвалжин будаа, шар будаа, бусад ургамлын тос, мал аж ахуйн салбарыг эрсдэлээс хамгаалах өвөлжилт, хаваржилтыг хүндрэлгүй давахад шаардагдах өвс, бүх төрлийн малын тэжээл, тэжээлийн үр, хүнсний улаан буудай, улаан буудайн үр, тослог ургамал, ургамлын түүхий эд, тос импортлоход болон Монгол Улсын нутаг дэвсгэрт боловсруулсан ургамлын тос, дотооддоо борлуулсан өвс, бүх төрлийн малын тэжээл, хүнсний будааг 2020 оны 5 дугаар сарын 01-ний өдрийг хүртэлх хугацаанд нэмэгдсэн өртгийн албан татвараас чөлөөлөхөөр хуулийн төслийг боловсруулсан байна. 
 
Байнгын хорооны хуралдаанаар хуулийн төслийг хэлэлцэх явцад Улсын Их Хурлын гишүүдээс асуулт асууж, санал хэлээгүй болно. 
 
Нэмэгдсэн өртгийн албан татвараас чөлөөлөх тухай хуулийн төслийг үзэл баримтлалын хүрээнд дэмжих эсэх асуудлыг Байнгын хорооны хуралдаанд оролцсон гишүүдийн 80.0 хувийн саналаар дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 
Улсын Их Хурлын эрхэм гишүүдээ, 
 
Нэмэгдсэн өртгийн албан татвараас чөлөөлөх тухай хуулийн төслийн хэлэлцэх эсэх талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал хандуулсанд баярлалаа. 
 
Г.Занданшатар: Баярлалаа. Ажлын хэсгийн гишүүд түрүүчийнхтэй мөн адил.
 
Сая хэлэлцүүлэг үндсэндээ хамт явчихсан даа. НӨАТ, гааль хоёр үндсэндээ агуулга нь адилхан яриад явчихсан. 
 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Н.Алтанхуяг гишүүнээр тасаллаа. Танхимд. 
 
Эрхэм гишүүн Бөхчулууны Пүрэвдорж. 
 
Б.Пүрэвдорж: Энэ хуулийн төсөлтэй холбоотойгоор НӨАТ-аас чөлөөлөхийг дэмжиж байгаа. 
 
Тэгэхдээ бас үндсэн НӨАТ-ын тухай хуульд өөрчлөлт оруулж 10 хувийг 5 хувь болгох хуулийн төсөл маань ингээд Их Хурал дээр хэлэлцэгдэхгүй хойшлоод байна. 
 
Би нэг зүйлийг хэлээд байгаа шүү дээ. Энэ Их Хурлын гишүүд ард иргэдийн орлого багасаж байна гэж байгаа юм. Ард иргэдийн орлого бол зогсчихсон. Та нарын орлого харин багассан байж магадгүй. 
 
Тэгээд энэ зогсчихсон үед НӨАТ-ын татварыг 5 хувь болгох нь хамгийн чухал хэрэгцээтэй зүйл байгаа юм. Би нэг жишээ авъя л даа. Жишээ нь, одоо яг ингээд улаан буудай энэ дээр яригдаж байна. 
 
Энэ талх бүтэхийн тулд хэчнээн олон НӨАТ-ын татвар төлдгийг би та нарт хэлж өгье. Үр тариагаа ургуулахын тулд тарианы компаниуд хамгийн гол зардлууд байгаа. НӨАТ-ын 10 хувийн татвар татвартаа авдаг. Тариагаа ургуулчхаад гурилын компанид тариагаа 10 хувийн НӨАТ-тай өгдөг.  Гурилын компани нь талхны компанид 10 хувийн НӨАТ нэмж өгдөг. Талхны компани нь дэлгүүрт дахиад 10 хувийн НӨАТ нэмж өгдөг. Дэлгүүр нь дахиад хэрэглэгчдэд талхаа худалдахдаа НӨАТ-ын 10 хувь нэмдэг байхгүй юу. 
 
Тэгэхээр үйлдвэрлэлийн үе шат болгон дээр нэмэгдэж байгаа энэ НӨАТ-ын татвар чинь энэ иргэдийн худалдан авах чадварт шууд нөлөөлөөд байгаа юм. 
 
Тийм учраас энэ КОВИД-ын үед НӨАТ-ын татварыг 5 хувь болгох нь та нарын тэр 800 тэрбумаар үр ашиггүй хэрэгжүүлсэн сонгуульд зориулсан тэр зүйлээс хамаагүй дээр байхгүй юу даа. 
 
Та нар одоо ингээд дахиад КОВИД-ыг 4.2 их наяд төгрөгийн алдагдалтай төсөв баталчхаад, түүгээрээ баахан зүйл ард түмэнд хэрэгжүүлж байна гэчхээд өөрсдөө янз янзын ажил үйлчилгээнээсээ хулгайлаад байгаа. 
 
Түүний оронд яг энэ НӨАТ-ын татварыг 5 хувь болгож…/минут дуусав/
 
Г.Занданшатар: Эрхэм гишүүн С.Ганбаатар асуулт асууна. Сайнхүүгийн Ганбаатар. Цахимаар. 
 
Нийт 5 гишүүнээр тасалсан. Цахимаар 3 гишүүн. 
 
С.Ганбаатар: Ингээд “Зуд болоход нохой зоолдог” гэж нэг монгол үг байдагтай адилхан зуд, энэ бэрхшээлийн нэрийг далимдуулаад л том том аж ахуйн нэгжүүд, хүнс оруулж ирдэг том том ченжүүд, том том аж ахуйн нэгжүүд л ашигтай зүйлүүд хийхээ одоо больчихмоор байна. 
 
Яг энэ 100 гаруй тэрбум төгрөгийн давуу байдлыг энэ компаниудад өгөх гэж байгаа. Тэгээд хариулт нь болохлоор л өө үнэ тогтвортой байна гэдэг чинь зүгээр л тэдэнд зуурч байна гэсэн үг. Луйварчдад. 
 
Тэгэхлээр энэ компаниудаа хүндэтгэж байна. Үндэсний компаниудаа бас хүндэтгээд худалдан авагч буюу жирийн ард иргэддээ. 
 
100-аад тэрбум төгрөг, 16.5 хувиар хөнгөлж байгаа. Энэ зүйлүүдээ ард иргэд нь хүртээгээд өгчхөөч ээ. Жирийн иргэдэд нь үүнийг хүргэж өгмөөр байна гэдэг асуудлыг л онцгойлж тавимаар байгаа юм. 
 
Яг энэ асуултад З.Мэндсайхан сайд хариулсангүй. Зүгээр жирийн ард иргэдэд нь өгдөг маш олон хувилбарууд байгаа. 
 
Бэлчээр ашиглах нэгдсэн холбоо болон бусад холбогдох байгууллагууд, Үйлдвэрчний эвлэл, Худалдаа, аж үйлдвэрийн танхим, Ажил олгогч эздийн холбооны шугамаар. 
 
Дээр нь нэмээд энэ чинь 100 тэрбум төгрөгийг 200 аж ахуйн нэгж, 200 мянган эмзэг бүлгийн өрхүүддээ хуваарилахад энэ чинь дунджаар 500 мянган төгрөг нэг айлд очиж байгаа шүү дээ. Энэ бол яг бодитой…/бичлэг тасрав/ …энэ зуд, энэ бэрхшээлтэй байгаа нөхцөлд хүмүүсийнхээ орлогыг мөнгөжүүлж байгаа асуудал юм. 
 
Түүнээс биш тэгээд л эрэлт хэрэгцээ, нийлүүлэлт гэж ярьчхаад л үндсэндээ томоохон аж ахуй нэгжүүд, томоохон компаниудаа дандаа давуу эрх өгдөг. Дараад нь яг нөгөө хэрэглэгчдийн энэ үнэ нь буурч очсон уу? Энэ 100 орчим тэрбум. 16.5 хувь, 40 тэрбум төгрөг гэж нөгөө гааль, НӨАТ-аараа хөнгөлж байгаа. 
 
Энэ олон төгрөг, мөнгө жирийн ард иргэддээ наалдуулахын тулд шууд тэр хэрэглэгч дээр нь өгдөг арга механизмыг л бий болгож гаргаж ирсэн үү?  Энэ талаар арга хэмжээ аваач. 
 
Г.Занданшатар: З.Мэндсайхан сайд. 82. 
 
З.Мэндсайхан: С.Ганбаатар гишүүний асуултад хариулъя. 
 
Ард түмэнд шууд хүрнэ. 100 тэрбум төгрөг санхүүжилтэд гараад байгаа юм биш. Улаан буудайг импортолж оруулж ирэх дээр 100 тэрбум төгрөгийн эх үүсвэрийг шийдвэрлэж байгаа юм. 
 
Үүнийг гурил үйлдвэрлэгч аж ахуйн нэгжүүд маань өөрсдөө будаагаа оруулж ирнэ. Энэ зээлээ аваад. Ингээд үйлдвэрлээд энэ гурил чинь өөрөө хэрэглэгч дээр очно. Түүнээс биш үүнийг нийт энэ импортын хөнгөлөлтөд хамарч байгаа санхүүжилтийн эх үүсвэр гэсэн та буруу ойлголттой байх шиг байна. Тийм ойлголт биш ээ. Баярлалаа. 
 
Г.Занданшатар: Эрхэм гишүүн Норовын Алтанхуяг асуулт асууна. 
 
Н.Алтанхуяг: Би түрүүн ер нь болгоомжлолоо хэлчихсэн л дээ. 
 
Уг нь бид арга хэмжээ авах гээд байгаа мөртөө арга барил, арга зам маань зөв явж байна уу, буруу явж байна уу? 
 
Тэгэхээр энэ компаниудад очих мөнгийг иргэдэд очих мөнгө болгон хувиргадаг олон мянган арга байдаг. Түрүүн тэнд бас зарим нэг гишүүд хэлж байна лээ л дээ. Арга механизмаа зөв олъё оо л гэж би хэлж байна. 
 
Их Хурлын дарга би танд. Бид жаахан шуурхай горимоор л ажилламаар байх юм даа. Би энэ түр хороонд орчихсон юм. Тэгээд Түр хороо хоёр удаа хуралдсан юм. Тэгээд би танд нэг бичиг явуулсан. Хүрээгүй байх шиг байна аа даа. 
 
Хэдүүлээ энэ КОВИД-ын түр хороо юм уу, эсвэл бид ч гэсэн хуралдаж болно шүү дээ. Их Хурал. Шуурхай хуралдаад хоёр асуудал яриад шийдчихмээр байна гэж би хэлж байгаа юм. Танд санал хүргүүлсэн. 
 
Нэгдүгээр асуудал нь, оношилгоо, эмчилгээний талаар, эсвэл Түр хороо ярья, эсвэл Их Хурал ярья. Энэ но-той байгаа цагт бид мянган юм яриад баларна шүү. Цаашаа улам баларч мэднэ. 
 
Би тэгээд үүнийг шинжлэх ухаанчаар хандаад яриад шийдчихэж болдоггүй юм байх даа. Би цахим хурал хийе гээд байгаа юм. Түвэг багатай гарна. 
 
Хоёр дахь нь, энэ эдийн засгийн асуудлаар. Энэ ард иргэд, аж ахуйн нэгжийг яаж дэмжих вэ гэхээр бид дахиад л онигоонд орж байгаа шүү дээ. Их Хурал дээр манайхан ярьсан. Банкнууд гараад юу шийдсэн юм. Юу ч шийдээгүй. Засгийн газрын 23 зүйл юу шийдсэн. Юу ч шийдээгүй. 
 
Тэгэхээр Их Хурал ингэж амаа ангайлгаад сууж байхаар хэдүүлээ цуглаад маш их олон хүн байна. Энэ цахим байдлаар хийвэл санал онолоо хэлээд. Бид ийм бүтээлч юм хийе л дээ. 
 
Одоо жишээ нь би тэр зээлийн хүү дээр чинь ийм юм хүмүүстэй ярилаа. Та нарт зүгээр санаа хэлчихье. Энэ эрсдэлээ хуваалцъя л даа. Зүгээр хадгаламжийн хүүг ноль болго гэж хэлсэнд орвол хадгаламж эзэмшигчээс нэг, хоёр хувь, арилжааны банк өөрөө хоёр, гурван хувь, Монголбанк ямар нэгэн хэмжээгээр нэг хоёр хувь, Засгийн газар хоёр, гурван хувь гээд ингэхэд энэ бол бараг долоо, найм…/минут дуусав/
 
Г.Занданшатар: Н.Алтанхуяг гишүүнд 1 минут тодруулъя. 
 
Н.Алтанхуяг: Тэгээд тэр англи үг нь бол risk shering юм байна лээ л дээ. Ингээд эрсдэлээ хэдүүлээ хуваалцъя. 
 
Тэгэхгүй би ямар буруу арга барилаар ажиллаад байна гэж харж байна гэхлээр Засгийн газар хуралдаж нэг юм гаргаад Монголбанкны юм уу, банкнуудыг шахаад хаячихна. Энэ чинь өнөөдөр хэн нэг нь өөрийнхөө амийг аврахын тулд бусдыгаа золиосонд гаргадаг тийм цаг үе биш. 
 
Бид бүгдээрээ л золиослогдож мэдэх учраас энд хамтарч яриад дундаасаа хохирол багатай шийдвэрүүдээ гаргая. Би ингэж уриалаад байгаа юм. Би уг нь Б.Баттөмөр даргад хэлсэн юм. 
 
Их Хурлын дарга ингээд. Ядаж манай Түр хороог хуралдуулаад өг л дөө. Ингээд хэдэн хүнтэй ингээд телевизээр хараад юмаа яриад шийдчихмээр байна шүү дээ. 
 
Тэгээд Засгийн газарт санал болгоё л доо. 
 
Г.Занданшатар: Тийм. Энэ тэгэхдээ Их Хурал нэг их хурдан гүйгээд байдаг байгууллага биш ч гэсэн Их Хурал бол шуурхай хуралдаж асуудлуудаа шийдвэрлээд явж байна. 
 
Тасралтгүй үйл ажиллагаа явагдаж байна. Түр хорооны хурал 2 удаа болсон. Тогтоол гаргасан байна лээ. Одоо хэрэгжилтийг нь анхаарч ажиллах хэрэгтэй. З.Мэндсайхан сайд. Санал хэлсэн үү. 
 
Одоо Гомпилдоогийн Мөнхцэцэг гишүүн.
 
Г.Мөнхцэцэг: Сонсогч байна уу? 
 
Г.Занданшатар: Сонсож байна. 
 
Г.Мөнхцэцэг: Улсын Их Хурлын чуулганы хуралдааныг орон  даяараа шууд үзэж байна. 
 
Ялангуяа ард иргэдээс их олон асуулт, саналууд бидний утсанд ирүүлж байна. Ер нь та бүгдийн гаргах гэж байгаа саналыг бид дэмжиж… /бичлэг тасрав/ …асуудлуудыг шийдэхэд Та бүхэн анхаарлаа хандуулж өгөөч ээ гэдэг олон асуултууд тавьж байна л даа. 
 
Тэгэхээр өнөөдөр өвөлжилтийн байдлын тухай удаа дараа малчид маань утас амраахгүйгээр саналуудыг хэлж байна. Өнөөдөр Дундговь аймаг гэхэд 4 сая 193 мянган толгой малтай. Түүнээсээ 88 мянган толгой мал нь одоо 10 аймгийн нутагт ингээд тарчихсан отрын байдалтай байж байгаа. Гэтэл Та нарын гаргах гэж байгаа энэ шийдвэрийг бид хүлээгээд байх бололцоо нөхцөлүүд алга байна. Ялангуяа малчдаа дэмжих тал дээр Та бүхэн маань онцгойлон анхаарч өгөөч ээ. Тэр тусмаа гаднаас оруулж ирэх гэж байгаа тэжээл, өвсийг бид хүлээж дийлэхгүй ээ. Энэ олон мал чинь мэдээж дийлэхгүй ээ. 
 
Тийм учраас та бүхэн малчиддаа бодитойгоор дэмжих, өвс, тэжээл худалдан авах тал дээр нь Та бүхэн ямар арга хэмжээ авч өгөх гэж байна вэ гэдгийг бид нүд чиглэн хараад сууж байна. Энэ дээр тодорхой хэмжээгээр арга хэмжээ авч өгөөч ээ. Тэр орон нутагтаа байгаа, тэр тусмаа улсдаа байгаа нөөц бололцоогоороо өвс, тэжээлээ татаад авах... /бичлэг тасрав/ …ард иргэдийнхээ асуултыг хөдөө аж ахуйн яаманд тавьж байгаа юм. Энэ дээр Та бүхэн дорвитойхон асуултад хариулаад өгөөч гэж бодож байгаа юм.
 
Г.Занданшатар: З.Мэндсайхан сайд асуултад дорвитойхон хариулаад өгөөч гэж байна. 
 
З.Мэндсайхан: Асуултууд зарим нь сайн сонсогдсонгүй. 
 
Ерөнхийдөө малчдынхаа өвөлжилт, хаваржилтыг хохирол багатай, эрсдэл багатай даван туулахад л энэ арга хэмжээ чиглэж байгаа. 
 
Тэгэхээр импортыг хүлээж чадахгүйгээс гадна энэ хуулийн төсөл батлагдан гарснаас дотоодын үйлдвэрлэлийн бий болсон өвс, тэжээлийн борлуулалтаас оногдох тэр нэмэгдсэн өртгийн албан татварыг бид чөлөөлж өгч байгаа. 
 
Аймгийн онцгой комисс өөрсдөө өвөлжилт, хаваржилтынхаа энэ нөөцийг бэлдээд явах ёстой. Улсын онцгой комиссоос тодорхой өвөлжилт хүндэрсэн аймгууд дээр нийт нь 2.1 тэрбум төгрөгийн санхүүжилтийг гаргасан байгаа. Түрүүн Их Хурлын дарга бас хэлсэн. Эрсдэлийн санд 3 тэрбум төгрөг төсөвтэйгөө суусан байгаа гэж. 
 
Энэ шат дараалсан арга хэмжээнүүд явагдаж байгаа. Баярлалаа. 
 
Г.Занданшатар: Одоо эрхэм гишүүн Бадмаанямбуугийн Бат-Эрдэнэ. Одоо нэг хүний дараа санал хураалт явуулна.
 
Б.Бат-Эрдэнэ: Энэ оруулж ирж байгаа хуулийн төслүүдийг дэмжиж байгаа. 
 
Их Хурал өөрийнхөө боломжийн хэмжээгээр шуурхай ажиллаж байгаа. Үүнтэй санал нэг байгаа.
 
 Засгийн газар, Улсын онцгой комисс ч гэсэн нэлээн хүч, бололцоогоо дайчлаад сайн ажиллаж байгаа гэдэгтэй санал нэг байгаа. 
 
Ерөнхийдөө энэ өвөлжилтийн бэлтгэл, манай орны өөрийн онцлог байгаа учраас мал аж ахуйн салбарын өвөлжилтийн бэлтгэлтэй холбоотойгоор нэлээн анхаарал тавих ийм шаардлага. Түрүүн хурлууд дээр хэлсэн. Өөрийнхөө санал, Их Хурлын гишүүдийн асууж байгаа асуулттай би давхцуулахгүй. 
 
Тийм учраас өнөөдрийн энэ тулгамдаад байгаа ажил асуудлууд дээр онцгойлон анхаарлаа тавих хэрэгтэй. Олон бүтээлч санал, санаачилгуудыг Их Хурлын гишүүд маань гаргаж байна. Санал нэг байна. 
 
Нөгөө 2 минут нь болж байгаа биз дээ. Тэгэхээр зэрэг энэ дотооддоо халдвар тархсан ийм хүнд нөхцөл байдалд энэ халдвар хамгааллын дэглэм бол хамгийн чухал шүү. Би уйгагүй шаардаж байгаа шүү. Өнөөдрийн энэ “Их хуралдай” танхимд хуралдаж байгаа хуралдааныг харах юм бол зарим нэг хүмүүс маскаа зүүхгүй байгаа ийм байдал байх юм. Энэ 1.5 метрээс ойр, 1.5 метрээс дотогш зайд 10 минут орчим харьцсан хүнийг дэлхий нийтээрээ… /бичлэг тасрав/ …одоо халдвар тарааж байгаа гэж үздэг. 
 
Гэтэл Монголд 4-өөс 24 хүнд халдвар тараасан ийм дүн байдалтай. Энэ бол аймшигтай дүн гарч байна шүү. Тийм учраас хүн болгон доор бүрнээ хичээх хэрэгтэй байна. Ялангуяа Улсын Их Хурал өдөр болгон телевизээр гарч байгаа төрийн эрх барих дээд байгууллага… /минут дуусав/ …хууль бүр ёстой 
 
Г.Занданшатар: Намайг хэлж байна. С.Бямбацогт гишүүн маскаа зүү. Энэ танхимд сууж байгаа гишүүд. Индэрт 10 метрийн зайд сууж байгаа учраас. 
 
Цэрэнпилийн Даваасүрэн гишүүн. 
 
Ц.Даваасүрэн: Баярлалаа. Шударга өрсөлдөөнийг зохицуулах газартайгаа хамтраад энэ дээр бас анхаараарай. 
 
Тэгээд зуд бол хаяанд ирчихсэн байна. Хүндэрч байгаа сумууд байна. Тэр өвс, тэжээлээ оруулж ирэх тухай, хил гаалиа чөлөөлөх тухай ярьж байгаа чинь оройтоод байна шүү дээ. 
 
Тийм учраас үүнийг хурдан шуурхай зохион байгуулах дээр анхаараарай. Гол нь тэгээд малчид орлоготой байх хэрэгтэй. Тийм учраас тэр махны, худалдааны, малын худалдааны асуудлыг нь анхаарахгүй бол болохгүй нь. 
 
Сая харин Их Хурлын дарга маш сайхан үг хэллээ. Би талархаж байна. 
 
Ер нь айдас түгшүүрт автуулж ажиллах биш, боломж байгааг эрэлхийлж ингэж ажиллах нь зүйтэй. Энэ вакцинжуулалт хүртэл энэ чинь хүнд шүү дээ. Тийм учраас амьдралаа зогсоочхож болохгүй. 
 
Тэгэхээр бид ямар нэг байдлаар энэ 8 сарын хугацаанд 600, 700 хүнээ өвдүүлээд… /бичлэг тасрав/ …ингээд бизнесээ хэргийн горимд оруулж явахгүй бол болохгүй. 
 
Хэдийгээр ийм арга хэмжээ авч байгаа ч гэлээ гэсэн үр дүнтэй байлгахын тулд амьдрал хэвийн үргэлжлэхгүй бол болохгүй. Тэгэхгүй бол орлогогүй малчин чинь юугаараа өвс, тэжээлээ худалдаж авах вэ. Ялангуяа идэшний цаг болчихсон байна. Энэ үед бид энэ хөл хорионы асуудлыг жаахан хөнгөвчлөх, хяналтыг нь тавиад, эрүүл ахуйн шаардлагыг нь шаардаад ингээд явуулахгүй бол бас бидний энэ авч байгаа арга хэмжээнүүд чинь бас үр дүнтэй болж өгөхгүй байх шүү гэдгийг би хэлье гэж ингэж бодож байна. 
 
Ер нь вакцинжуулах хүртэл энэ эрсдэл чинь байна шүү дээ. Тэр болтол хорино гэх юм бол энэ амьдрал чинь дуусна. 
 
Тийм учраас энэ бүгдийг ойлгож. Сая Их Хурлын даргын хэлсэн үгийг тал бүрнээ анхаарч.  Харин Их Хурлын даргын үгийг одоо хэлээд… /минут дуусав/
 
 Г.Занданшатар:  Ц.Даваасүрэн гишүүн 1 минут. 
 
Ц.Даваасүрэн: Тийм учраас яг энэ саяын таны хэлсэн үгийг бүх шатанд анхаараад, амьдралаа хэвийн горим руу оруулах чиглэл рүү бас анхаарах хэрэгтэй байна гэдгийг хэлэх байна. 
 
Бид чинь одоо ер нь нэг тийм айдаст авахуулсан юмыг их хүлээж авах хандлагатай байгаад байна гэж би түрүүн хэлсэн шүү дээ. Тэрийг л болих хэрэгтэй. Бидний буруу. Эмч аюултай гэж хэлбэл бид сайн эмч гэдэг. Үүнийг та өөрийнхөө дархлаагаар гарна гэхээр муу эмч гэдэг. Нэг ийм юм чинь л одоо яг энэ дээр харагдаад байна шүү дээ. 
 
Тийм учраас үүнийг нэг их айлгах биш. Одоо Их Хурлын гишүүн гээд л ингээд л бас айлгаад л, түгшээгээд л ингээд байх биш. Харин боломжийг ашиглаад энэ бусад… /бичлэг тасрав/ …буурч байгаа, улам ядуу болж байгаа хэсгүүдээ хамгаалах тухай бодохгүй бол болохгүй нь гэдгийг эцэст нь дахин дахин хэлье. 
 
Г.Занданшатар: Чухал саналууд хэллээ. 
 
Гишүүд асуулт асууж үг гэж дууслаа. Одоо санал хураалт явуулна. 
 
Байнгын хорооны саналаар Нэмэгдсэн өртгийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. 
 
Эхлээд тестийн санал хураалт явуулъя. Санал хураалтад гишүүд бэлдээрэй. Санал хураалт. 
 
Санал хураалтад 65 гишүүн оролцож, 35 гишүүн дэмжиж байна. 53.8 хувийн саналаар дэмжиж байна. 
 
Одоо Байнгын хорооны саналаар Нэмэгдсэн өртгийн албан татвараас чөлөөлөх тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. 
 
Санал хураалтад 65 гишүүн оролцож, 38 гишүүн дэмжиж, 58.5 хувийн саналаар санал дэмжигдлээ. 
 
Гишүүдийн олонх нь төслийг хэлэлцэх нь зүйтэй гэж үзсэн тул төслийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 
 
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ






Ц.АЛТАН-ОД
PAGE  
8

